
 

      

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

 
 

 محسن

 
آني زده کړې او پوهنې لړۍد قر  

۹۷ 

 په   پښتو

 تفسیر سورت «قدر»د

 تفسیر
 :ژباړه او څېړنه 

 «عنایت  »احمد  حسین   



 سورت تفسیر  قدرد(      ۹۷)                     د قرآني زده کړې او پوهنې لړۍ                                                                                 [   محسن ]

 بسم الله الرحمن الرحیم
 په نامهالله د لوراند او لورين 
 لقدرسورةا

 (۷۹)    سورتقدر د 
( ۵۵)په نزول کې ( ۷۹)آیتونه یوه رکوع لري په تلاوت کې ( ۵)سورت مکي دی « قدر»د 

 .له سورت څخه وروسته نازل شوی دی« عبس»سورت دی د 
لکه  ځېنو له مخکینیو ،اختلاف دی ددې سورت په مکي او مدني والي کې د مخکینیو تر منځ

علي بن احمد الواحدي په  ابو حیان په البحرالمحیط کې دعوه کړې چې د ا سورت مدني دی 
ـ خو  دی ينه کې نازل شویمدلومړنی سورت دی چې په خپل تفسیر کې لېکلي چې دا سورت 

او دا خبره امام ددې پر خلاف الماوردی وايي چې د اهل علم د اکثریت په نزد، دا مکي دی، 
 له او (رض)ابن زبیر ،(رض)ابن مردویه له ابن عباس. تائيد او غبرګه کړې دهپه اتقان کې سیوطي 

د سورت پر . څخه نقل کړی چې دا سورت په مکه کې نازل شوی دی (رض)ېحضرت عائش
   .مضمون له غور کولو سره هم دا محسوسيږي چې دا سورت ښايي په مکه کې نازل شوی وي

 :او د سورت موضوع مخکيني سورت اړيکهله 
سورت پسې  «علق» پهسورت « قدر»دی  یعنې د « علق »د تلاوت په لړ کې له دې څخه مخکينی سورت 

په څېر خبره، د وحي په   په دې سورت کې هم لکه د مخکيني سورت .دی ځای پر ځای شویپه قرآن کې 
طبیعي دی او یو په بل پسې پرله پسې راتلل يې د هاغو رواړو سورتونو اړيکه او پیوند ډېاو ددغو د. اړه ده

 .نازل شوي دي( ص)د حرا په غار کې پر پیغمبر اکرم  آیتونو له پوهېدو او فهم سره مرسته کوي چې

له سورت سره دومره ښکاره او څرګنده ده چې داسې نه بريښي توضيح ته « علق»د سورت اړیکه د « قدر»د 
ه کومه طریقه او لړۍ چې په نظر کې نېول شوې ده، لکه د نورو سورتونو په اړتیا ولري، له دې سره سر

 .د اړيکو د زمينو څېړنه کووله  مخکینې سورت سره يې څېر، په پیل کې 

که څه هم په دې دوو سورتونو کې یوه کلیمه هم داسې نه شو موندلی چې عیناً په دواړو سورتونو کې 
ړو سورتونو مشترکه محتوا او مضمون له نه پرې کېدونکي پیوند او کارول شوي وي، له دې سره سره د دوا

له فرمان سره پیل کېږي او د قدر سورت د قدر « ولوله»د علق سورت پیغمبر ته د . تړاو څخه حکایت کوي
سره له دې چې ډیر واضح نه دی چې هاغه فرمان دې په همدې شپه صادر . له نزول سره« هغه»په شپه د 

برخه ټول يې یا یوه )او د قرآن له نزوله « وحی»انکار وړ هم نه دی چې هر دواړه آیتونه له شوی وي، خو د 
لنډه دا چې د دواړو سورتونو محور، د وحی د نزول هېښوونکي پېښه او  له ملکوتې . خبره کوي( يې

 .د رسېدلي انسان اړیکه دهته  نوعالمونو سره د عروج کړي او لوړو پوړو

 سورت تشریح قدرد 
         :ژباړه او څېړنه
 «عنایت»احمد حسین 

             

۱ 

 :د سورت د مضمونونو محورد مسئلې طرحه او 
پنځو لنډو آیتونو منحصر دی، ډېر ستر ابهامونه او  رد قدر سورت په عین اختصار او ایجاز کې چې پ 

ستونزي پاروي چې ځواب ورته په ساده ګۍ او آسانۍ نه موندل کېږي، د آیتونو عظمت او لوړتیا يې 
 : ته ویل کېږي تر دې بريده ده چې ددې آیتونو مخاطب عظیم الشأن  پیغمبر

دې  راو پ« څه څيز دی[ د قدر شپه]او ته څه پوهېږې چې لیلة القدر » «.و ما ادریک ما لیلة القدر»
قدر شپه تر زرو مېاشتو  د. لیلة القدر خیر من الف شهر»:وايي چې ورپسې نه کوي اوهم توضيح بسنه 

عالم او ملکوت پورې اړه لري، لکه  نو پر دې بنا باید انتظار ونلرو هاغه مطلب چې په غیب. «غوره ده
« ..ما ادریک»له سترګۍ ووينو، همدا چې د هغه په شأن کې « علم»د مادي او عادي مطلبونو په څېر د

انسانانو ( لږ تر لږه د قرآن د نزول پر مهال او هم وسمهال)څرګندوي چې د هغه ماهیّت،  ویل شوي دي
په قرآن کې دا په اغېز او پایله فکر کولی شو، ځکه چې ته د پوهې او درک وړ نه دی او یوازې د هغې 

 : ده لکه لېري او اوچتو مسئلو په اړه راغلې لهجمله معمولاً د بشر له ذهن او درک څخه 
علیون، ما القارعه، هاویه، ما الحطمه، ما ما سقر، ما ما یوم الدين، ما یوم الفصل، و ما ادریک ما الحاقه،

 . الطارق، ما العقبه

که زموږ فکر او اند د داسې مطلب د حقیقت په کشف کې تم کېږي، ددې لپاره دی چې لږ تر لږه د نو 
برکتناکې شپې له آثارو څخه په خپلې دنیا پورې اړوندو  قرآن په هدایت، ارشاد او اشاره د هاغې

ثالو کې په نو کوښښ کوو د موضوع د پوهېدلو لپاره د قرآن په ارشاداتو او م. حقیقتونو باندې پوه شو
 ،غور او تدبر کولو او د مقایسې او پرتله کولو پر بنسټ ځېنو پوښتنو ته د ځواب موندلو په لټه کې شو

قدر څه دی او له وحی او د قرآن :  له هغې جملې هڅه کوو د لاندینیو پوښتنو ځوابونو ته نژدې شو لکه
کلونو کې څنګه توجیه  ۵۲ا تنزیل يې په له نزول سره څه اړیکه لري؟ ــ د قرآن نزول د قدر په شپه او ی

له درک څخه عاجز « لیلة القدر»؟ ــ ولې زموږ فکر او اند د (ولې ورځ نه)کېږي؟ ــ ولې د قدر شپه 
ــ د ملائکو پرله پسې راکوزېدل د څه او کومې  له زرو مېاشتو غوره او بهتره ده؟دی؟ ــ د قدر شپه ولې 

څه مفهوم لري؟ــ امر یعنې « اذن ربّ»دی؟ ــ  ذکر شویئکو بېل موخې لپاره دي؟ ــ ولې روح له ملا
 .سلامتي په څه معنا ده؟[ د سپېدو تر ختو پورې]؟ــ د هغې شپې تر ګهيځه (من کل امر.. )څه 

 اشاره شوې ده په کې څرګندېږي چې له لنډیز سره سره ډېرو مهمو موضوع ګانو ته له دې سورت څخه دا
 چې ، د هغه په اړه يې خلکو ته ویليیکوم کتاب پیل چې د علق سورت له پنځو آیتونو څخه شوې دد او 
څومره اوچت او د قدر وړ  څرنګه تقدیر جوړونکې شپه یعنې د قدر په شپه نازل شوی دی په بکتا دا

 :دا چې الله تعالی فرماييد پاملرنې خبره  ۍدی او نزول يې څه معنی او مفهوم لري او له ټولو لومړ کتاب
الله  خپل تألیف او تصنیف نه دی بلکې (ص)نازل کړی دی یعنې دا د حضرت محمد موږ چې دا کتاب 

 .موږ پرې نازل کړی دی او موږ يې نازلوونکي یو :تعالی وايي چې

۲ 

 : له سورت څخه د مرستې اخېستنه« دخان»د 
لپاره، له بده مرغه نېغ  و کې د پرتلېد قدر شپې د ډېرې ښه پېژندنې لپاره، د قدر له سورت سره په تړا 

ورته کوم آیت د دخان له سورت پرته، چي د بعثت په څلورم کال کې له لږ واټن وروسته نازل  په نېغه
لومړني آیتونه دقدر  ۵د دخان سورت ] داسې بريښي چې ددې آیتونو .په قرآن کې نه شو موندلی ،شوی

تر یوه بريده ددې ستونزو د پېژندلو لپاره لار  چې ،پرتله او مقابله کولی شي[ سورت له پنځه آیتونو سره
 خپل ځای، چې وروسته به يې پر او په لنډه توګه يې پرتله کوو، لومړی دا آیتونه دلته نقلوو. اواره کړي

 : توضیح کړو

 ﴿﴾،فيِهَا يُفْرَقُ كُلُّ اَمْرٍ حَکِيمٍ ﴿﴾نَ،اِنَّا اَنْزَلْنَاهُ فِي ليَْلَةٍ مُبَارَكَةٍ اِنَّا كُنَّا مُنْذِرِي ﴿﴾وَالْکِتَابِ المُْبِينِ، ﴿﴾حم،»
  «﴿﴾،اَمْرًا مِنْ عِنْدِنَا اِنَّا كُنَّا مُرْسِليِنَ

 كې ېشپ ېبركتناك یوې چې موږ دا په ﴿﴾.بیانوونکي کتاب[ روښانه]پر دې [ او لوړه]سوګند  .حا، ميم
تل د ]په رښتیني توګه موږ  ؛یل کړناز [پوهولو لپارهاو آګاهۍ د خلکو د په اړه او اغېزو پایلو  دشرک د]

ډاروونکي، ننګوونکي او ]انذار ورکوونکي [ امتونو د هدایت لپاره د هغوی دبدو کړنو د اغېزو په اړه
د بشر د هدایتي ]هر ډول چارې  [له هدایتي چارواو ] کې د حکمت [ شپه]په هاغه  ﴿﴾ .یو[ ګواښوونکي

نه د دنیا د مادي ]یو امر زموږ له لورې  ﴿﴾ .شي[ ولیاو بیان]بېلولی [ حافظې د هضم او جذب لپاره
 [ ۵تر (۱:::)۱دخان]. لېږونکي یو[ خپل پیغام د ابلاغ لپاره د رسولانود ]موږ تل ، [موضوعاتو له مقولې

 ېنيلاندڅخه  ی له پرتله کولوکېږدو د هغو سره څنګ تر څنګسورت  لهپورتني آیتونه د قدر  که دا
 :مطلبونه موندلی شو

 دی [قرآن] همدا مبین کتاب یـ هغه چې د قدر په شپه نازل شوـ ۱
او [ اِنَّا اَنْزَلْنَاهُ فِي ليَْلَةٍ مُبَارَكَةٍــ  اِنَّا اَنْزَلْنَاهُ فِي ليَْلَةِ الْقَدرِْ]ــ د قدر شپه نېکمرغه او له برکته ډکه شپه ده  ۵

 .ه دید بې شمېره برکتونو له لامل ېله زرو شپو غوره والی يې د هغ

 .ــ  د ملائکو او روح نزول په هاغه شپه کې له هر امره، د هاغه محکم امر د تفریق لپاره دی ۲
 .[تَنَزَّلُ الْمَلَائِكَةُ وَالرُّوحُ فيِهَا بِاِذْنِ رَبِّهِمْ مِنْ كُلِّ اَمْرٍ: ]د قدر په سورت کې فرمايي 
  .[...اَمْرٍ حَکيِمٍ، اَمْرًا مِنْ عِنْدِنَافيِهَا يُفْرَقُ كُلُّ : ]او د دخان په سورت کې فرمايي 

صرفنظر له دې چې د امرحکیم او د ملائکو د . ده« امر»او « فیها»په هر دواړو سورتونو کې خبره له 
داسې برېښي چې د ملائکو او روح [ توضيح ورکول شي بهچې په خپل ځای کې ]ده ډول نزول معنا څه 

جذب وړ کول دي چې د بشر د معنوي ظرفيت د رزق د هضم او نقش په هغه شپه، په اصطلاح د هاغه 
بله  تریو ]او وړتیا په تناسب نازلېږي، هاغه حکیم امر چې له الله سره دی په تدريج د تفریق او تفصیل 

لَتْ مِنْ كِتَابٌ احُْکِمَتْ آيَاتُهُ ثُمَّ فُصِّ .په بڼه او د تورو او د لوستلو وړ کلیمو په بڼه اوړي[ بېلو آیاتونوبېلو 

۳ 

۳ 

هاغه کتاب چې آیتونه يې محکم یوه ټوټه دي او بیا وروسته د حکیم  ([۱۱:۱)۱هود] لَدُنْ حَکِيمٍ خَبِيرٍ
  .خبیر خدای له لور تفصیل ورکړل شوی دی

چې په هغه شپه کې د سمیعٌ علیم  هشپې سلامتي د هاغه رحمت له لامله د ېــ تر ګهيځه پورې د هغ:
   [.رَحْمَةً مِنْ رَبِّكَ اِنَّهُ هُوَ السَّميِعُ الْعَلِيمُ. ]لورول کېږي ېپالونکي څښتن له لور

 ــــــــــــــــــــــــــــــــــــــــــــــــــــــــــــــــــــــــــــــــــــــ
 بسِمِْ اللَّهِ الرَّحْمَنِ الرَّحيِمِ

 ﴾۱﴿اِنَّا اَنزَْلْنَاهُ فِي لَيلَْةِ الْقَدْرِ 
 په شپه نازل کړی دی،  [او اندازه هکچ=](۱)د قدر [رآنق]موږ دا

 ﴾۵﴿وَمَا اَدْرَاكَ مَا لَيْلَةُ الْقَدْرِ
 چې د قدر شپه څه ده؟ (۵)او ته څه پوهېږې

 ــــــــــــــــــــــــــــــــــــــــــــــــــــــــــــــــــــــــــــــ
، ضمير «ه»د . موږ دا د قدر په شپه نازل کړ .هُ فِي لَيْلَةِ الْقَدْرِاِنَّا اَنزَلْنَا. بسمِ اللهِ الرّحمن الرّحيم

لَيْلَةُ . څه څيز دی «لَيْلَةُالْقَدْرِ»او ته څه پوهېږې چې . وَمَا اَدْراَكَ مَا لَيْلَةُ الْقَدْرِ. قرآن ته اشاره کوي
تَنَزَّلُ الْمَلاَئِكَةُ . تو څخه زيات دیارزښت له زرو مېاش« ليلة القدر»د  .الْقَدْرِ خَيْرٌ مِّنْ اَلْفِ شَهْرٍ

په دغه شپه پرښتې او روح د خپل پالونکي څښتن په اذن او  .واَلرُّوحُ فِيهَا بِاِذْنِ رَبِّهِم مِّن كُلِّ اَمْرٍ 
 .فرمان د هرې چارې لپاره نازلېږي

د . م دیهوکی تاسو وينئ چې دا سورت له دومره لنډيز سره سره په کومه کچه ناڅرګند او مبه
.  تیا لريهغه هر یوه آيت ته پاملرنه وکړئ، يوې بشپړې تفصیلي څرګندونې او توضيح ته اړ

ته څه  وَمَا اَدْراَكَ مَا لَيْلَةُ الْقَدْرِ،لومړی همدا چې د سورت په پیل کې پیغمبر اکرم ته وايي 
قدر د »د ه ولرو چې دوي چې نه ښايي ډېره تمڅه څيز دی، دا څرګن«لَيْلَةُ الْقَدْرِ»پوهېږې چې

په څېر یوه موضوع د خپل روزګار د مسئلو په څېر ولوستلی شو، د علم په مرسته يې « شپې
او د انسانو تر ټولو پوه انسان په [ عقل کُل]پیغمبر چې په ټوليز عقل . درک کړو او پرې پوه شو
وده، هغه ته ویل ډول نژدې اړیکه چې د هستۍ له مبداء سره يې درل نامه مشهور دی او په دا 

څه  ته اصلاًمَااَدْراَكَ،  :کېږي ته په دې سطحه کې نه يې چې وکولی شې په هغه پوه شې
 .معنا ده مَااَدْراَكَددې قضيي په اړه پوهې ته نږدې کړي؟دا د پوهېږې؟یا څه څيز کولی شي تا

وَمَـا ادَْرَاكَ مَـا : مـثلاً. په عمومي توګه قرآن، قیامت پورې اړوندو مسئلو کې دا عبارت ډېر کاروي
 :یـا «؟څـه شـی دی «يَـوْمُ الـد ِينِ»څنګه کولی شې پوه شې چې» ([۷۵:۱۹)۱۹انفطار ].يوَْمُ الد ِينِ

 بِسمِْ اللَّهِ الرَّحمْنَِ الرَّحيِمِ 
 ي لَيْلَةِ الْقَدرِْاَنْزَلْناَهُ فِ اِنَّا
وَماَ ادَرْاَكَ مَا ليَْلَةُ  ﴾۱﴿

الْقَدرِْ  لَيْلَةُ ﴾۵﴿ الْقَدرِْ
 ﴾۲﴿ خَيْرٌ مِّنْ اَلْفِ شَهْرٍ

تنَزََّلُ الْملَاَئكَِةُ وَالرُّوحُ 
فِيهاَ باِذِْنِ رَبِّهِم مِّن كُلِّ 

سلَاَمٌ هيَِ حتََّى  ﴾:﴿ اَمْرٍ
 ﴾۵﴿ مَطْلَعِ الْفجَرِْ

 

 
 

۴ 



 سورت تفسیر  قدرد(      ۹۷)                     د قرآني زده کړې او پوهنې لړۍ                                                                                 [   محسن ]

ــــلِ» ــــومُْ الْفَصْ ــــا يَ ــــا اَدْراَكَ مَ  «ورځ څــــه ده؟ [بېلتــــون او]فصــــل چــــې د او تــــه څــــه پــــوهېږې، .وَمَ
 چـې به تا آګاه کړي[ علم او کومه نښانه]څه  .وَمَا اَدْراَكَ مَا الْقَارِعَةُ » :یا ([:۹۹:۱):۱مرسلات]

پرهغې پوهېـدل لـه بشـري پـوهې او درک څخـه لېـرې =] پېښه څه ده؟[ ځپندهاو ]هغه ټکوونکې 
بـه تـا آګـاه کـړي [ علم او کومـه نښـانه]څه  او .وَمَا اَدْراَكَ مَاهِيَه » ،([۱:۱:۲) ۲قارعه]«[.دی

ةُ» :یـا ([:۱:۱:۱):۱قارعه]« څه ده؟[ هاویه]چې هغه  د ]او څـه ډول  .وَ مَـا ادَْرَاکَ مـاَ الْحَاقّـَ
 وَمَـا اَدْراَكَ مَـا»، ([۳۷:۲) ۲حاقـه] «دا راز یـوه پېښـه تاتـه د درک وړ ده؟[ بشري پـوهې پـه توسـه

، ([۵۹::۹)۵۹مـدثر] «چـې سـقر څـه دی؟[ ولی شې پوه شـېکڅنګه = ]او ته څه پوهېږې  .سَقَرُ
ځکـه چـې د بشـري پـوهې وړ نـه ]څـه دی « سجّین»ته څه پوهېږې چې  او .وَمَا اَدْراَكَ مَا سِجِّينٌ»

ځکـه ]څه دی «علیین»او ته څه پوهېږې چې .وَمَا اَدْراَكَ مَا علِ ِيُّونَ» ،([۷۲:۲)۷مطففین ] «؟[دی
او څه پـوهېږې،  .وَمَا اَدْراَكَ مَا الطَّارِقُ» ،([۷۲:۱۷)۱۷مطففین] «؟[چې د بشري پوهې وړ نه دی

ومََـا »، ([۷۳:۵)۵طـارق] «؟[څنګه کولی شـې د هغـه پـه ماهیـت پـوه شـې]= ی چې طارق څه د
بلـد ] «دى؟ څيز څه [ته ختل]ستغ ستونځ غونډۍ د  او ته څه پوهېږې،چې هغه .اَدْراَكَ مَا الْعَقبََةُ

تعبیر تکرار شوی وي چې په ټولـه کـې د ډېـرو  مَااَدْراَكَښايي لس دولس ځله دا د  .([۱۵::۷)۱۵
ــه اړه دهېښــوونکو ښــ ــاره کــارول شــوی، چــې عمــدتاً د قیامــت پ ــدو لپ ؛ هاغــه يکارندو او پدي

 .، چې د بشري درک او پوهې په توسه د توضيح وړ نه دي[پديدې]ښکارندې 

له تاسو وپوښتي چې اتومي انرژي څه شی دی؟ تاسو پـه ځـواب  هد بېلګې په توګه چې یو بېسواد 
چون نه شئ کولی هغه ته توضيح ورکـړئ، ځکـه ! يانرژ ميوو ما أدراك ما ات: ووایاستورته کې 

هغه چې نه پوهېږي، انرژي څه شی دی، اتوم څه شـی دی، نـو څنګـه کـولی شـئ هغـه تـه اتـومي 
انرژي توضېح کړئ؟ یوازې ورته واياست ته له دې مسئلو څخه څه پوهېږې او ته د اتومې انـرژي 

 د درک او پوهېدو لپاره څه زده کړه، ډګر او شالید لرې؟ 

ستاسو وړوکی ماشوم له تاسو کله کله د ځېنو څيزونو په اړه پوښتنه کوي چې په ځواب کې يې 
ته څه پوهېږې چې دا څه څيز دی؟ هغه ته توضيح  .وَمَا اَدْراَكَ مَا هِيَه: یوازې باید ورته ووايي

يْلَةُ لَ» د. ورکول ناشوني دي او په دې مسئله پوهېدل د هغه د درک او پوهې په حد کې نه دي
هاغه پېښه چې په هغه شپه واقع شوه، او هر . د مسئلې په اړه هم همدا حکم صادق دی« الْقَدْرِ

کال هم بيا بيا تکرارېږي، الله تعالی له هماغه پیله وايي چې دا د بشر لپاره چندان د فهم او 
رآن د له دې سره سره، کولی شو او باید سعې او هڅه وکړو چې پخپله د ق. درک وړ نه ده

 .     لارښوونو په توسه د هغې پوهې ته نژدې شو او تر یوه بريده يې درک کړو

لکه څنګه چې مو وویل؛ سره له دې چې دا سورت لنډ دی او له پنځو آیتونو څخه زیات نه دی، 
خو توضیحات يې له اوږدو سورتونو څخه هم زیات دي او ډېرو بېلګو او تشرېحاتو ته اړ دی نو 

 .کولو پیلوو هڅو پوښتنو په طرح لهد نژدې کېدو لپاره د سورت تشریح مطلب ته 
څه شی دی او د قرآن او وحی له نزول سره څه اړیکه لري او ولي هاغه  «قَدْر»: لومړۍ پوښتنه

 .نومول شوې ده« قدر شپه»شپه چې قرآن په کې نازل شوی دی د 
لې يې درويشت کاله نزول ادامه که قرآن په هاغه شپه نازل شوی دی، نو و: دویمه پوښتنه

 درلوده؟ دا دواړه څنګه له یو بله سره یو ځای کېدی شي؟
 او نه د قدر ورځ؟« شپه»ولې د قدر : درېمه پوښتنه

 درک کړو؟« لَيْلَةُ الْقَدْرِ»ولې موږ نه شو کولی : څلورمه پوښتنه
 لپاره دی؟ازلېدل د څه څه ډول نازلېږي او دهغوي نروح  شپه پرښتې اوپه هاغه  :پنځمه پوښتنه
 تر منځ توپير څه دی؟« روح»او « ملائک»د : شپږمه پوښتنه
روح او پرښتې څه دي چې هر دواړه مل نازلېږي؟ آیا له دوو بېلو ډولونو دي یا يو : اوومه پوښتنه

 ډول دي؟
 د هغوی نازلېدل په څه معنا دي؟« ربّ په اذن» د : اتمه پوښتنه
 له هر یوه امره نازليږي؟ مِّن كُلِّ اَمْرٍ،: دی چې وايي څه څیز« امر»: نهمه پوښتنه
  د فجر تر طلوع او د سباوون تر سپېدو پورې سلامتي څه معنا؟     :لسمه پوښتنه

دغه لنډ سورت په اړه کېدلی شي مطرح کړئ او تر کومې کچې  پاملرنه وکړئ څومره پوښتنې د
 .ته نږدې شو باید په هغه کې اند او تأمل وکړو چې د هغه پوهې

په اړه دومره توضيح نه ده ورکړل شوې چې پوه شو واقعاً دا څه  «لَيْلَةُ الْقَدْرِ»په قرآن کريم کې د 
د دخان سورت . سورت لومړني پنځه آیتونه د همدغې پديدې په اړه دي« دخان»خو د . مسئله ده

نو، د قدر شپه له برکته ([ ۲:::)۲دخان ]«»... كَةٍاِنَّا اَنزَلْنَاهُ فِي لَيْلَةٍ مُّبَارَ»: آیت کې وايي دریمپه 
اوس که دا دواړه څنګ په څنګ کښېږدو، د هغوي د تالېمنۍ، ښادمنۍ، او له . ډکه او سرشاره ده

 .برکته ډکې نښې او اغېزې ليدلی شو
په دې شپه  نْ كُلِّ اَمْرٍوَالرُّوحُ فِيهَا بِاِذْنِ رَبهِِّمْ مِ تَنَزَّلُ الْمَلاَئِكَةُ»: په سورت کې وايي« قدر»د  

په سورت کې « دخان»د  او. «نازلېږي په اذن د هرې چارې لپارهاو روح د خپل رب  پرښتې
له هدایتي چارو، د بشر د ]کې له هر امره [ شپه]په دې  «».فِيهَا يُفْرَقُ كُلُّ اَمْرٍ حَکِيمٍ » :وايي

په دغه ([ ::::):دخان ] يورکول کېږ[ او بېلښت]تفصیل [ حافظې د هضم او جذب لپاره
د هاغې  شپه کې، محکمې، استوارې، یوه ټوټه او ټیکاو چارې یو له بله بېلې او ټوټه ټوټه کېږي؛

۶ 

۶ 

۶ 



 سورت تفسیر  قدرد(      ۹۷)                     د قرآني زده کړې او پوهنې لړۍ                                                                                 [   محسن ]

غذا په څېر چې موږ يې خورو، لکه د غوښې يا ډوډۍ يوه ټوټه، چې په پیل کې په بدن کې د 
ړو سره ترکېبیږي، په هغه مهال چې غذا په خوله کې نيسو او ژوو، له لا. جذبېدلو وړ نه ده
غذا د خوند د غدو د . کليمه یعنې ماتېدل او ووړېدل« هضم»اصلاً پخپله د . ماتېدلو پیل کوي

کله چې په بشپړه توګه د شيرې په بڼه نرمه . ترشحاتو له اغېزه د کولمو دېوالونو ته جذبېږي
ا د معنوي مسئلو د د. شوله، له کولمو تېرېږي او د کولمو د اړخونو پاڼيز ويښته هغه جذبوي

فيزیک یا ریاضي په ټوليزه توګه یوه ټوټه او په يو ځل چاته نه شي . پوهې لپاره یو ساده مثال دی
فيزيک په ځانله . باید جزء جزء او پړاو په پړاو، د کلونو په اوږدو کې، وښوول شي. ښوول کېدی

ي کيميا په هر یو له همدا راز عضوي کیمیا، معدني کيميا، عموم. توګه لسګونه څپرکي لري
مطلب دادی چې علوم . همدا راز تاریخ یا جغرافیه ده. هغوي کې هم بېلې بېلې برخې شاملې دي

دا حکم یوازې . هم چې د ذهن یا روح غذا ده، باید وړه وړه د انسان ذهن او فاهمې ته جذب شي
، الله تعالی ق نه دی، صادیو ځلي هغه زده کړوپه د متعارفو علومو په اړه چې موږ نه شو کولی 

بشریت، . هم چې غواړي د انسان په زړه کې حقیقتونه ورځای کړي ناببره او دفعتاً نه شوني کيږي
معنوي او  وید هغ. د زرګونو کلونو په اوږدو کې، باید حقیقتونه واړه واړه، جذب او هضم کړي

 .   هدایتي وده په تدریج او پړاو په پړاو بڼه نیسي

اید درې ځلې غذا وخورو، شوني نه ده چې د درېو ځلو غذا په يو ځل یا مثلاً د موږ د ورځې ب 
دلته هم باید وویل شي هاغه حقيقتونو چې د قدر په . یوې هفتې غذا په یوه ورځ کې مصرف کړو

په ښوونځیو کې هم د هر . شپه کې نازلېږي، د بشریت علمي او فکري کلنۍ تغذیه ده ههر
وي کتابونه ورکوي او نوي او تازه ښوونکي راځي او نوی تحصیلي ښوونيز کال په پیل کې ن

په هر صورت لکه څنګه چې . پروګرام د کال په اوږدو کې ادامه مومي، تر بل کال بل ځل پورې
 .ومو ویل، دا دوه سورتونه تر یو حده د یو بل توضیح کوونکي دي

اندازه، کچه، د دوو څیزونو یو : د قدر لغت د مصدر په توګه ؛د مسئلې په اړه« ق دْر»اما د 
.   اندازه والی له یو بل سره، توانايي، ځواک، قوه، احترام، درناوی، بې نیازي او نه اړمنتیا

د قدر د کليمې اصلي معنا دوه  یعنې .تکیفیّاو بل  کمیّتیو . په قرآن کې دوه مفهومه لري« قدر»
یوه د څيزونو اندازه او  .لريتړاو  دواړو په همدویهم چې نورې وجهې  اصلي وجهې لري

تقدیر  «تکیفيّ»او د  [ځواکمنتیا] دی، بل د هغوی توانايي مقدار «تکمیّ» هندسه او د هغوی د
 څخه عبارت«ېانداز»په عموم کې لهیوې وجهې ته چې هم چې په اصل کې دا دوه وجهې، ].دی

  [.ګذاري شوی دیاندازه تي حساب ځکه چې د موجوداتو قدرت هم پر مشیّ. ده ورګرځي

د کمیّت په معنا، یعنې هر هاغه څه چې په دنیا کې دي، د ټاکلي کچې او مقدار له مخې « قدر»
اساساً جهان یوه  .یعنې هغه هم په اندازه دی. د کیفیت په معنا هم په همدې ډول دی« قدر». دي

بیعي پديدو کې دا په ټولو ط. هندسه لري او عددي نظم، بڼيز او کړنيز نظم پر هغې حاکم دی
دې ځایه دی چې هر څيز يې لومړی په ټاکلي هموالی له «قدیر» د خدای .شونی دی چې ووينو

 سره متناسب یو قدرت ورته عنایت کړی بیا يې د هغه له اړتیا او متناسبه اندازه پنځولی دی،
 نهي آیتونداسې برېښي چې د اعلی سورت لومړ» ځایګی ومومي دی چې په جهان کې وړ[ بښلی]
او هماغه چې . هاغه چې ويې پنځول او انډول يې کړل الَّذِي خَلَقَ فَسَوَّى واَلَّذِي قَدَّرَ فَهَدَى]
د کمی او کیفي دوو حالتونو پر ترکيب پاملرنه ولري،  [کړل ه نو بیا يې هدایتوندازه يې کېښوا

او توانايي  ورته له خلق وروسته تسویه هماغه کمی نظم او تناسب دی چې وروسته له هغه
ت ورکول اندازه ورکول کېږي بیا ورپسې د کارونې او عمل لپاره د هدایت قدر قدر او پهځواک 

   .«(والله اعلم) کېږي چې د طغیان مانع شي

دلته په قرآن کې څو اشارې  کې شامل دي [اندازه]« رقد»په دې ترتيب دعالم ټول مخلوقات په
او اندازې له مخې رامنځته شوي دي، الله « قدر»د  لولو چې ووينو په هستۍ کې ټول څيزونه

د الله پنځونې دقیقاً په . موږ ټول څيزونه د قدر او اندازې له مخې پنځولي دي: تعالی فرمايي
 ،«ــ ټول څيزونه مو په اندازه پنځولي [(۷:::۵)۷: قمر] اِنَّا كُلَّ شَيْءٍ خَلَقْنَاهُ بِقَدَرٍ» :اندازه دي

له حساب او کتاب او بې یعنې جهان . په نزد د مقدار او اندازې له مخې دي ټول څيزونه د الله
ارٍ». پرته له نظم او هندسې نه دی او ټول څيزونه د »ــ  [(۱۲:۷)۷ رعد] «وَكُلُّ شَيْءٍ عِنْدَهُ بِمِقْدَ

هر څيز يې چې خلق کړی هغه ته يې اندازه ايښي، هغه هم تقدیراً،  ،«هغه په نزد په اندازه دي
او ټول څيزونه »ــ  ([ ۵۵:۵)۵فرقان] «وَخَلَقَ كُلَّ شَيْءٍفَقَدَّرَهُ تَقْدِيراً...».انګړې او بشپړه اندازهځ

قانون عمومیت د ټولو د « قدر»پورتني آیتونه د  .«يې و پنځول، بیا يې په اندازه کړل د اندازې وړ
يو لړ اشارې د ځېنو  توګه هم ېپه ځانګړد بېلو بېلو ښکارندو لپاره هم څيزونو په اړه څرګندوي، 

  :کووذکر له هغوي   ېچې په لاندې توګه ځېن. موضوع ګانو د اندازې لرلو په اړه شوي دي

نَحْنُ قَدَّرْنَا بَيْنَكُمُ » :د قدر او اندازې پر اساس مقدر کړی دی حتا مرګ يې هم :[مرګ]
د انسان مرګ  ([۵۳::۳) :۳عهواق]«...موږ مرګ ستاسو په منځ کې مقدر کړی دی »«...الْمَوْتَ

داسې نه دی چې مثلًا يو څوک زر کاله عمر کوي او بل . هم د اندازې له مخې تقدیر شوی دی
زموږ د سلولونو انتروپي کابو . د ژوند اوږدوالی او پیل او پای يې یو نظم لري. پنځه سوه کاله

ای شي چې یو څوک بد ژوند البته دا کېد. سره کم او زیات په یوه اندازه دي، بس د لږ شانته

وکړي او بده تغذیه وکړي او عمر يې لنډ شي خو په هر حالت زموږ ژوند د عمر له ټاکلې اندازې 
   .پرته نور څه نه دی

د لمر او سپوږمۍ حرکت  ([۲۳:۲۷)۲۷يس ] «...واَلْقَمَرَ قَدَّرْنَاهُ مَنَازِلَ» :[د سپوږمۍ حرکت]
. موږ د سپوږمۍ منزلونو ته اندازې ايښي دي : بنسټ دی، وايي د قدر او اندازې پر هم همدا راز

 .چې مقصد يې د سپوږمۍ مختلف حالتونه له هلال څخه تر بشپړ بدر پورې دي
پر بنسټ ټولنیز حکمت د د الله امر او فرمان د کچې، اندازې او قاعدې له مخې دی یعنې  :[امر]

  ([۲۲:۲۷) ۲۷احزاب ] كَانَ اَمْرُ اللَّهِ قَدَراً مَقْدُوراً .دی

تاسو ته د روزۍ رسېدل یو  د قدر او اندازې له مخې دی وايي  رزق هم په همدې ډول: [رزق]
( ۵۳:۱۲)۵۳رعد]« ...اللَّهُ يَبْسُطُ الرِّزْقَ لِمَنْ يَشَاءُ وَيَقْدِرُ».کتاب او نظم او ترتیب لريحساب او

 .«...اېږديورته روزي يې پراخوي او اندازه  الله چې هر چا ته وغواړي»ــ  [بې شمېره آیتونه او نور

له نطفې څخه د انسان د خلقت په اړه وايي موږ تاسو له یوې  :[د انسان پنځونهڅخه له نطفې ] 
تر معلومي او ټاکلې اندازې او  اِلَى قَدَرٍ مَّعْلُومٍنطفې خلق کړئ او هغه مو په رحم کې کېښوده، 

یعنې په ټاکلې زمانې کې؛ نه داچې یوه مور . نهو ورځو پورېمودې پورې؛ مثلًا تر نهو مياشتو او 
دوو مياشتو کې فارغه شي او بله هم دريو کالو پورې خپل بچی ګېډه کې وساتي او په مثلاً 

  .یو نظم او حساب او کتاب وجود لري ماشوم رانه وړي بلکې

 «.فَقَدَرْنَا فَنِعْمَ الْقَادِرُونَ .اِلَى قَدَرٍ مَعْلُومٍ .مَکِينٍ فَجَعَلْنَاهُ فِي قَرَارٍ .اَلَمْ نَخْلُقْكُمْ مِنْ مَاءٍ مَهِينٍ»
ګي آیا تاسو مې له ناڅيزه اوبو ونه پنځولئ، چې هغه مو په ټېکاو ځای» ([۵۵:۹۹) ۵۵مرسلات]
اندازه ورته کېښووه چې موږ ښه معلومه بیا مو  ؟ېکې ځای پرځای کړ[«زيلانځ» رحم دمور]

د جنین سلولي وده هم دقیقاً د نظم او حساب شوې اندازې مطابق بڼه  .«اندازه اېښوونکي یو
ل د فرمان او تدريجي پیدايښت مثلًا د هډوکو او ويني او غوښې او پوستکي سلولونه، ټو. نيسي

 «هيپوفيزHypophyse»مثلًا د  مچ د وزر په اندازه له غدو د یوې،که د .پروګرام له مخې دي
. په وده کې به سخت اختلال رامنځته شي ېډېر شي د هغ لږو کهترشحات  [ېنخامیه غد] غدې

په بدن کې د زرګونو غړو . او څرګنده ده چې هغه غده هم د لومړنیو سلولونو په توسه جوړيږي
  .  سلولونه ټول په اندازه او معلوم مقدار جوړ شوي دي

 ېو نورهغه غذاګانې چې له ځمکې څخه لاسته راځي ا: [«روزي ګانې» ځمکني اقوات]
. او امکانات چې د بشر یا نورو موجوداتو لپاره شتون لري، ټول د اندازې له مخې دي وېشونتیا

وايي . دقیقاً حساب شوی دی [Ecosystem اکوسیستم]ټاټوبي نظام بنسټيز هستوګنځی او دا 
او پر ــ  ([۱:::۱):۱فصلت]...وَبَارَكَ فِيهَا وَقَدَّرَ فِيهَا اَقْوَاتَهَا :الله ځمکې ته برکت ورکړی

یعنې د . دي يړپه اندازه ک [اقوات]ګانې  روزي يېپه هغې کې او  کېښودمکه کې يې برکت ځ
ټول خوراکونه زموږ او نورو . هغوی قُوت، خوراک او روزي ګانې يې په اندازه مقررې کړي دي

بلکې  .په دې جهان کې هيڅ څيز لږ یا ډېر نه دی. يد ياو حساب شو دي ژوو لپاره په اندازه
ټول د وچې او . دا ډول دیپه همدا راز د موجوداتو عدد هم  .ټول څيزونه متعادل او متناسب دي

نه را غورځي؟ له تناسبه بحرونو موجودات يو له بله تغذیه کوي، خو ولې د هيڅ یو نسل 
 اقي پاتهحیوانات یو بل خوري او پر دې بنا هغه حیوان یا حیوانات چې زور يې ډېر دی باید ب

ځکه چې طبیعت خپل حساب او کتاب خو داسې نه پېښېږي،ولې؟. يششي او نور له منځه ولاړ
  .لري او توازن يې نه خرابېږي او کاملاً تنظیم شوی دی مګر دا چې انسان په کې دخالت وکړي

 :۵مزمل]«...يُقَد ِرُ اللَّيْلَ وَالنَّهَارَ وَاللَّهُ...»:د شپې او ورځې په اړه وايي :[شپه او ورځ]
 .«الله تعالی شپه او ورځ د قدر او اندازې له مخې ترتيب کړي دي»([ :۹۲:۵)

ې په ترڅ نله موردونو او مصادیقو محدودې نمونې او مثالونه دي چې د یوې ساده څېړ« قدر»دا د
دقیقاً  ئد دنیا په هر څيز کې کولی ش. کې کولی شو ډېر نور زیات موردونه په قرآن کې ومومو

اصولًا . ي دياو کمیت او کیفیت، کړنې او چلن يې حساب شو ئدار او هندسه ووينټاکلی مق
هيڅ څيز نشته مګر دا چې خزانې او زېرمې يې زموږ سره دي او موږ له » همدا چې ټينګار کوي

زېرمې او مګر  ،اِلاَّ عِندَنَا خَزَائنُِهُهيڅ څيز په دنيا کې نشته،  ،وَاِن مِّن شَيْءٍ« .ازې پرته نه نازلوودان
او هغه نه نازلوو مګر په معلوم مقدار او  .وَمَا نُنَزِّلُهُ اِلاَّ بِقَدَرٍ مَّعْلُومٍسرچينې يې له موږ سره دي 

   .([۱۵:۵۱)۵۱حجر]  .اندازه

تاسو اورښت ته چې د ځمکې په کرې کې سر تر سره اورېږي پاملرنه وکړئ، کابو په هر ځای کې 
ملې  :۵۵ه توګه په افغانستان کې په منځنۍ توګه په کال کې کابو  د بېلګې پ. يې مقدار ٍثابت دی
ملي متره، یا  :::۱ملي متره په انګلستان کې په منځنۍ توګه تر  :۵۵متره، په ایران کې 
ملي متره او په ځينو ځایونو کې لکه د همالیا په لمنو او هندوستان کې،  :۲۵کالیفورنيا کې کابو 

کېدی شې په اټکلیزه توګه کابو پنځه په سلو کې لږو . اورښت اوري تر دوو مترو پورې هم کلنی
« قدر»چې د  ولېدلی ش او تناسب ډېر شي، خو د نړۍ په هره نقطه کې د باران په نزول کې یو نظم

 دویم دا لري، «خزینه» داسې ښکاري چې لومړی هر څيز د باران په څېر يوه زېرمه .له مخې دی
 .لري« قدر»چې درېم دا ،[ازليږين] کـيدونکي دي «نازل» چې

۱۱ 

هغه څه چې موږ د قدر په شپه کې نازل  :وايي موږ ته څرګنده ده چې اوس له دې سريزو سره،
داسې برېښي چې ګواکې د بشريت د هدايتي اړتيا . کړي او نازلوو، له اندازې پرته نه ول او نه دي
در شپه تکرارېږي؛ سمدم لکه د او هر کال هم د ق. په نسبت، په هغه شپه ونډه ورکول کېږي

هاغو تحصیلي کلونو په څېر چې ومو ویل په لومړي ټولګي کې زده کوونکي یو خاص مقدار او 
اوس له . ټاکلې اندازه زده کړه کوي او په دویم ټولګي نور ټاکلی مقدار او په همدې ډول تر پایه

او « قدر»شو او  نازلڅه څيز « خزينې»په شپه کې له کومې « قدر»دې سريزې سره باید ووینو د 
 .اندازه يې څه ډول وه

 :له نمونې سره پرتله« باران د پدېدې»د 
چې هر دواړه د الله له دي دوه پدېدې « وحی نزول»د او « باران نزول»لکه څنګه چې وينو، د 

 ڼيیوه نښانه ګ هرحمت لهد الله  نزول باراند قرآن هم  ؛آیتونو او د هغه د رحمت له نښو څخه دي
نو د «»..فَانْظُرْ اِلَى آثَارِ رَحْمَتِ اللَّهِ كَيْفَ يُحْيِي الْأَرْضَ بَعْدَ مَوْتِهَا» .او هم د قرآن او وحی نزول

چې څه ډول مځکه د هغه تر مرګ  وګوره،[ په طبیعت کې] اغېزو ته [نېولوراو ]رحمت الهي 
حْمَةً مِنْ رَ» ([:۵::۲):۵روم] «..وروسته راژوندۍ کوي[  وچوالي لهمړاوېدو او په ژمي کې ]

، چې لورینه او رحمت دی  ستا د پالونکي څښتن له لورې[ دا]» «رَبِّكَ اِنَّهُ هُوَ السَّمِيعُ الْعلَِيمُ
 «.پوه دی[ د ودې او کمال لپاره د انسان په اړتیاو]اورېدونکی او [ د دوعا او غوښتنو]هغه 

 ([.۳:::)۳دخان]

ښکارنده او د وحي د اوريدو [ باران]ه وکړو چې د اورښت اوس ښايي دې نکتې ته پاملرن
« نزول». سره« تنزيل»له کليمې سره بیان کړي او هم له « نزول»ښکارنده هر دواړه قرآن، هم د 
د یوې قاعدې هر دواړه یعنې  .یعنې تدريجي راکوزېدل« تنزيل»یعنې په یو ځلې راکوزېدل، او 

ورو او په تدريجي توګه ] تنزيلاو  [دفعتاً یو ځلي کوزیدل] نزولهر دواړه : او قانون لرونکي دي
او هغه چې له آسمانه يې په ټاکلي کچه اوبه نازلې ...واَلَّذِي نَزَّلَ مِنَ السَّمَاءِ مَاءً» لري[ کوزېدل

مواوبه نازلې او له آسمانه  ...فَاَنْزَلْنَا مِنَ السَّمَاءِ مَاءً ...» ،([۲:۱۱:)۱۱زخرف ]«...کړې
، ([۱۹:۷۵) ۷۵ سراءا]«...له قرآن نازلوواو...الْقرُْآنِ وَنُنَزِّلُ مِنَ»ــ([۱۵:۵۵)۵۵حجر]«...کړې

هم باران ، هر دواړه ([۷۹:۱)۱قدر ]« .موږ دا د قدر په شپه نازل کړ»«.اِنَّا اَنْزَلْنَاهُ فِي لَيْلَةِ الْقَدْرِ»
 .شوي دي[ نازل]د الله له لور رالېږل قرآن هم او 
هاغـه ذات دی چـې بادونـه يـې د [ اللـه]او هغـه. .لَّذِي اَرْسَلَ الرِّيَاحَ بُشْراً بَيْنَ يَدَيْ رَحْمَتِهِوهَُوَ ا» 

 ـــ ([۷:۵۵:) ۷: فرقـان]«..مخکـې مخکـې ولېـږل [ بـاران=]زیري ګر په توګـه لـه خپـل رحمتـه 

 ۳انعـام]« ...پرله پسې پر هغوی ولېږه آسمانه [ باران مو له] ...وَاَرْسَلْنَا السَّمَاءَ عَلَيهِْمْ مِدْرَاراً...»
کـې څـومره ډېـر لـه [ قومونـو]او موږ پـه مخکینیـو » «وكََمْ اَرْسَلْنَا مِنْ نَبِي ٍ فِي الْأَوَّلِينَ»ــ ([ ۳:۳)

 ([.۲::۳) ۳زخرف ]« .نبیانو لېږلي دي

توضـيح ښـايې . په قرآن کې، کله کله د مادي او معنوي پديدو لپاره واحد تعبير کـارول شـوی دی
کليمه، له یـوه لـورې بـل لـور تـه د « تصریف»مثلاً د باد په اړه د . کول يې لږ شانته ستونزمن وي

 هـر.حرکت کولو په معنا کارول شوې ده او د قرآن په اړه يې هم همـدې تـه ورتـه تعبيـر راوړی دی
د ) تصـریف الریـاح] [ړيحالـت تـه او له یوه حالتـه بـل]کېدونکي دي [ اووښتل]دواړه تصریف 

راز خپـل آیتونـه پـه راز  ...«»نُصَرِّفُ الْآيَـاتِ لعََلَّهـُمْ يَفْقَهـُونَ...» - [(زېږو بادونو ګردش اورښت
وَلَقَـدْ صَـرَّفْنَا فِـي هَـذاَ الْقـُرآْنِ »([ ۳:۳۵) ۳۵انعام ] «.طریقو بیانوو ددې لپاره چې آګاهي ومومئ

په [ پوهېدو د آسانۍ لپارهد] ې خلکو ته مثالونهږ په دې قرآن کاو مو«»...لِلنَّاسِ مِنْ كُلِّ مَثَلٍ
 [.(:۱۷:۵) :۵کهف ] «...راز راز بڼو بیان کړي دي 

 یعنېلکه څنګه چې د اوبو ذرې د ځمکې له سطحي څخه آسمان ته او چتېږي او صعود کوي، 
مِنْهَا وَمَا يَنْزِلُ مِنَ  يَعلَْمُ مَا يَلِجُ فِي الْأَرْضِ وَمَا يَخْرُجُ» پر ځمکه نازل شوی باران پورته اوچتېږي
هاغه څه چې په ځمکه کې ننوځي او هاغه څه چې له «»السَّمَاءِ وَمَا يَعْرُجُ فِيهَا وهَُوَ الرَّحِيمُ الْغَفُورُ

هغې راوځي، او هاغه څه چې له آسمانه راکوزيږي او هاغه څه  چې په کې پورته ځي ورمعلوم 
 [.(::۵۹):او حدید( ۵::۲)۵سبا]«.دي  او هغه ډېر لورين بښونکی دی

سپېڅلی کلام او د هغه خالص عملونه او کړنې هم د الله لور ته هدایت شوی د انسان دا راز هم
د هغه «»...اِلَيْهِ يَصْعَدُ الْکَلِمُ الطَّيِّبُ وَالْعَمَلُ الصَّالِحُ يرَْفَعُهُ...»: پورته اوچتېږيصعود کوي او 

 :۱فاطر] «او صالح عمل هغه پورته وړي [يږياوچت] لور ته سپېڅلی کلام صعود کوي
په هغو [ غه د هدایت څراغ اه]»«...فِي بُيُوتٍ اَذِنَ اللَّهُ اَنْ تُرْفَعَ وَيُذكَْرَ فِيهَا اسْمُهُ»ــ  ([:۲۵:۱)

تر څو د هغه نوم په هغو کې اوچت شي  [رخصت يي ورکړی]کورونوکې دی چې الله اذن کړی 
 .[(۲۳::۵)۲۳نور]«...شي [یاد=]او ذکر

واَلْبَلَدُ الطَّيِّبُ يَخْرُجُ نَبَاتُهُ بِاِذْنِ » وده کوي «اذن» ه خړوب شوې ګیاه د الله پهن په توساهم د بار
په هغه نظامونو کې چې هغه د نباتاتو ]او پاکيزه ځمکه د خپل پالونکي څښتن په اذن » «... ربَِّهِ

كُ» او مېوه ورکوي ([.۹:۵۷)۵۷اعراف ]«...خپل نبات ټوکوي[ په عالم کې ګومارلي لَهَا تُوْتِي اُ
په ټوله کې د خپل پالونکي څښتن په اذن خپله مېوه [ داسې یوه ونه]«»...رَبِّهَا كُلَّ حِينٍ بِاِذْنِ

 ([.۵۵::۱)۵۵ ابراهیم] «...يورکو

په دغه شپه کې » «...رَبِّهِمْ نِتَنَزَّلُ الْمَلاَئِكَةُ وَالرُّوحُ فِيهَا بِاِذْ» نازلېږي« اذن»او هم وحی د الله په  
فَاِنَّهُ ...»ــ([ ::۷۹):قدر]« ...پرښتې او روح د خپل پالونکي څښتن په اذن او فرمان نازلېږي

نازل کړی [ زړه]ستا پر قلب او فرمان د الله په اذن [ قرآن]هغه دا » «...نَزَّلَهُ عَلَى قلَْبِكَ بِاِذْنِ اللَّهِ
او د هيڅ استازي «»...وَمَا كَانَ لِرَسُولٍ اَنْ يَاْتِيَ بِآيَةٍ اِلَّأ بِاِذْنِ اللَّهِ...» ــ([ ۵:۷۹)۷۹بقره ]«...دی

هغوی د غوښتنو له مخې ]لپاره دا شوني نه وه چې یو آیت راوړي مګر د الله په اذن او فرمان 
 ([.۹۷:::) ۹۷غافر ]« [معجزه راوړي

نزول پدیده یو له بله سره ورته سارې او نمونې په واقعیت کې، د باران د نزول پديده او د وحی د 
څيزونو پوهه اوفهم چې  ونو پر دې بنا، پر هاغ. دي، یعنې هر دواړه د یو ډول موډل لرونکي دي

په طبیعت کې پېښيږي له موږ سره مرسته کوي چې تر یو بريده د قرآن د نزول په معنا او مفهوم 
 : ييد عمل په اړه وا« تسبيح»د  مثلاً  .پوه شو

تالنده او برېښنا د الله هم او  باد د الله تسبیح کوي هم. ټول موجودات د تسبيح په حال کې دي
د  [په خپلو لوړو ازانګو ] تالنده او» «...وَيُسَبِّحُ الرَّعْدُ بِحَمْدِهِ وَالْمَلَائِكَةُ مِنْ خِيفَتِهِ» ح کويیتسب

په خپلو  هیبتهاو]ویرې  لهد هغه تې پرښ [ټولې] او تسبیح کوي  [او ستاېنه]هغه په حمد 
 .د الله تسبیح کوي هم بندهاو ، ([۱۲:۱۲)۱۲رعد] «.[...اصلاحي نقشونو بوختې دي

 . زیرمې لري او هم نبوت د باران اوبه تر ځمکې لاندې زېرمې لريهم چې  همدا راز وايي
 :  په اړه وايي« وخزین» وزیرم او وسرچیند  واوب د

او له آسمانه مو اوبه نازلې کړې نـو » «نَ السَّمَاءِ مَاءً فَاَسْقَيْنَاكُموُهُ وَمَا اَنْتمُْ لَهُ بِخَازِنِينَفَاَنزَْلْنَا مِ...»
د ځمکـې پـه لانـدینیو طبقـو یـا پـه ] خـړوب کـړئ او تاسـو يـې[ د باران په اورولـو]تاسو مو پرې 

وَاِنْ مِـنْ شَـيْءٍ اِلَّـأ » -([ ۱۵:۵۵)۵۵حجـر ]« .زېرمه کوونکي نه یاسـت[ سیندونو او بحرونو کې
هيڅ څيز شتون نه لـري مګـر دا چـې خزانـې يـې لـه مـوږ » «عِنْدَنَا خَزاَئنُِهُ وَمَا نُنزَِّلُهُ اِلَّأ بِقَدَرٍ مَعْلوُمٍ

 .([۱۵:۵۱)۵۱حجر ] «.سره دي او هغه له ټاکلې اندازې پرته نه نازلوو
امَْ عنِْـدَهمُْ ... نـْزلَِ علََيْـهِ الـذ كِْرُ مِـنْ بَينِْنَـااُاَ»:  سـرچينه او خزینـه لـري ،د نبـوت وحـیوايي هم  او 

آیـا زمـوږ لـه منځـه ، دا ذکـر یـوازې پـر ده نـازل [ دوی وايي]«»خَزاَئِنُ رَحْمَةِ رَبِّكَ الْعزَِيزِ الْوَهَّابِ
بښنګر پالونکي څښـتن د لـورونې خزانـې لـه دوی [ ځواکمن]مګر ستا د اوچت یا آ ...شوی دی؟
 مْ عِنْـدهَُمْ خـَزاَئِنُاَ»ـــ همـدا راز  [۷او  (۷:۲۷)۷ص ] «؟[نبوت ددوی حـق اوسـيچې ]سره دي 

لـه دوی سـره [ او زېرمـې]خزانـې [ د رحمـت]آیا ستا د پالونکي څښتن  .رَبِّكَ اَمْ هُمُ الْمُصَيْطِرُونَ
 ([.۲۹:۵۵) ۲۹طور]« واکمني لري؟[ پر هر څیزدوی ]دي؟ آیا 

او » «...وَاَنْزَلْنَا مِنَ السَّمَاءِ مَاءً بِقَدَرٍ» ؛لري[ اندازه]«قدر»م باران ه :څرګنده ده چې او په پای کې
وَالَّذِي »ــ ([ ۱۷:۵۲)۱۷مؤمنون ]«...[و اورولې]نازلې کړې « قدر»له آسمانه مو اوبه په اندازه 
اوبه نازلې  [چهک] «قدر»او هاغه چې له آسمانه يې په ټاکلي «»...نَزَّلَ مِنَ السَّمَاءِ مَاءً بِقَدَرٍ

موږ دا » «اِنَّا اَنْزَلْنَاهُ فِي لَيلَْةِ الْقَدْرِ»؛ لري« قدر»ی او هم وح ،([۲:۱۱:)۱۱زخرف]«...کړې
مَا كَانَ عَلَى النَّبِي ِ مِنْ حَرَجٍ فِيمَا فَرَضَ اللَّهُ لَهُ »ــ ([ ۷۹:۱)۱قدر]« د قدر په شپه نازل کړ[ قرآن]

او ]پر پیغمبر هيڅ راز حرج «»خَلَوْا مِنْ قَبْلُ وَكَانَ اَمْرُ اللَّهِ قَدَرًا مَقْدُوراًسنَُّةَ اللَّهِ فِي الَّذِينَ 
الهي سنت دی چې د مخکینیو [ دا] کې چې الله پرې فرض کړي دي نشته،په هاغه څه [ سختي

 ټولنيز=. ]او د الله فرمان د اندازې او قاعدې له مخې دی ،په مورد کې هم جاري وو[ پیغمبرانو]
په دې  .او په همدې ترتيب ډېر زیات نور ورته والی ([.۲۲:۲۷)۲۷احزاب ] «[حکمت لري

د وحی »له نمونې څخه په ګټې اخېستلو کولی شو ډېری ستونزې د « پدېدېد باران »ترتيب د 
ژندلو لپاره له خپلې مخې لېرې کړو او د هغې د فهم لپاره د خپل درک تر بريده نژدې ېد پ« پدېدې

             .چې هر دواړه له یوې منشاء او مبداء نازلې شوي او د یوه قانون او مشیت لرونکي ديځکه . شو

 :فاعلیت او قابلیت 
، د قضيي [پرته نه نازولوي« مقدار»د هر څيز زېرمې او خزانې له الله سره دي او هغه له ]دا چې 

ط دی خو کافي نه دی، د قضيي دا البته لازم شر. جنبه ده« فاعلیت»یو اړخ دی، یعنې د هغه د 
کې « ظرف»باید د خپل وجود په « مقدار»جنبه ده چې نازل شوی « قابلیت»بل اړخ د څيزونو د 

نازل شوی  ځکه چې که د منلو دا ډول قابلیت، وړتیا او چمتووالی رامنځته شوی نه وي،. ومني
ذهني ظرفیت او  دردانو شاګ د بېلګې په توګه یو معلم چې د. ضایع کېږي او خوشې ځي« مقدار»

وړتیا له بریده زیات تعلیم ورکړي، یا یو بڼوال چې د باغچې له ګنجایش او اندازې زیاتې ونې 
 .پکې وکري او همدا راز نور

په طبیعت کې دا قانونمندي په هر ځای کې لېدل کېږي او ټول موجودات، که هغه جامد وي، 
ه خپله وړتیا او قابلیت کې پیدا کوي، له دې سره نبات وي او یا حیوان، کوم تغیر او تحول چې پ

هم غږي، د خپل نوي ظرفیت سره متناسب، د ودې اوکمال په لور کې د غیب له خزانو برخه 
هم له همدې قانونمندۍ تبعیت [ Mutationموتاسیون ]د موجوداتو نوعي غورځنګ . مومي

 .او پليوني کوي او په همدې بڼه سرته رسيږي
د بلکې  وداتو کې صادق او رښتينی نه دی،زمينه او مادي موج « مادې » زې پهپورتنی اصل یوا

 کړې زده چې علمي   لکه څنګه .برقرار دی انسان په نفسیاتي او معنوي عالمونو کې هم همدا حساب 

او په تدریج بڼه نيسي او د زده کوونکي د عقلي وړتیاو او ذهني ودې د زیاتوالي په تناسب،  ورو  
موندل او په ربوبي آیتونو « هدایت»تحصيلي درجې پورته ځي، معنوې زده کړې، یعنې د هغه 

، په هد هاو وړتیاو له ودې سره متناسب« قابلیت»پوهه او آګاهي هم د انسان د روحي ظرفیت او 
له لور د « قابلیت»له لور د هدایت د کتاب نزول، د وړ او چمتو « فاعلیت»دې ترتیب د مطلق 

پورې اړه « قدر»سره، یوه اړیکه رامنځته کوي چې شدت او ضعف يې د منونکي په  هغه له منلو
لري او د قدر شپه، هاغه شپه ده چې دا ډول اړيکې رامنځته کېږي او د هر چا یا هر امّت تقدیر  د 

 .هغوی د وړتیا او ظرفیت په انډول مقدر کېږي

لسم څخه تر پنځلسم پورې، چې له یوه چې د قرآن شپږ سورتونه، له  وړ ده د یادولوهم خبره دا 
هم یوازې یو ( رعد)او هغه یو سورت ]مقطعه تورو سره پیل کېږي، « الف، لام، را»پرته ټول له 

دې سورتونو تر یو بريده د وحي . ، پر پیغمبرانو د وحي د نزول په اړه دي[«المر»اضافه ميم لري 
د انبیائو د داستان شرحه ده او دا چې په څه  د نزول ميکانيزم روښانه کړی دی او په هغو ټولو کې

  .بیان شوی دی ،ډول يې له الله سره اړيکه پیدا کړه

سورت راغلی، چې ومو ویل په هغوی کې د وحی « رعد»دغو شپږو سورتونو په منځ کې، د  د
بريده روښانه شوې، دا سورت چې له طبیعت څخه خبره کوي او د وحي د کوزولو  همسئله تر یو

زول مسئلې ته، د باران نزول او نورو طبیعي پديدو لکه تالنده او برېښنا ته د یوې اشارې په او ن
په قرآن کې د فاعل او قابل له متقابله اړيکو ډېرې زیاتې نمونې لېدلی .   ترځ کې، توضيح ورکوي

. سورت کې دا مسئله لکه د رعد د سورت په څېر تشريح شوې نه وي هخو ښايي په هيڅ یو. شو
په دې سورت کې د توحید او ربوبیت د تفهیم او د هاغه کتاب د حقانیت د اثبات لپاره چې پر 

، په رحم «نزول»شوی، له محسوسو او ملموسو طبیعي پديدو لکه د باران « نازل»پیغمبر اکرم 
د سورت نوم د . کونه او همدا راز له نورو سارو استفاده کوي پر ځای کې د نطفې ځای

پورې  ښکارندو پايه په طبیعيتر دی په سورت کې سر  له پديدو اخېستل شوی [اټموسفیر]جو
 سحاب ،[ټکې تندرونه،] صواعق ،[برېښنا] برق ،[تالنده] رعد :لکه اړوند کليمې لېدل کېږي؛

، [نهرونه] انهار ،[وادي، ناوه «دره»] ادویه ،[غرونه] جبال ،[نیز سیلاو،] ، سيل[ورېځې]
 ،[سېوری] ، ظل[ېتيار] ، ظلمات[رڼا] ، نور[ګانې شوې ګیاه ېې شنپه ولاړو اوبو ک] رواسی

 جنات ،[انګور] ، اعناب[د کجوري ونه] ، نخیل[کرهڼه] زرع ،[ځګ داوبو پر مخ] زبد
 ، شمس[آسمانونه] ، سموات[ځمکه] ، ارض[اوبه] ، ماء[مېوې] ، ثمرات[بڼونه باغونه،]
« آیتونه»ټول په طبیعت کې الهي تکویني  تر سترګو کېږي چې... او [ سپوږمۍ] ، قمر [لمر]

خو الهي آیتونه يوازې په مشهوداتو او د نندارې وړ څيزونو پورې . او نښې نښانې دي[ آیات]
په بڼه د وحی په توسه پیغمبر ته نازل « کتاب»هم چې د « آیتونه»منحصر نه دي، د هغه تشريعي 

په موندلو کې له نورو آیتونو سره ورته ( فاعلیت او قابلیت)شوې دي، د نزول په کیفیت او د 
 .والی او هم غږي لري

د رعد سورت سره له دې چې په ظاهري توګه نوم او همدا راز نورې ډېري اشارې يې مشهود 
، خو اصلي چورليز او محور يې، د قرآن د نزول توجیه او تفهیم دی او که دي طبېعت ته کړي

. يې د درک وړ، محسوس موډل په توګه استفاده کړې دهطبیعت ته يې اشاره هم کړې ده، له ٍهغو 
فعل د هاغه کتاب په اړه چې پر پیغمبر نازل شوی دی تکرار « انزل»ځله د  ۵په دې سورت کې 

 كتاب [اسماني] دا د« »...تِلْكَ آيَاتُ الْکِتَابِ واَلَّذِي اُنْزِلَ اِلَيْكَ مِنْ رَبِّكَ الْحَقُّ...»شوی دی
 رعد]« حق دي ،دي نازل شويتاته له لوري  پالونکي څښتنڅه چې ستا د ه هاغآيتونه دي او 

څه  هاغه چې پوهېږي، څوک يا هغهآ...نْزِلَ اِلَيْكَ مِنْ رَبِّكَ الْحَقُّاُ اَفَمَنْ يَعْلَمُ اَنَّمَا » – ([۱۲:۱)۱
 – ([۱۲:۱۷)۱۷رعد] «...یقت لريحق له لوري پرتا نازل شوي، [پالونکي څښتن] چې ستا د

د پیغمبر له ]=  كافران [بله پلمه دا چې] او»«...وَيَقوُلُ الَّذِينَ كَفَرُوا لَوْلَأ اُنْزِلَ علََيْهِ آيَةٌ مِنْ رَبِّهِ»
نازله  پرې [او نښه]له لوري كومه معجزه  څښتن ولې د خپل پالونكي: وايي  [رسالته منکران
او ...نَاهُمُ الْکِتَابَ يَفْرَحُونَ بِمَا اُنْزِلَ اِلَيْكَواَلَّذِينَ آتَيْ» – [۵۹او  (۱۲:۹)۹رعد]«..؟شوې نه ده 

خپل کتاب په ژوره توګه  رپاو ]ورکړل شوی  [تورات، انجیل]=هغه کسان چې هغوی ته کتاب 
دا شمېره چې . ([۱۲:۲۳)۲۳رعد] «کوي چې تاته نازل شوي خوښيڅه له هاغه  ،[ایمان لري

د مسئلې په اړه د رعد د سورت فوق « نزولد قرآن »تونو څخه زیاته ده، د رله باقي نورو سو
د کليمې له مشتقاتو یوازې یو مورد بل هم په « نزل»العاده ټينګار او تمرکز څرګندوي، مګر د 

او د هغه په وړاندې د « له آسمانه د باران نزول»دې سورت کې کارول شوی دی چې ځمکې ته 
ي دا چې دا مطلب په داسې ډول اداء شوی دی دښتو او درو غبرګون ته پاملرنه لري او هېښوونک

چې ګواکې اصلاً د قرآن د نزول د مېکانيزم او د فاعلیت او فعلیت د قانونمندۍ د تفهیم په موخه 
 .بیان شوی دی

په لاندې توګه دا مورد او نور مصادیق يې چې د پورتني اصل د بیان لپاره په دې سورت کې 
 :  کارول شوي دي نقلوو

اَنْزَلَ مِنَ السَّمَاءِ مَاءً فَسَالَتْ اَوْدِيَةٌ بِقَدَرِهَا فَاحْتَمَلَ السَّيْلُ زَبَداً رَابِيًا »  :آیت( ۱۹[ )د درو قدر]
فَاَمَّا واَلْبَاطِلَ  وَمِمَّا يوُقِدُونَ عَلَيْهِ فِي النَّارِ ابْتِغَاءَ حِلْيَةٍ اَوْ مَتَاعٍ زَبَدٌ مِثْلُهُ كَذَلِكَ يَضْرِبُ اللَّهُ الْحَقَّ 
  «.الزَّبَدُ فَيَذْهَبُ جُفَاءً وَاَمَّا مَا يَنْفَعُ النَّاسَ فَيَمْکُثُ فِي الْأَرْضِ كَذَلِكَ يَضْرِبُ اللَّهُ الْأَمْثَالَ

 [او خوړ کې د اورښت له تيزوالي سره]په هره دره  [ورولېا و]=نازلې کړې  له اسمانه اوبه [الله]
اوچت ځګ پر سر واخست او همدغسې ځګ د نېز  نو ده،هېنېز وب په کچه ووړتياهغوی د د 
لکه ] لوزد ګاڼو او يا نورو و [په بټيو كې يې د فلزاتو د ویلي کولو] چې  ،غو څيزونو پر مخ اه

 تعالی اللهاو  .هم راځي ،جوړولو ته ويلي كوي ...[تبر ، تښځ، یوم، میتی، ټسکوره، لور او 
 هغه خو ؛[او له منځه ځي]خو ځګ دباندې غورځي  ؛وړاندې كويبېلګه دغسې د حق او باطل 

 دغسې اللهپه ځمکه كې تمېږي،  [او نور رسوبات اوبه يا سوچه فلز]څه چې خلکو ته ګټور دي 
 «.بېلګې څرګندوي

په سورت کې لکه څنګه چې مو وویل د طبیعت موډل ته پاملرنه شوې ده چې د وحي « رعد»د 
ډېر مثالونه ورکوي؛ مثلاً وايي الله تعالی له آسمانه . کوي پديده تر یو بريده روښانه او توضيح

هره يوه په [ وادي ګانې، ناوې]دَرې  ،اَنزَلَ مِنَ السَّمَاء مَاءً فَسَالَتْ اَودِْيَةٌ بِقَدَرِهَا باران نازل کړ،
 نو، دلته هم د. نيسي او سېلاوونه جاري کوي خپله غېږه کېخپل قدر او اندازه د باران اوبه په 
د وحی (. له ځمکې)فاعليت له پاسه دی او قابليت له لاندې . فاعلیت خبره ده او هم د قابلیت

په اړه هم همداسې ده؛ الله فاعل دی او د الهامونو باران لاندې رالېږي او د انسان وجودي 
، خو باید وليدل شي چې زموږ د وجود ظرف، د دغو الهامونو ده ځمکه اخېستونکې او منونکې

 ستلو لپاره څومره وړتیا لري؟ د اخې
 .  «د هر چا بام چې څومره ارت، واوره يې هومره ډېره»: وايي 

 تر کومه بريده؟. یعنې په دَرو، وادي ګانو کې ،کې اَوْدِيَةٌ الله تعالی سيل جاري کوي په  ،فَسَالَتْ
لورې تل د وحي  د هرې درې په قَدر، یو ښکلی تمثيلي بیان دی چې د الله تعالی له، قَدَرِهَابِ

 نزول او هدايت دوام لري، خو هغه څوک دی  چې ويې مني او هغه واخلي؟ 

نزول په د لکه د قدر په شپه دقرآن ]دوه کلیمې عیناً « قدر»او « نزول»په پورتني آیت کې چې د 
د باران د منلو  [قابلیت] یعنې د درو ظرفیت او وړتیا کارول شوي له قدر، کچې او اندازې،[ څېر

ټينګار کوي د اوبو پر مخ د [ په یو آیت کې]او د سیلاو د بهولو لپاره نښانه راوړي او دوه ځلې 
یوه نښانه ده « بې قابلیتۍ»اړخ ته تلل د باطل له یو اغزو، خس او خاشاک، بوسو او ځګ 

وړاندې بېلګه حق او باطل دغسې د  اللهاو  (...زَبَدٌ مِثْلُهُ كَذَلِكَ يَضْرِبُ اللَّهُ الْحَقَّ وَالْبَاطِلَ)...
سیل چې جاري کېږي، غروغور او غړومبېدا لري او ډېر زيات ځګ پرې د پاسه روان وي،  كوي؛

د خلکو [ مټين کونوبی]خو له یوې مودې وروسته ټول ځګونه هوا ته ځي او هغه چې ګټور دي 
[ رسوبات]د سيلاو کونوبی  .الاَرْضِ وَاَمَّا مَا يَنفَعُ النَّاسَ فَيَمْکُثُ فِي  :لپاره ځای پر ځای پاتېږي

د ګټورو رسوباتو پاتېدل د  یعنې .چې پر ځای پاتې کېږي د کروندګرۍ لپاره ډېره ګټه لري
او نهايي فایدې « قابلیت)يې د ځمکې له مخې د هاغه سېلاب له « مکث»کروندګرۍ لپاره او 

و تمثیل دی د ستر حقیقت څخه یوه نښانه ده چې له درې جاري شوی دی، او دا ټول تشبیه او ی
 .وَاَمَّا مَا يَنْفَعُ النَّاسَ فَيَمْکُثُ فِي الْأَرْضِ كَذَلِكَ يَضْرِبُ اللَّهُ الْأَمْثَالَ... لپاره 

د پديدو د ظواهرو په شا کې، ځينې امکانات څرګنديږي او دا ځوښ او ولوله، انقلابونه او 
په . ې د خلکو لپاره ګټور دي باقي پاتېږيکړنې چ ښتونونه چې غلي شول، هاغه اندونه یااوو

كَذَلِكَ  :همدې سورت کې پرله پسې وايي چې دا مثالونه دي چې الله يې ستاسو لپاره راوړي
له دې مثال سره غواړي . وګوره الله څه ډول مثال وهي([ ۱۲:۱۹)۱۹ رعد].يَضْرِبُ اللّهُ الاَمْثَالَ

او هود او په ټوله کې پر پيغمبرانو نازل شوي  ټول هاغه څه چې پر ابراهيم او یوسف او یونس
 .له طبیعت څخه مثال راوړي چې څه راز دا موډل تل تکرارېږي. دي څرګند کړي

 :سورت په بل آیت کې، د مېندو د حمل زېږون ته اشاره لري« رعد»د همدغه 
لُّ شَيْءٍ عِنْدَهُ أَرْحَامُ وَمَا تَزْدَادُ  وَكُاللَّهُ يَعْلَمُ مَا تَحْمِلُ كُلُّ اُنْثَى وَمَا تَغِيضُ الْ [:د رحمونو قدر]

ارٍ الله پوهېږي چې هر ښځينه موجود څه لېږدوي او د  «اللّهُ يَعْلَمُ مَا تَحْمِلُ كُلُّ اُنثَى» [.بِمِقْدَ
يې په  [زیلانځونه] او هم پر هاغه څه چې ارحام ،وَمَا تَغِيضُ الاَرْحَامُ ] .هغوی بار څه شی دی

وَمَا  .پوهيږي؛ یعنې د نطفي منلو لپاره د رحم په ظرفیت پوهيږي ،جذبوي او مني خپل ځان کې
یعنې کومه نطفه چې اخلي او له بشپړېدو او . او هاغه څه چې رحِم پخپله هغه ته زیاتوي، تَزْدَادُ

استعدادونه هغه فعلیت  Y- Chromosome]] زیادښت وروسته يې چې د ایګرګ کروموزوم
ارٍ. تحولونه چې په رحِم کې بڼه نيسي په ټولو پوهيږياو هغه . ته رسوي . وَكُلُّ شَيْءٍ عِندَهُ بِمِقْدَ

د هر مؤنث رحم د هاغې نطفي  یعنې ([۷:۱۲) ۷ رعد. ]دا ټول د مقدار او اندازې له مخې دي
يې تحویلوي،  څخه «فاعل»کوونکی ظرف دی چې له خپل وجود څخه خارج له یوه « قبول»

پړاوه او بشپړ ماشوم تر پړاوه  «جيني» Genes]] پر دې نا څيزه ذرې تر مختلف پړاوونه چې
 .او کچې تبعیت او پلیوني کوي« قدر»تېرېږي ټول يې په تکثير او توليد کې له ټاکلي 

په زړه پورې دا چې پورتنی آیت سمدلاسه له هاغه آیت وروسته ځای پر ځای شوی چې پر 
وَيَقُولُ الَّذِينَ كَفَرُوا »: فرانو استعجاب او هېښتیا توصیفويپیغمبر د ربوبي آیتونو له نزوله د کا

 . ([۱۲:۹)۹رعد ]«لَوْلَأ اُنْزِلَ عَلَيْهِ آيَةٌ مِنْ رَبِّهِ اِنَّمَا اَنْتَ مُنْذِرٌ وَلِکُلِّ قَوْمٍ هَادٍ
په څېر ظرفیت، قابلیت او وړتیا « رحم»هغوی خبر نه درلود چې د انسانانو روح او قلب هم د 

 .   موميفاعلیت ی د عقلي بلوغ پر مهال د پالونکي څښتن له لور دهغوی لري چې یوازې

د كوم  اللهپه حقيقت كې ...يُغَيِّرُوا مَا بِاَنْفُسِهِمْ اِنَّ اللَّهَ لَأ يُغَيِّرُ مَا بِقَوْمٍ حَتَّى... »:[د قومونو قدر]
مګر هغه څه چې دهغوی  ،[دلويد هغوی بد یا ښه وضعیت نه ب]= حال نه اړوي [او ملت]قوم 

« ([۱۲:۱۱)۱۱رعد ] بدل کړي، [د خپل ژوند کړنلاره او شخصیت]=په نفس پورې اړه ولري 
هاغه تغیرات چې د ټولنو په سر لیک کې رامنځته کېږي په کره توګه د هغوی د کړنو او اخېستنو، 

ګه د ټولنو او قومونو د د الله فاعلیت په پرله پسې تو. یعنې ظرفیت او وړتیاو سره متناسب دي
امّا د نفساني قابلیتونو او وړتیاو پر حساب . هدایت، سعادت او نېکمرغیو په بڼه نازلېږي

 .سرلیکونه تغیر کوي
په سورت کې بیان شوی دی او  «رعد» د فاعلیت او قابليت ميکانيزم دی چې د په واقعیت کې،

 .شتون ولري او یو ظرفیت لازم دی دا چې الله تل فاعل دی، خو اخېستونکی او وړتیا باید
د وحی په مسئله کې هم همدا ډول پرله پسې د الهاماتو نور ځلېږي، خو تر هاغه چې انسان 

 .ظرفیت او وړتیا پیدا نه کړي د الهاماتو فیض، برکت او حقیقتونه نه شي موندلی تعالي،
و پیغامونو اخېستونکی پیغمبران هاغه انسانان ول چې ظرفیت يې درلود او ويې کولی شو د دغ

لمر تل پرله پسې د ځلېدو په حال کې دی، دا موږ یو چې کله په رڼا کې او کله په تیاره . ظرف شي
  .ژوند کوو

 :«ښنا او تالندهېبر»[ برق او صاعقه قدر]د 
 [ذات] غهاه [الله]دی  .هُوَ الَّذِي يُرِيکُمُ الْبَرْقَ خَوْفًا وَطَمَعًا وَيُنْشِىُ السَّحَابَ الث ِقَالَ[ آیت ۱۵] 

 درنې وريځې [هم]او  ښکاره کويدر پیداکوونکې ده تمېد او  ېونکوېرچې  ښنایبرچې  دى،
 ([۱۲:۱۵)۱۵رعد ] .راپنځوي

 ...خِيفَتِهِ وَيُرْسِلُ الصَّوَاعِقَ فَيُصِيبُ بِهَا مَنْ يَشَاءُ  وَيُسَبِّحُ الرَّعْدُ بِحَمْدِهِ وَالْمَلَائِكَةُ مِنْ[آیت۱۲]
د هغه پرښتې  [ټولې] او تسبیح کوي  [او ستاېنه]د هغه په حمد  [په خپلو لوړو ازانګو ] تالنده او
د هغه په لېږي او  [او ټکې]او تندرونه.[په خپلو اصلاحي نقشونو بوختې دي هیبتهاو]ویرې  له

 ([۱۲:۱۲)۱۲رعد ...] وغواړي اورويچې  چا هر  پر [اورښت]توسه

ال ثد ځرګندولو لپاره م وچار حقیقتونو او يود معنو برېښنا څخه ت کې له تالندې اپه دې سور
. دا تالنده او تُندر چې لګېږي او غورېږي، د الله تسبیح کوي وَيُسَبِّحُ الرَّعْدُ بِحَمْدِهِ، رکويو

د تالندې او برېښنا له ښکارندې . ليږي[ تندر، ټکه]او الله تعالی صاعقه ...وَيُرْسِلُ الصَّواَعِقَ
مثال راوړي، دې ميکانيزم ته پاملرنه چې ورېځې په آسمان کې په حرکت [ تُندر]صاعقې  څخه د

کې دي، خو تالنده او برېښنا تل نه پېښيږي، کوم مهال چې توپان کېږي او ورېځي یو تر بله مښل 

د ورېځو بارې . کېږي او سوليږي القايي برېښنا رامنځته کېږي او تالنده او برېښنا راڅرګندېږي
سره یو تر بله لګېږي، د برېښنا سخت پړک [ چارج]کوم مهال له برېښنايي ډېر ځواکمن بار چې 

رامنځته کېږي او ورېځ برېښنايي [ ټکه]او سپرغۍ وهي او تالنده او برېښنا پنځوي، صاعقه 
تشونه کوي او د لوړو ودانيو یا غونډۍ یا ونې سره په لګېدو، کله کله د ډېرو سختو ناورينونو 

وحی هم په خپل بهير کې، د حقیقتونو له بار سره چې لري يې، پر هغه انسان چې و . ېږيلامل ک
یا لکه د واورې په څېر چې . نازلېږي، او الهامونه تخليه کوي. کولی شي لوړشي او پورته لاړشي

پر لوړه څوکه په لوړو کې اوري او وروسته د اوړي په اوږدو کې په تدريج اوبه کېږي او ټيټو 
د سيلاو  .ته بهير پیدا کيږي او له هاغه څه څخه چې له ځان سره يې لري ځمکه خړوبويدښتو 

پاتې کېږي او  واورهخلاف چې ټول څيزونه په خپل لار لیک کې په ځان کې نغاړي او وړي؛ پر 
په تدريج، ورو ورو، د طبیعت د تندې په تناسب، مثلًا د شپږو میاشتو په اوږدو کې، ځمکه 

ښنا له ېجو او اټموسفیر بدلونونه او انقلابونه چې د برد  .ه، ځمکې ته جذبېږيخړوبوي او اوب
فاعلي او قابلي له تشونې او بدلونې او د تالندې له غورا سره مل وي، د آسمان او ځمکې تر منځ 

. ښنايي بار لرونکي دهېمعمولاً هوا د مثبت او ځمکه د منفي بر. ارزښتناک موډل دی څخه اړيکو
خو هغه مهال چې جو . رایطو کې کوم مهال چې هوا صافه ده هيڅ څيز نه پېښېږيپه عادي ش

او بارې د دوراني نزولي او  ، غونډونهانقلابي شي او د بدلون په حال کې وي او د هوا پرګنې
صعودي بادونو له اغېزه، ښکته پورته کېږي، د الکتریکي سطحو د اختلاف رژیم ګډوډېږي او د 

طرو او د خار او خاشاک او د غاز او غبار او نورو ذرو  د اصطکاک  په پایله باران او واورې د ق
ښنا نومول ېکې، مثبت او منفي بارونه په دوو لورو کې رامنځته کېږي او الکتریکي تخلیه چې بر

له پېښېدو وروسته د  [تالندې او برښنا]د رعد او برق . کېږي د تالندې له غورا سره بڼه نيسي
 . ندۍ بيړه ناکې اوځواکمنېږي او تېز شړکنده باران اوريدانه ب ،باران

په آسمان کې پېښېږي او نېغ په نېغه له ځمکې سره اړیکه نه لري [ رعد او برق]ښنا ېتالنده او بر
نو پر دې بنا صاعقه . وايي[ ټکه یا تندر]« صاعقه»ښنا ځمکې ته تخلیه شي هغه ته ېخو که بر

اړه لري په داسې حال کې چې  دواړو پورېچې آسمان او ځمکې یوه داسې پديده یا ښکارنده ده 
کوم مهال چې د . پورې د اړوندو طبقو له یو بل سره، له ټکر څخه حاصلېږي ښنا یوازې جو ېبر

تپل شوو ذرو  سختو ي حالت سره د یوې سيمي پر سر راځي، د هوا د ډېروبورېځو بارې له انقلا
کې د منفي بار تر منځ سخت شدید اختلاف رامنځته د مثبت الکتریکي بار د سطحو او د ځم

کېږي او په هاغه نقطه کې چې د آسمان او ځمکې تر منځ تر ټولو لنډ واټن وي، الکتریکي تخلیه 

په بڼه پر هغې نقطه لګېږي معمولًا [ ټکې یا تندر]بڼه نيسي او د سور اور بهیر د صاعقې 
او لمده  ، نمجنهځانګړې توګه که هوا اوبلنهماڼۍ، لوړې ونې یا اوچتې غونډۍ، په  ېآسمانڅک

  .وي ډېرتر د برېښنا له تخلیې سره مخامخ کېږي

پورتني پيليز توضېحات ددې لپاره ول چې لومړی د آسمان او ځمکې تر منځ فاعلي او قابلي 
اړيکي روښانه شي، دویم دا چې له دغه علمي پیژندل شوي محسوس موډل څخه د ناپېژندل 

په لومړي مورد کې مو وليدل چې آسمان د . د پوهېدلو لپاره استفاده وکړو« حیو»شوې پديدې 
چې په عادي شرایطو کې کومه تخلیه او . مثبت الکتریکي بار او ځمکه د منفي بار لرونکي دي

 . ته سر ته نه رسېږي لورله بره کوز  هتبادل

هوا د طبیعي تحولونو له  چې[ خصوصاً د پسرلي او مني فصلونه]خو د کال په ځانګړو مهالونو 
سره  او څوکو تل رعد او برق سر ته رسېږي او د ځمکې لوړو نقطو. کېږي هلامله بدلېږي او منقلب

د  ډېرۍ او بارې، په دې حالت کې د ورېځو يد يتل شون[ صاعقه]ښنا د جریان لګېدل ېد بر
 .تخلیه کويیا څوکه هاغه لوړه نقطه  رالکتریکي بارونو مقناطیس پ وخپل

دی، د وحی آسمان د مثبت هدایتي بار څخه اتفاقاً د وحی او نبوت  بهیر هم له همدې لړۍ 
لرونکی دی، ځمکنيان له ظلم، ویجاړۍ او بې لارۍ سره منفي بار تشیلوي، په عادي شرایطو 

د  خو په ځانګړو مهالونو کې لکه د رمضان میاشت یا .کې کوم تغیر او تحول سر ته نه رسېږي
د شرایطو او روحي تحولونو او نفساني  [یا مني د فصلونو په څېر يلکه د پسرل] لپر مها قدر

 هعا او تقربود، انقلابونو د چمتو کېدو له لامله چې د یوې میاشتې روژه توب او د نفس له تزکیي
وهي ، او څړیکې جرقې څرکونهحاصلېږي، د انسان په معنوي جو  کې تل د هوښیارۍ او بېدارۍ 

 .لړزوي تخنوي او نفس د تالندې غورا پرله پسې د هغه د زړه غوږونهاو د لوامه 

لکه د ورېځې د بارو او غونډونو [ جبرائيل]په دې حالت کې د هدایت د بار لېږدوونکی استازی 
، یپه څېر چې د الکتریکي تخليي لپاره د ځمکې د لوړترينې نقطې او لنډ ترين واټن په لټه کې د

وي او د ځان د  یلټه کې دی چې د آسمان لور ته يې ډېر اوچتوالی کړترین په « مقرب»د هاغه 
پورته کېدو له لامله تر آسمانه ډېر لنډ واټن ولري، چې خپل هدایتي بار د هغه پر قلب تخلیه 

په دې . کړي او د هغه دننه له الهي برېښوونکي نوره لکه د صاعقې په څېر روښانه کړي[ القاء]
بهیر بر قرارېږي او د ځمکې تر ټولو لوړه « وحي»ن له تړون سره د حالت کې د ځمکې او آسما

 .څوکه د آسمان پیغامونه دښتو او درو ته ابلاغوي

وَيُرْسِلُ الصَّواَعِقَ ]...پورې اړوند آیت [ صاعقه]او ظریفه نکته چې د تالندې  ۍډېره غوریال
کې شتون لري، لومړی د [ هِ وَهُوَ شَدِيدُ الْمِحَالِفَيُصِيبُ بِهَا مَنْ يَشَاءُ وَهُمْ يُجَادِلُونَ فِي اللَّ 

له کليمې استفاده ده چې کټ مټ د وحی د پرښتو په اړه کارول شوې ده [ لېږي]« یرسل»
مضارع فعل سره « یرسل»د ([ ۵:۵۱:)۵۱ شوری]«...يُرْسِلَ رَسُولًأ فَيُوحِيَ بِاِذْنِهِ مَا يَشَاءُ ...»

اران او توپان او استثناءً د وحی او پرښتو په اړه کارول شوی دی او مل په قرآن کې عمدتاً د باد، ب
جمله ده چې انسان او ذیشعوره « من یشاء»دویم يې د . هېڅ کله د پیغمبرانو په اړه نه دی راغلی

! لګېږي نه پر وګړو په داسې حال کې چې صاعقه په لوړو مکانونو. اړه لري پورېموجوداتو 
ې راکښل د داسې آیت په منځ کې چې صاعقې او ځمکې ته د ورېځې داسې برېښي د انسان د پښ

د الکتریکي بار په تخليي پورې اړه لري، ښايي یوه نښانه وي په دغه آیت کې د تدبر لپاره، او د 
. او وحی تر منځ پرتله وي چې هر دواړه له یوې ربوبي منشأ سرچينه نيسي ېدوو پديدو صاعق

ځکه چې . هم د پاملرنې وړ ده...[ و هم يجادلون فی الله]... ای سربېره پر دې، د پورتني آیت پ
د کفارو جدال د خدای په اړه د صاعقه له لامله نه دی، بلکې د وحی او د هاغه کتاب له لامله دی 

پر دې بنا د آیت په پای کې په . چې لکه د صاعقې په څېر د جبرائیل په توسه نازل شوی دی
څه څيز د اثبات لپاره  د مسئلې له طرحې څخه موخه د «ېصاعق»دبرېښنده توګه څرګندېږي چې 

 .؟ یعنې موخه يې د وحی د اثبات لپاره دهده

د  آسمان او ځمکې تر منځ  فاعلي او  قابلي اړيکې په  مختلفو سطحو او بعدونو کې سر تر پایه 
وند دي، خو لومړی دا سمه ده چې ورېځ او باد، تالنده او برېښنا په آسمان پورې اړ. برقرارې دي

وحی او نبوت هم . دویم دا چې خپل محصول ځمکې ته رسوي. داچې له ځمکې پورته کېږي
همدا ډول دی، دا سمه ده چې له پورته ښکته لور ته نازلېږي، خو تر څو چې په ځمکه کې 

له هيڅ څيز . رامنځته نه شي او شالید واقع نه شي او مناسبه او مساعده زمینه« بعثت»هڅونه او 
، اما اصالت هم له ځمکې سره نه دی، ځکه چې ددې تحولونو [د اذن معنا]پورته نه نازليږي 

الهي رحمت هم د . منشأ لمر دی چې د نور په لګېدو يې دا تحولونه او انقلابونه را منځته کېږي
 .هداو سرچینه منشآ [ ژوند او یون]څيزونو د حیات او حرکت 

کې، چې د دوو پديدو محسوس او نامحسوس تر منځ پرتله [ رنهانځو]په پورتنۍ تشبیه اوتمثیل 
ده، صاعقه د وحی د امين نقش لري چې د امانت بار باید د ځمکې په لوړه څوکه تخلیه کړي، 

د پیغمبر رول لري، ځمکنی آسمان د سقف المرفوع او [ نېوونکي]آسمانڅکي د اخېستونکي 
آسمانه نازليږي، خاورینه  هغادی او وحی له ه هاغه بیت المعمور نقش لري چې ام الکتاب هلته

ځمکه له منفي الکتریکي بار سره د مادي دنیا او د ژمنې او مسئولیت د نفي کوونکي انګېزې 
نقش لري، د پسرلي یا مني فصل د رمضان د مېاشتې نقش لري چې د قرآن د بهار په نامه نومول 

 .....شوې، د برق جریان د وحی نقش، او 
پیغمبر هم د قدر په شپه څه حقيقتونه واخېستل او په . عت او نبوت تر منځ یو قیاس دیدا د طبی

وجود کې يې زېرمه کړل او  تدریجاً ورو ورو يې د درويشتو کلونو په اوږدو کې د خلکو په واک 
په واقعیت کې د طبیعت نمونې او موډلونه له موږ سره مرسته کوي چې پوه شو د . کې ورکړل
 .وړښت څه ډول دی او څه رنګه پېښېږيالهامونو ج

 او تنزیل توپیر یا انزال د نزول
یعنې « نزول»د توپير په اړه چې مخکې مو وویل، په اجمالي توګه « تنزیل»او « نزول»خو د 
راکوزېدل؛ لکه د هاغې  واورې په څېر چې د څو ساعتو پرله پسې اورښت  او په کلي توګه ناڅاپه

لکه د هماغه د . یعنې په تدریج نازلېدل او کوزېدل« تنزيل»خو . وځيوروسته پر لوړې څوکې پرې
څوکي د واورې په څېر چې د څو مېاشتو په اوږدو کې اوبه شي او راکوزي شي او وچه دښته 

د قدر په شپه پر پیغمبر نازل شو؛ لکه د يو فکر  یو ځلي خړوب کړي، قرآن هم حقیقت يې دفعتاً 
راشي چې دې ته اړتیا لري په یوه مياشت کېني صفحه په صفحه په څېر چې د ليکونکي ذهن ته 

هاغه فکر چې د یو انجينېر یا مهندس په ذهن کې دی، په پیل کې د اجمال او کلیت . هغه وليکي
باید ټولې نقشې يې له ونيسي او د اجراء حالت غوره کړي، بڼه لري چې که وغواړي د عمل بڼه 

د وحي حقيقت او کليات هم د پيغمبر پر ذهن د قدر په شپه  .شي ېټولو برخو سره بېلې او وټاکل
  .     په اوږدو کې تداوم وموند نولوکواجراء لپاره د درويشتظهور دکې نازل شو خو د هغه د جزئیاتو 

پرې  تره ده هم برېښنا رانيسي او هم واورهد غره څوکه چې آسمان ته نژدېلکه څنګه چې پوهېږو 
ډېره کچه يې د ښایسته چې د پسرلي په فصل کې په هر ځای اوري،  ، کوم بارانډېره اورېږي

واورې او یخ په بڼه د غرونو په څوکو کې زېرمه کېږي چې د دوبې د تودوخې او د دښتو د تندې 
پر مهال په تدريج د چينو او کارېزونو په بڼه څرګندېږي او طبیعت ژوندی، تازه او زرغون ساتي، 

وري او هاغه واوره چې زېرمه کېږي که په یو ځلي اورېدلی، ټول هاغه اورښت چې په تدريج ا
په وچ اوړي کې به هيڅ  څيزونه به يې په خپل غړاند او وېجاړونکي سېلاو له منځه وړلی او

 .خوځنده باقي نه پاتېدی

 منېقرآن لکه د درندې واورې په څېر چې د . همدې قرار دی رد قرآن د نزول او تنزیل بهیر هم پ
په یوه انقلابي شپه کې د غره پر لوړه څوکه پرېوځي، د قدر په شپه کې د پیغمبر پر  یا ژمي

موږ به ډېر ژر درنده وینا پر تا القاء »«اِنَّا سَنُلْقِي عَلَيْكَ قَوْلًأ ثَقِيلًا» قلب راکوز شوسپېڅلي 
ېوله او د ناڅاپي توګه يې بڼه ونپه دا د نزول پړاو دی چې یو ځلي او ([. ۹۲:۵) ۵مزمل ]«کړو

اندېښه باره کړل چې د مسلمانانو د چمتو والي، منلو او  رقرآني هدایت اصول يې د پيغمبر پ
کلونو په اوږدو کې،  ۵۲وړتیاو او د شرایطو د برابرېدو او د نزول د شأن پر بنسټ د راتلونکو 

. زلېږيسورت سورت او آیت آیت لکه د چېنې په څېر چې د دښتې د اړتیا په تناسب بهيږي، نا
دی چې البته د وحی د هماغه امین په مرسته [ تدریج=[ ]هبابله  د تفعیل]دا هماغه د تنزیل پړاو 

واوره په خپله خوښه او اختیار نه جاري  ېلکه څنګه چې د غره په څوکه کې ډيرۍ شو. نازلېده
 .  اوبه کوي واورېکېږي بلکې د هوا د تودوالي زیاتېدل او د لمر لګېدل 

دوه ډوله نزول درلود يا په بله وینا ویلی شو ( ص)ویلی شو چې  قرآن پر پیغمبر اکرم یا داسې 
یو ناببره په یو : په دې معنا دی چې دوه ډوله نزول لريچې دا هم « دوه ځلې نزول يې درلود»چې 

یا په بل عبارت یو . ځلي نزول یا اجمالي نزول، او بل تدریجي نزول یا زماني او تفصیلي نزول
که د عربي ژبې د اصولو . الي یا غیر زماني نزول دی او بل زماني تدریجي تفصیلي نزول دیاجم

کلیمه په دوو بابو کې راغلې « نزول»پر مبنا د نزول کلیمه وڅېړو نو د عربي د قاعدې له مخې د 
تنزیل ــ [غهد باب په صی« تفعیل»، او بل د [اَنزَْلْن اهُانزال ــ ]د باب په صیغه « اِفْعال» ده یو د 

په هغه ځای کې ویل کېږي چې یو څيز [ انزال]« اَنْزَلْن اه»ددې دوو صیغو توپیر دادی چې [. زَّلْنَاهُنَ
 . ې ویل کېږي چې نزول تدریجي ويغالباً په هغه ځای ک[تنزیل]«زَّلْنَاهُنَ» نازل شوی وي،اودفعتاً 

. ه اړه هر دواړه حالتونه بیان شوي ديد قرآن په آیتونو کې، هم د باران په اړه او هم د کتاب پ
[ د تفعیل له بابه] الت سره چې لري باید د تنزیل فعلیعنې داسې برېښي چې باران له تدریجي ح

د هغه په اړه کارول شوی وي، خو عملاً داسې نه دی بلکې د سورت د نظم او سیاق او د هاغو 
کله د باران تدریجي اورېدنه چې د آیتونو د موخې پر بنسټ چې دې پدیدې ته يې اشاره کړې، 

او کله د باران اصل اورېدنه د هغه د ( تنزیل)دو لامل کېږي تر نظر لاندې دی یګیاګانو د ټوک
ځایه په قرآن کې د  :۱له فعل سره یوازي ( تدریج)تصادفاً د تنزیل].(انزال)نزول له کیفیته پرته 
يې ټول د انزال له ( ځلو څخه زیات :۵له )هو ته اشاره شوې ده او نور ځایونباران تدريجي اورېد

        [.فعل سره دي

همدا مسئله د قرآن په اړه هم ريښتينې ده چې په لاندې توګه هر دواړو شالیدو پورې اړوند ځېنو 
 :آیتونو ته اشاره کوو

۱۱زخرف ]ا مِنَ السَّمَاءِ مَاءً بِقَدَرٍ فَاَنْشَرْنَا بِهِ بَلْدَةً مَيْتً زَّلَ نَ وَالَّذِي 
 (:۲:۱۱)] 

 [(۷:۱۱)۱۱انفال ]عَلَيْکُمْ مِنَ السَّمَاءِ مَاءً لِيُطَهِّرَكُمْ بِهِ  يُنزَِّلُوَ

 ([۱۲:۱۹) ۱۹رعد ]سَالَتْ اَوْدِيَةٌ بِقَدَرِهَا مِنَ السَّمَاءِ مَاءً فَ نْزَلَاَ
۲۵ ابراهیم] رِزْقًا لکَُمْ  مِنَ السَّمَاءِ مَاءً فَاَخْرَجَ بِهِ مِنَ الثَّمَراَتِ  اَنْزَلَوَ

 (۱::۲۵)] 

 [(۵:۵:)۵جاثیه ]الْکِتَابِ مِنَ اللَّهِ الْعَزِيزِ الْحکَِيمِ  تنَْزِيلُ
 نَزَّلْنَاهُ تَنْزِيلًا مُکْثٍ وَ  عَلَى النَّاسِ عَلَى رْآنًا فَرَقْنَاهُ لِتَقْراََهُ وَقُ
 [(۹:۱:۳)۱:۳اسراء]

 [(۱۹:۱:۵)۱:۵اسراء ] زَلَنَلْحَقِّ وَبِا اَنْزَلْنَاهُ وَبِالْحَقِّ 
 [(۵:۱۷۵)۱۷۵بقره ]فِيهِ الْقُرْآنُ  نْزِلَ اُ شَهْرُ رَمَضَانَ الَّذِي 

له دې سره سره ددې نکتې ذکر ضروري دی چې د قرآن انزال په لازمي توګه د ټول قرآن د ناڅاپي 
له فعل سره مشخص  «نزل»نزول معنا نه لري، بلکې کېدی شي د یو سورت یا یو آیت نزول هم د 

 ([ ۱::۵)۱ نور]«...سُورَةٌ اَنْزَلْنَاهَا وَفَرَضْنَاهَا وَاَنْزَلْنَا فِيهَا »شي 

                :په تکوین او تشریع کې د پرښتو نقش
تر منځ [ نزولد نزول او د کتاب د د باران ]پديدو  واو نامحسوس وهاغه پرتله چې د دوو محسوس

چې د رعد سورت په مرسته وشو، چې محور يې د وحی او قرآن د نزول  وشوه او تشبیه او تمثیل
دې چې کېدای شي غیر له د حقانیت اثبات د طبیعي آیتونو او شواهدو له طریقه دی، سره 

جانس او نا اړين برېښېدلي وي، خو دا د تجانس نه شتون د دوو پدیدو په ظاهر پورې اړه تم
پرښتو راز راز نقشونه وينو چې پر عالمونو يې یو شان لري، خو که منشأ ته يې ور وګرځو، د 

ولري، خو بڼه او طریقه .... انزال او امداد او  ،کېدی شي هغوی ټول ارسال. قوانین واکمن دي
 .يې یو له بله توپير کوي لکه څنګه چې د باران نزول د کتاب له نزول سره تفاوت کوي

 له هغې جملې د فاطر سورت ړومبنی آیت]پرته څخه رمزي اشارو  لهدې چې په قرآن کې له سره 
له آسمان او  «...اعَالْحمَْدُ لِلَّهِ فَاطرِِ السَّمَاواَتِ واَلْأرَْضِ جاَعلِِ المَْلاَئكَِةِ رُسلُاً اُوليِ اَجنْحَِةٍ مثَنْىَ وثَلُاَثَ وَرُبَ»

، په باد او [«ء والارضیرزقکم من السما» ځمکې څخه د رحمت او رزق پورې اړوند آیتونو په سریزه کې
ي پديدو کې د پرښتو نقش نه وينو، خو په هاغو آثارو او حدیثونو کې چې له رسول باران او جو 

 د قرآن نزول

 ځلييوناببره 

 

 تدریجي

 

 ځلييوناببره 

 تدریجي

 د باران نزول

. څرګندې نښې کتلی شو په اړه دې مسئلېد اهل بیته رسېدلي دي،اصحابو او اکرم او د هغه له 
ره کوو چې په څرګنده ته اشا هغو په لاندې توګه په دې اړه له نهج البلاغه  څخه ځېنو هسکو

توګه د پرښتو نقش په طبیعي پدیدو کې د هڅوونکو لاملونو او پاروونکو ځواکونو په عنوان 
و منهم من هو فی خلق الغمام : بند د پرښتو په ستایلو کې ۲۵امه خطبه  :۷د نهج البلاغه  :وینو

و فی عظم ( خت ديځېنې له هغوی له بارانه ډکو درنو ورېځو په رامنځته کولو بو) الدَّلح 
او ځېنې )و فی قتره الظلام الایهم ( او ځېنې نور يې په سترو لوړو غرونو کې)الجبال الشمخ 

و منهم من خرقت اقدامهم تخوم الارض السفلی، فهی کرایات ( نور يې د تیارو په تورتم کې
ټ کړې د ځمکې ټي ۍځېنو د هغوی پلونو يې ځمکه سور) بیض قد نفذت فی مخارق الهواء 

او قدمونه يې سپینو نښو ته ورته دي چې د آسمان [ ؟!د جاذبې ځواک]ترینې هستې ته رسېدلي 
او تر ) وتحتها ریح هفافة تحبسهاعلی حیث انتهت من الحدودالمتناهیه (د جو په تشه کې ننوتي

رقیق لا : سحاب هفٌ ( ) لاندې يې د باد مثله ځواک نری او سپک او د اوبو له بخاره تش دی
په داسې حد او برید کې چې پراختیا يې موندلې ساتلی [ د جاذبې قوه؟]چې هغه يې ) (فیه ماء
د آسمان په ) و لیس فی اطباق السماء موضعُ اهابٍ الا علیه ملک ساجد اوساعٍ حافذ ...( دی

ې په کچه تش ځای پرته له کومې پرښتې چې د سجدې په حالت کې وي کطبقو کې حتا د یوې بڼ
 . او هڅه د یو کار په سرته رسولو کې وي، نه شتهیا په بیړه 

  ؟ولې د قدر شپه
هرو مرو به مو اورېدلي وي چې وايي د قدر شپه د رمضان د مېاشتې یوويشتمه یا درويشتمه یا 

نولسمه، یوويشتمه، . د قدر شپه کومه یوه دهنه ده چې خو په سمه توګه معلومه  .اوه ويشتمه ده
کابو څلوېښت مختلف  .دې هرې یوې شپې ته يې اټکل ورکړی دیدرويشتمه، اوه ویشتمه؟ 

رایه د رمضان د مېاشتې له اولسمې شپې په روایتونه يې په اړه بیان شوي خو د ډېریو علماؤ 
په صحیح مسلم  .څخه ددې مېاشتې تر پایه په ځانګړې توګه طاقو شپو ته يې اټکل ورکړی دی

 نْ مِ  رِاخِوَالْعَشْرِ الْأَ تَحَرَّوْا لَیْلَةَ الْقَدْرِ فِیْ »]: ایلي ديفرم (ص)او بخاري کې راغلي دي چې پیغمبر
صحیح مسلم او همدا راز په [. کې ولټوئئ لسيزه د قدر شپه د رمضان په وروست «انَضَمَرَ

هاغه څوک   «هِبِنْ ذَ نْمِ مَدَّقَا تَمَ هُلَ رَفِا غُابًسَتِاحْ ا وَانًمَیْ أِ رِدْقَالْ ةَلَیْ مَنْ قَامَ لَ»]:کې راغلي ديبخاری 
 .[چې د قدر په شپه له ایمان او اخلاص سره ويښ پاتې شي ټول تېر ګناهونه يې بښل کېږي

په دې شپه کې د ويښ  (ص)د الله رسولنه دی، له دې لامله پر بنسټ  بڼېظاهري د اسلام یوازې 
یعنې چې دا راز ويښ پاتې . [خلاص سرهله ایمان او ا]« أِیْمَانًا وَ احْتِسَابًا »پاتې کېدو په اړه ویلي 

کېدل د هاغو سترو مفهمومونو او معناو د ژوندي ساتلو لپاره وي چې په دې شپه کې نغښتي 
همدا لامل ... د خدای لپاره سرته ورسېږي « خالصانه»دي، کله چې له ایمان سره بڼه ونيسي او 

حقیقت په غورځنګ معین  اودی چې له دې وېښتیا او رڼې شپې سره، په زړه کې یو جوت 
کړی پیوند او ورداسې یو ټاکلی او معین حقیقت له هاغې معنا سره چې قرآن يې زېری . راځي

 .اړیکه لري
کې  دننه باطنکړنلار، د عبادت او ایماني او عقیدتي حقیقتونو تر منځ په زړه او  زهاسلامي روزنې 

د هغوی د روښانه کولو او څرګندولو لامل  اړیکه او پیوند ورکوي، او عبادت د دغو حقیقتونو او
 ،پرده کې ننوځي او لار وباسي ،د عقل او شعور په پردهجوړوي، په داسې ډول چې دا حقیقتونه 
له  .ې د اندني په حد او برید کې پاتې نه شياو یواز ،او په آګاهانه توګه و برېښي او څرګند شي

په هر حال کې دا . شت کې ثابته شپه هم نه ويدې ټولو سره سره که د قدر شپه د رمضان په مېا
مهمه ده چې پوه شو اسلامي امت او روژه تیان په دې مېاشت کې خپل ځان چمتو کوي چې 

په دې شپو کې  معمولاً . ترې کړيالی سره ځواکمنې، زیاترې او نژدېخپلې اړيکي له الله تع
د نژديتر کېدلو او د اخلاقو او  مسلمانان د قرآن تلاوت کوي، دوعا کوي، او دا ټول الله ته

په بله وینا، د رمضان په مېاشت کې تر نورو مهالونو تل زیات . معنویاتو لپاره سرته رسوي
او پیاوړي  ،چې د الله او خلکو تر منځ پيوند، تړون او اړيکه رامنځته شي ؛چمتووالی شتون لري

دا میاشت د پسرلي یا مني له  .په دې مياشت کې وګړي په اوچت تره لوړتیا کې ځای نيسي. شي
په دې فصل کې توپان او د  ،فصل سره ورته والی لري چې د جو  او هوا د بدلون موسم دی

د روژې په . ورېځو د غونډونو او بارو ښکته پورته کېدل زیات پېښيږي او اورښت ډېر زیات دی
لورې له دغو شرایطو له یو لورې د معنویاتو جو ي شرایط برابر دي، له بل  چې؛ مياشت کې هم

چې  ،نه داچې ټول ددې امکانات ولري. څخه برخمن کېدو ته چمتو انسانان ډېر زیات دي
هغوی حقیقتونه درجه . موندونکي دي ،حقیقتونه واخلي؛ هغوی چې اوچت تر او ځواکمن دي

ثلاً یو م. په درجه او پړاو په پړاو اخلي او خلکو ته يې لېږدوي؛ سمدم لکه د علمي مسئلو په څېر
خپلې ټولنې ته وړاندې  ،نيوتن یا یو اینشتاین پیدا کيږي او کومې علمي مسئلې يې چې موندلي

 .او البته په پای کې ټول بشريت ترې برخمن کېږي. کوي
اما ولې د قدر په شپه کې او نه په ورځ کې؟ سره له دې چې له هغې شپې وروسته، څو ځله په 

په سفر کې یا حضر کې وو، یا د جنګ پر مهال کې، وحی به ورځ کې، هغه مهال چې پیغمبر به 
ظاهراً هاغه څه چې د قدر په شپه کې پېښ شول، له کلونو وروسته د پیغمبر اوږده . پرې نازلېدله
چې د شپې یوه  ،سته هم پیغمبر ته په ځلونو فرمان ورکړل شوی دیوور ېله هغ. ويښه شپه ده

سربېره پر پنځګونو ]او د شپې په يوه برخه كې  فَتَهَجَّدْ بِهِ، وَمِنَ اللَّيْلِ: برخه ويښ پاتې شي
د ځان دی ستا لپاره، [ اضافي تکلیف= ]نافلهدا  نَافلَِةً لَّكَ، ،لمانځه ته ويښ اوسه [لمونځونو

 نكىپالو ههيله د .عَسَى اَن يَبْعَثَكَ رَبُّكَ مَقَامًا مَّحْمُودًا ،په خپله خوښه په رضا کارانه توګهپه ګټه 
 ([۱۹:۹۷) ۹۷ اسراء][.او وګوماري]مقام ته پورته کړي [ ستایل شوياو ]محمود  دې څښتن

په ورځ کې دومره وخت نه وي، سړی د خپل . یعنې ستا روح او روان جوړ شي او وده وکړې
. نه شي کولی له ځان سره خلوت وکړي. ژوند مسئلو پسې وي او د تمرکز فرصت نه لريورځني 

، یو فرصت که څه هم نیم ساعته خوب وروسته، که توفیق ولري او ويښ شيخو له دوه درې 
د شپې  به پیغمبر اکرم. یوساعت، لږوډېر، له خپل ځان سره د خلوت لپاره مومي ساعت وي،

زموږ لپاره داهم فرصت دی چې باید غنیمت يې . دوه دریمه برخه یا نيمايي برخه ویښ وو
، کولی شي په وي کېدو وروسته، چې ذهن خالي شوی لېرې لهد ورځني کار د ستړیا . وګڼو

 ؛پیغمبر ته خطاب شوی. متمرکزه بڼه د خپل سرنوشت په اړه او د خپل خالق په اړه فکر وکړي
یوې برخه کې پاڅېږه، دوه درېمه  شپېالقاء کړو؛ نو د  تا پر وینا چې موږ به ډېر ژر ډېره درنه

سورتونو « مدثر»او « مزمل»په . خپل خدای ته مخه کړهبرخه د شپې یا نيمايي شپه، لږ یا ډېر، او 
یوه هم شپېني ځانګړي  ،کې راغلي دي چې د ربّاني الهامونو د موندلو د چمتووالي له لارو

همدا لامل دی چې د لومړنۍ وحي نزول، عمدتاً په شپه کې د پيغمبر د فوق العاده . تمرکزونه دي
 .تمرکزونو پسې رادمخه شوی دی

په ډېری  و په اوږدو کي،لونک۵۲د قرآن تدريجي نزول د  چې تاريخ شاهدي ورکوي،لکه څنګه 
توګه په ډېرو موردونو کې د ورځې په ساعتونو کې سرته رسېدلی او د حضرت رسول اکرم 

لېدلی هاغه حضرت له فوق العاده دروندوالي سره چې د خولو بهېدل ورسره ملې وې  ،اصحابو
ي ل هغه کُیا د ټول د هغه په اجمالي بڼه )وضاحت د قرآن ناڅاپي نزولخو د قرآن په صراحت او  .دی
 .شوی دی د رمضان د مبارکې مېاشتې په یوه شپه چې د قدر شپه نومول شوې، (روح

د فاعل ضمیر تکرار د انزل د فعل د تخصـیص، تعظـیم او « نا»ان او د : «اِنَّا اَنزَْلْنَاهُ فِي لَيلَْةِ الْقَدْرِ»
، او جمع يې د وسائطو مبادي ته د نسبت لپاره دی او مفعول ضـمیر يـې، قـرآن تـه لـه تأکید لپاره

پـه تحقیـق سـره : کېـدینـه شـي نسبت پرته چې زمونږ د ټولو په اند او ژبه جاري دی بل کوم څيز 
کـې [ پـه شـپه قـدرد]په یوه خاصه او ځانګړې شپه [ د بشري اند او فکر له دخالته پرته]موږ قرآن 
ظـرف دا  لَيلَْةِ الْقَـدْرِ فِيفعل او د مفعول ضمیر چې بشپړ قرآن ته راجع دی او د « انزل» د. نازل کړ

چون د قرآن یـو ځلـي او پـه . څرګندوي چې قرآن پشپړ په یو ځلي د قدر په شپه کې نازل شوی دی
دی پرله پسې آیتونو او روایتونـو او سـیرت سـره منـافي هاغو یوه شپه کې نازلېدل د مسلمانانو له 

ځېنـو ویلـي چـې د قـرآن  نو ځکـه چې د قرآن آیتونه د درویشتو کلونو په موده کې نازل شوي دي،
دا توجیه د آیت له تعبیرونو سـره مخالفـه ده . پورې اړوند ضمير د هغه د نزول د پیل په اعتبار دی
لـه . رېښـېدهتعبیر مناسـبتر ب« من لیلة القدر»او که د خبر مقصد د قرآن د نزول له پیل څخه وای د 

 ؛هاغو آیتونو څخه چې قرآن او د هغه نزول تعریف او توصیفوي، پـه څرګنـده توګـه ښـکاري چـې
لـومړی د بسـیط، جمـع او پـه : قرآن په دوو مشخصو بڼـو او پـه هـر دواړو ځلونـو نـازل شـوی دی

لفـ  او هغه آیتونه چـې د انـزال لـه . دویم په پرانېستي، تدریجي او تفصیلي بڼه. راټول نزول او بڼه
نـزول کـې برېښـي او یـا د وخـت پـه تصـریح او « یـوځلي»له مشتقاتو سره يې راغلي چې په دفعتاً 

: څرګندونه په خاص او محدود زمان کـې نـازل شـوي، پـه لـومړنۍ بڼـې د نـزول پـورې اړونـد دي
ــينِ. حــم» ــابِ الْمُبِ ــةٍ .وَالْکِتَ ــي لَيلَْ ــاهُ فِ ــا انَْزَلنَْ ــةٍ انَِّ پــر دې [ او لــوړه]ســوګند  حــا، مــيم ...مُبَاركََ
 ۱دخــان]«...ینــازل کــړ كــې ېشــپ ېبركتنــاك یــوې چــې مــوږ دا پــه .بیــانوونکي کتــاب[ روښــانه]
 «...شهَْرُ رَمَضَانَ الَّذِي اُنزِْلَ فِيهِ الْقرُْآنُ هُدًى لِلنَّاسِ وَبَيِّنَاتٍ مِنَ الْهُـدَى واَلْفُرْقَـانِ» ،[۲تر  (۱:::)
لپـاره هـدایت دی [  د پرګنو] د خلکو . آن پکې نازل شوی دید رمضان مېاشت هاغه ده  چې قر»

[. (۵:۱۷۵)۱۷۵بقـره ]« ... تـوپیروونکي کنـډه ده او [لري]څرګندونې [ پر مختللي]او  له هدایته
او هغه آیتونه چې د تنزیل له لف  او د هغه له مشتقاتو سره راغلي پر تدریجي نزول دلالـت کـوي، 

و تفصیلي نـزول پـورې اړونـد دي او دې ډول کـې کـوم خـاص زمـاني د قرآن د نزول په دویمه بڼه ا
پـر دغـه تـدریجي او تفصـیلي نـزول  آیـت (۹:۱:۳)۱:۳د بنـي اسـرائيل . ید شوی نـه دیظرف ق

ه او موږ قرآن ټوټه ټوټـ»[ وقَُرآْنًا فرََقْنَاهُ لِتَقْراََهُ عَلَى النَّاسِ عَلَى مکُْثٍ وَنزََّلْنَاهُ تنَْزِيلاً]: صراحت لري
سره تم تـم ولـولې او مـوږ دا ( او وقفې)کړی دی، ددې لپاره چې ته دا خلکو ته په آرام [ بېل بېل]

هـم د قـرآن د لـه آیـت  (۱۱:۵) ۵او د هـود . «نـازل کـونې ورو ورو په تدریج نازل کړی دی په څـه
[  لَتْ مِنْ لَدُنْ حکَِيمٍ خبَِيرٍالر كِتَابٌ اُحْکِمَتْ آيَاتُهُ ثُمَّ فُصِّ]دواړو بڼو او دوو ځلونو جامع بیان لري 

کتاب دی چې آیتونه يې محکم کړی شـوي دي، وروسـته بېـا د ښـه حکمـت ( دا)الف، لام، را، »
 . «والا، پوره خبردار ذات لخوا پرانيستې تفصیلي بیان شوي دي

تـوب نو پر دې بنا د کتاب او قرآن په اړه اشارې، موضوع ګانې او ستاینې چې په دې قـرآن کـې مک
ذَلِکَ الْکِتابُ ــ کِتابٌ اُحْکِمَتْ آیاتُهُ ـــ فَصَّـلْنَاهُ علَـی عِلْمــٍ    ـــ جَعلَْنـَاهُ : ــ لکه] او ملفوظ راغلي  

باید د هاغه اعلی مرتبـه او لـه تفصـیله مخکـې قـرآن پـه اړه وي او د نـورو اټکلونـو او [ قُرآْنًا عرََبِیًّا
غه هماغه د ام الکتاب لـوړه پـوړۍ ده چـې تفصـیلونه تـرې او ه. بحثونو لپاره ځای نه پاتې کېږي

هُ فـِي » :راوتلي دي او په مختلفو مهالونو او مناسبو اوضاعو او پېښو کې يې تنزل موندلی دی واَِنّـَ
په اُمّ الکتـاب کـې لـه مـوږ سـره ډېـر لـوړ [ اصل]او بېشکه ددې قرآن  الْکِتَابِ لَدَيْنَا لَعَلِيٌّ حکَِيمٌ مُّاُ

۲۹ 

او په لوح کې د زمانې له تأویـل او اغیـز څخـه  ([::۲:):زخرف ] «.حکم او استوار دیپوړی، م
 فـِي لـَوْحٍ مَحْفـُوظٍ بَلْ هُـوَ قُـرْآنٌ مَجِيـدٌ» :ککړو اندونو څخه پټ دی ټیټو درکونو او له محفوظ او
« محفـوظ دی[ نقش دی چې]لوح کې [ داسې]په  .ډېر پرتمين قرآن دی[ وینا یا لېکنه]هوکې، دا 

ـــ  لَـأ يَمَسُّـهُ اِلَّـأ الْمطَُهَّـرُونَـــ  فِي كِتَابٍ مکَْنـُونٍــ  اِنَّهُ لَقُرآْنٌ كرَِيمٌ» ،[۵۵او  (۷۵:۵۱)۵۱بروج ]ــ 
بېشکه دا یو ډېر اوچت ارزښتناکه قـرآن دی، پـه پـټ سـاتل شـوي کتـاب  تنَْزِيلٌ مِنْ رَبِّ الْعَالَمِينَ

 ۹۹واقعــه ]«.لینــدنــه شــي مو[ حقیقــت]پرتــه، د هغــه [ او ســپېڅلو]چــې لــه پــاک شــوو کــې، 
 [.:۷تر  (۵۳:۹۹)

غواړي ووايي ټول : کې د انزلناه ضمير قرآن ته اشاره لري، او داسې برېښي چې اِنَّا اَنْزَلْن اهنو په 
او بعضې له آیتونو، ځکه له دې لامله  برخه قرآن مو د قدر په شپه په یو ځلي نازل کړی، نه یو څه

بیر يې په انزال کړی او ترې جوتېږي چې یو غونډ او یو ټوټه والی يې څرګندوي، نه تنزیل چې تع
   .      چې په تدريجي نزول دلالت کوي

چې د پیغمبر د بعثت د  نېټه هد رجب په اوه ويشتم وانوار وداسې برېښي چې د وحی ړومبني
 له «ه» ټول يې هاغه څه چې دخو مجموعه او  ورځې په نامه يې پېژنو په ځلېدو پیل کړی دی،

اِنَّا اَنْزَلْنَاهُ فِي لَيْلَةٍ ،(۷۹:۱)فِي لَيْلَةِ الْقَدْرِ اِنَّا اَنْزَلْنَاهُ] :مبهم او مرموز ضمير سره معرفي شوی دی
په شپه کې په هماغه کال یا درې کاله « قدر»د لوستلو وړ جنبه د(قرآن)او د  ،([۲:::...)مُبَاركََةٍ

د پيغمبر له ويښو شپو تېرولو او ځان جوړونې ( له دوران څخه وروسته د فترت)وروسته 
دا مطلب د مزمل . ، ښايي نازل شوی وييد يوروسته چې د هغه د قلب د تثبیت لامل شو

سورت لومړنيو آیتونو کې، چې ګواکې پر پیغمبر له لومړنیو نازل شوو آیتونو څخه دي، د دوعا 
 : فرمان وروسته بیانوي او لمانځه لپاره د شپېني قیام له

لِ الْقُرْآنَ تَرْتِيلًا، اِنَّا يَا اَيُّهَا الْمُزَّمِّلُ، قُمِ اللَّيْلَ اِلَّأ قَلِيلًا، نِصْفَهُ اَوِ انْقُصْ مِنْهُ قَلِيلًا، اَوْ زدِْ علََيْهِ وَرَت ِ»
وَطْئًا واََقْوَمُ قِيلًا، اِنَّ لَكَ فِي النَّهَارِ سبَْحًا  سَنُلْقِي عَلَيْكَ قَوْلًأ ثَقِيلًا، اِنَّ نَاشِئَةَ اللَّيْلِ هِيَ اَشَدُّ

 [.د هغې برخې]پاڅه، پرته له لږې [ د عبادت لپاره]د شپې  ای پر ځان جامه تاو کړیه، .طَوِيلًا
په دې ]ورزیات کړه او [ نیمايي]یا پر هاغې کم کړه، [ نیمايي]نيمايي له هغې، یا لږ څه له هغې 

بې له شکه   موږ به ډېر ژر درنده وینا پر تا القاء کړو .ه غور، تم تم، څرګند ولولهقرآن پ[ مهال کې
[ او پایندې]د استوارې [ په ورځ کې] د شپې عبادت ته پاڅېدل د محکمو ګامونو د اېښودو او

 [۹تر (۹۲:۱)۱مزمل]«.وي [او بوختیا] بېشکه تاته په ورځ کې ډېره اوږده هڅه. وينا لامل کېږي
ه لومړني هاغ]ادت او قرآنکې، د عب[ ساعتونو وکابو څلور] په نیمايي څخه و ساعتونوله شپېنی

د موندلو لپاره چې  «دروند قول»ويښ پاتېدل، د هاغه  د ترتیل لپاره[آیتونه چې نازل شوي ول
ځکه هغه څه چې د شپې رامنځته . ډېر ژر به القاء شي، د چمتو کېدو په خاطر وسیله او سريزه ده

په . څرګندېږي پر مهال او په ښه توګه د شپې هقدم ثبات او د وینا ټېکاو دی چې زیاترکېږي د 
  .مهال دی( معاش)داسې حال کې چې ورځ د اوږدې هڅې 

کې پـه  آیت ۹۷په  مطلب د اسراء سورت ډولهمدغه  ،لکه څنګه چې مخکې مو ورته اشاره وکړه
اسـتعدادونو د پارېـدو او غوړېـدو لپـاره شپېنی تهجّـد د معنـوي  چې وايي بل ډول بیان شوی دی

  .یوه وسیله ده

کې نور ځايونه هم وینو چې پیغمبر نېغ په نېغه د نېمې  کریم له پورتنیو توصیو سره سره، په قرآن
 :شپې د تسبيح او لمانځه فرمان موندلی دی

او  برخه يې په درشل کې سجده وکړهاو له شپې څه  وَمِنَ اللَّيْلِ فَاسْجُدْ لَهُ وَسبَِّحْهُ لَيْلًا طَوِيلًا» 
د [ هم]او  وَمِنَ اللَّيْلِ فَسَبِّحْهُ وَاَدْبَارَ السُّجُودِ» [(۹۳:۵۳)۵۳انسان ]«اوږده شپه يې تسبیح وکړه

  .[(::::۵)::ق] «.تر سجدو پسې د هغه تسبیح وکړه[ همدا راز]شپې یوه برخه، او 

ه تر دې بريده چې د خپلې بیدارۍ دته غاړه کېښواو څومره په ښه توګه او مينه، پیغمبر دې فرمان 
د مزمل سورت  .منښت او تأييد مهر وموند او وړ او ښایسته مقام ته اوچت شود په کارنامه يې 

وروستنی آیت چې ګواکې د سورت له نورو آیتونو سره په زیات زماني واټن کې نازل شوی دی 
ى مِنْ ثُلُثَيِ اللَّيْلِ وَنِصْفَهُ وَثُلُثَهُ وَطَائِفَةٌ مِنَ الَّذِينَ مَعَكَ وَاللَّهُ يُقَد ِرُ اِنَّ رَبَّكَ يَعْلَمُ اَنَّكَ تَقُومُ اَدْنَ»

په جوته توګه ستا پالونکی څښتن پوهېږي چې ته کابو د شپې دوه درېمه برخه، ... اللَّيْلَ واَلنَّهَارَ
[ همدا راز]پاڅېږې او [ عبادت ته]د شپې دریمه برخه [ لږ تر لږه]او یا د شپې نیمايي برخه، یا 

مزمل ] «...شپه او ورځ تقدیر کوي[ چې]، او الله [هم همداسې کوي]ستا له یارانو یوه ډله  
۵:(۹۲:۵:  ]) 

چې ورځ له ډول ډول بوختیاو سره د یوازېتوب، تفکر او تمرکز لپاره مجال نه دا ټول مني 
ه څو ساعتونو استراحت او د ځواکونو له خو د شپو په نیمایو کې، په ځانګړې توګه ل. پرېږدي

 . تجدید وروسته، د توجه او تمرکز لپاره په بشپړه توګه ډګر او شالید برابرېږي
البته د ګرمې او نرمې بسترې پرېښوول او د خوب د دروندوالي په وړاندې مقاومت ستونزمن کار 

شوی نه دی،  [فرض]واجبله پیغمبر پرته په بل چا [ دتهج]دی له همدې لامله د شپې نمونځ 
هم په زیاتوي،ټېکاو  قدم ثبات او عبادت په عنوان چې د مؤمن د [نافله]زیادي ،خو د داوطلبانه

 .په ویناو کې پرې ډېر ټينګار شوی دیاو اصحابو قرآن کې او هم د پيغمبر او د هغه د اهل بیتو 

هغوی د احسان د نښو له الله تعالی د هاغو متقینو په توصیف کې چې جنت ته وارديږي، د  
اِنَّ الْمُتَّقِينَ فِي جَنَّاتٍ وَعُيُونٍ، آخِذِينَ » جملې، شپېنۍ ويښتیا او په ګهيځ کې استغفار ګڼلی دی

رِ هُمْ سْحَامَا آتَاهُمْ رَبُّهُمْ اِنَّهُمْ كَانُوا قَبْلَ ذَلِكَ مُحْسِنِينَ، كَانُوا قَلِيلًا مِنَ اللَّيْلِ مَا يَهْجَعُونَ، وَبِالْأَ
هاغه څه چې پالونکی څښتن . باغونو او چينوځایونو کې وي[ جنتي]متقیان په [ خو]يَسْتَغْفِرُونَ

. هغوی تر دې مخکې تل نېک چاري ول[ ځکه چې]اخلي، [ په خوښۍ]يې ورکوي، تل يې 
او په [او په نیمو شپو کې به نمانځه او مناجات ته ودرېدل]هغوی له شپې لږه برخه ويدېدل 

  .[۱۷تر( ۵۱:۱۵)۱۵ ذاریات] «بښنه غوښتله،[ له خپل پالونکي څښتنه]ځونو کې به يې ګهی

چې د آخرت له وېرې او د پالونکي څښتن د يې او په نیمو شپو کې عاجزانه سجدې او قیام 
داً اَمَّنْ هُوَ قَانِتٌ آنَاءَ اللَّيْلِ سَاجِ» :دی یرحمت په هيله عملي کېږي، د پوهې او دانايي لامل ګڼل

نَ اِنَّمَا وَقَائِمًا يَحْذَرُ الْآخِرَةَ وَيرَْجُو رَحْمَةَ رَبِّهِ قُلْ هَلْ يَسْتوَِي الَّذِينَ يَعْلَمُونَ واَلَّذِينَ لَأ يَعْلَمُو
كَّرُ اُولُو الْأَلْبَابِ هاغه چې په شومه دم کې د  [غافل او ناشکره انسانان غوره دي يا]آیا  .يَتَذَ
 ځان ساتي[ له عذابه]له آخرته[ او]ل کې په بې کبرۍ پر عبادت بوخت وي سجدې او قیام په حا

آیا هغوی چې پوهېږي او : ووایه. هیلمن وي[ تهنه واسطو ]او د خپل پالونکي څښتن رحمت ته 
زمر ]«.پند اخلي[ او اندیال]عقل مندان [الهي خالص]یوازې  هغوی چې نه پوهېږي برابر دي؟

عاجزۍ د شپې په مهالونو کې د سجدو او قیام په حال کې دی او چې په  ویهغیعنې  ([۲۷:۷)۷
همدوی پوهيږي او  ،ير کوي او د پالونکي څښتن رحمت ته هيله من دذډار او ح هله آخرت

 . همدوی د عقل خاوندان دي

قرآن دا فضیلت او برتري نه یوازې د سپېڅلو او پوهو مسلمانانو په اړه، چې عیناً د رښتينو 
 :تابو په اړه هم څرک ورکويمؤمنو اهل ک

له دې حال ] لَيْسُوا سَوَاءً مِنْ اَهْلِ الْکِتَابِ اُمَّةٌ قَائِمَةٌ يَتْلُونَ آيَاتِ اللَّهِ آنَاءَ اللَّيْلِ وَهُمْ يَسْجُدُونَ » 
 [ژمن وګړي هم اندې او موخې والا]اهل کتابو، [ همدوی]یو شان نه دي؛ له [ سره، هغوی ټول

په ]او هغوی  کلک ولاړ دي  چې د الله آیتونه د شپې پر مهال لولي[ په لار کې د خدای]یوه ډله 
 .([۲:۱۱۲)۱۱۲آل عمران ] «.سجده کوي[ الله ته رېښتيني توګه

هم اندي دي چې د الله آیتونه  استوار اهل کتاب ټول مساوي نه دي، یوه ډله له هغوی ولاړیعنې  
  .[الله ته تسلیم او رام دي]تل سجده کوي په شپېنیو مهالونو کې تلاوت کوي او هغوی 

د اسـتراحت تـر  ګومـارلي دي، چـې شـپه، پسـې ددې لپـارهبل  راصلاً شپه او ورځ یو پالله تعالی 
 او( شـکر)برخمنتیـا  څخـه د د ذکر او روحي ويښوالي مهال دی، او ورځ د الله له نعمتونو څنګ

للَّيْـلَ واَلنَّهَـارَ خِلْفـَةً لِمَـنْ اَراَدَ اَنْ يَـذَّكَّرَ اَوْ اَراَدَ وَهـُوَ الَّـذِي جَعَـلَ ا»: جسمي ويښوالي مهـال وي د
کـه چې شپه او ورځ يې یو پر بل پسـې و ګومـارل ددې لپـاره چـې [ خدای]او هغه هاغه » «شکُُوراً

لـه ] کـه وغـواړي معنـوي ويښـوالی ومـومي، یـا[ له شپیني مناجات سره] هر څوک چې وغواړي 
 .([۵۵:۳۵) ۳۵فرقان ] «.شکر وکاږي[ ملاً د الهي نعمتونوورځينیو هڅو سره، ع

ذکر او الله ته  الهيځکه چې شپه د  او دا راز دی چې قرآن د ورځې پر ځای د شپې نازل شوی دی
 .ترین مهال دیهب زتمرکفکري د نژدي کېدو او 

 ـــــــــــــــــــــــــــــــــــــــــــــــــــــــــــــــــــــــــــــــــ
 ۷:قمر]په قرآن کې راغلي چې الله تعالی ټول څيزونه په اندازه پنځولي . معنا اندازه ده« قدر»د ــ  ۱
 ۵۱حجر]او د ټولو څيزونو ګنج او زېرمه له الله سره ده او له اندازې پرته يې نه نازلوي ([ :۷:۵:)
حساب او کتاب  ،[قدر]چه او اندازه ک ،له دې حساب سره د انسانانو هدایت او د وحی نزول هم([. ۵۱:۱۵)

جمعي [ متکلم مع الغیر]« نا»کې د «  اِنَّا انَزَْلْنَاهُ» په . دی[ په اندازه]لري او تعلیم هم تدریجي او تقدیري 
ضمير، د قرآن د نزول په کار کې د ډېرو زیاتو لاملونو د لاس په کارېدو  او مشارکت دلالت کوي؛ الهي امر، 

 .غمبر د وحی اخېستونکی، معاصر او راتلونکي مخاطبانعاملې پرښتې، پی

ځله تکرار شوې ده چې ټول يې د قیامت  (۱۳)جمله په ټوله کې په قرآن کې « ما یدریک»او « ما ادریک»د ــ  ۵
یا د پيچلو علمي مسئلو په اړه دي چې درک او فهم يې د هاغې [ له طبیعت پورې غاړه]او د ماوراء الطبیعه 

ما یوم الدين، ما یوم الفصل، ما : ما ادریک: لکه. سنۍ پوهې او علم په توسه ممکن نه وو او نه ديزمانې او او
القارعه، ما الحطمه، ما الحاقه، ما سجین، ما علیون، ما الطارق، ما الطارق، ما العقبه، ما لیلة القدر، ما هی 

( ص)د پېچلوالي ذکر، حتی د مکرم رسول د وحی ... ، ما یدریک لعل الساعه، ما یدریک لعله یتزکّی [هاویه]
انتظار، لږ تر لږه د نن په توسه د علمي پوهې څخه لپاره چې ددې کلام مخاطب وو، دا څرګندوي چې له هغې 

 .ورځې لپاره، څومره له واقعيت څخه لېرې دی

 ــــــــــــــــــــــــــــــــــــــــــــــــــــــــــــــــــــــــــــــــــــــ
 ﴾۲﴿ليَْلَةُ الْقَدْرِ خَيرٌْ مِنْ اَلْفِ شَهْرٍ

  .غوره ده (۲)د قدر شپه تر زرو مياشتو[ همدومره پوه شه چې] 
 ــــــــــــــــــــــــــــــــــــــــــــــــــــــــــــــــــــــــــــــ

ددې شپې د قدر د  لیلة القدر تکرار او اظهار ــ په دې آیتونو کې د «لَيلَْةُ الْقَدْرِ خَيْرٌ مِنْ اَلْفِ شهَْرٍ»
او د خیر تفضیلي صفت، برکتونو او نېکو اغیزو ته . ستروالي او د اوچت مقام څرګندونه کوي

له لیلة په مخکیني آیت کې وايي ته څه پوهيږي چې لیلة القدر څه دی؟ دلته وايي . اشاره لري
، شپه تر زرو مېاشتو بهتره ده د قدرچې  او ټول دې وپوهيږي ېدی شېهمدومره پوه القدر څخه

          .د تکثیر لپاره دی «الف شهر»دلته 

۳۳ 

پیل ، د مبحث په «؟لې زموږ اند د لیلةالقدر له درک څخه عاجز دیو»ددې پوښتنې په اړه چې 
 .توضیح ورکړې کې مو 

کاله چې څو غه چاتصور کړئ هد پو هېدو لپاره تاسو  زرو مېاشتو بهتره ده؟ ترخو ولې دقدر شپه 
 لی په پایاني ازموینوکې ومنل شي،يې د تحصیل په دوره کې تنبلي کړي وي او نه دی توانېد

د او  او ومنل شي مره واخلين بریاکومه ورځ چې په پای کې د زیاتو هڅو په پایله کې د خو
څخه و هاغو څوکلون لهورځ د هغه لپاره  داوايي  پای ته ورسوي،په بریالیتوب  دورهتحصیل 

 .    تم پاتې وود لټۍ له لامله ارزښت لري په کومه مقطع کې چې  ډېر

یو ملت هم کېدای شي اوږده کلونه په يو ځای بې خوځښته او تم شوی پاتې وي یا په ناسمه لار 
پروګرام او فکري رهبرۍ په نه شتون کې ( اندازه شوی)او د یو منظم او مقدر حرکت وکړي، 

او د پرمختګ او کمال پر  پل چورلیز څرخي او هيڅ ځای ته نه رسيږيمېاشتې او کلونه په خ
وروسته له یو سم فکر او پر ځای او مناسب ويلاړ سره له یو خو . ستل کېږيېلور لار ورته نه پران

 . عمر بې خوځښته پاتې کېدو ژغورنه ومومي او د پرمختګ او ترقۍ پر مسیر روان شي
کاله کېږي؛ یعنې د یو انسان متوسط عمر  :۷،  ۷۲و کابو په کال حساب کړ« زرمېاشتې»که دا 
؟ نو، یعنې یوه شپه، حتا یوه شپه، ژور درک او له آیا داسې نه ده. ه عمر يې کړی دیچې ښ

 . هد هحقیقت سره اړیکه تر یو عمر بیهوده او عبث ژوند کولو بهتر

دوران ته اشاره لري چې په اړه ویلې دي چې دا د بني امیه « زرومېاشتو»ځېنو مفسرينو ددې 
. ځېنو نورو هم غوښتي ددې لپاره نور مصادیق پیدا کړي. حکومت يې زرو مېاشتو ته ورسېد

ګاه اوسي او  رضرور نه دی مصادیق يې محدود وګڼو، مهم دادی چې انسان پ دې پیوند او تړاو آ
و تړاو مهم دی او هاغه ډېر عمر مهم نه دی؛ دا اړیکه ا. دا اتصال او تړاو رامنځته شيپه پایله کې 

دا معنوي سهم او ونډه، چې د قدر په شپه ترې انسان . له اغېزې پېښيږي تړاو څه چې ددې
وايي زبور د رمضان په . برخمن کېږي مهمه ده؛ له ډېر پخوا انسانانو د قدر شپه درلودلې ده

 نورو د ،چې دا په روایتونو کي دي. شپږمه او تورات د رمضان په اتلسمه نازل شوي دي
له معنوي ليده د انسان په روح  کې دې مهال هپدې مهال، چې همپیغمبرانو کتابونه هم د کال پر 

بشر په  ،لومړني انسانان په څه نه پوهېدل. او جهان کې چمتووالی شته کېږي، نازل شوي دي
لږه  لومړني بشر یوازې ډېره. غارونو کې د هستوګنې پر مهال په سوچه بې خبرۍ کې ژوند کاوه

له اختیاره برخمنتیا درلوده، خو له هاغې مهاله تر اوسه بشريت پوړۍ په پوړۍ او کال په کال د 
په هره دوره او پېر کې يې له نوو او تازه کتابونو او معلمانو څخه . پرمختګ تګلاره وهلې ده

۳۴ 

۳۴ 

د نظريې په اصطلاح جهش او غورځنګ يې « تکامل»ونډه اخېستې او برخمن شوي دي، او د 
یعنې که دا . د بشريت په ځلونو جهشونه او غورځنګونه د هغوی د قدر د شپو پایله ده. کړی دی

 دا زر مېاشتې هم ده اړیکه او تړاو چې د قدر د شپې تقاضا ده رامنځته شي تر زرو مېاشتو بهتره
ه ده په عنوان دي نه دا چې له یوزرو یو مېاشتو بهتره ن« تکثیر»د  لکه څنګه چې مخکې مو وویل 

بلکې د عالې او غوره اړیکي یوه لحظه هم له یو اوږد تنبل او بې حاصله ټول عمر څخه غوره او 
 .  بهتره ده

یو زده کوونکی چې ښوونځي ته شامليږي په دې هیله دی چې هر کال لوړ ټولګي ته ترقي وکړي 
ادي پانګه يې هدر زیات کړي، او که نه د خپل عمر پانګه او آبرو يې بایللې او م« قدر»او خپل 

زر کاله په يوه ټولګي کې هسې کېناستل لوړ ټولګي ته د قبولۍ د یوې نومرې ارزښت . کړې
 . نه لري( تحصیلي قدر)
زغونيږي، عطر او رنګ  سمسورېږي او وچه او شاړه ځمکه چې د باران په برکت تازه کېږي، 

ي، د وچکالۍ زر کاله د اورښت بېرته موم« قدر»اوبو سره د خپل حیات « مقدار»اخلي او له یو 
 .له یوې ورځې سره نه بدلوي

یوې مرموزې او  دراز راز جوړې چې الله تعالی د ژوندانه په صحنه کې رامنځته کړي دي، 
نه  په منځ کېکه کوم  داسې فاعلیت . فاعلیت له قابلیت سره نښلوي په توسهنامعلومې جاذبې 

شتون رحم کوم کې ځای پر ځای کړي، یا  ځيهستوګنوړ شوې ذره په « تقدیر»وي چې یوه 
په خپل ځان کې وپالي او د تقديري ودې کمال ته يې ورسوي، « مقدار»چې ټاکل شوی  ونلري

 . زر شنډ کلونه هم د مثمر ، زيږون او بارورۍ د یوې شېبې په قدر ارزښت نه لري
تېر شوی وي، له  ههدفبې او  همقصدبې که بې موخې، ( الف شهر)د انسان زر مېاشتينی عمر 

کې تفکر ته ناست وي « قدر»نه لري چې د خپل ځان او خدای په  یشپې سره برابرهاغې یوې 
کلونه  ۷۲څه دپاسه زر مېاشتې کابو ] .يې موندلی وي« تقدیر»، او خپل ( ما قدروالله حق قدره)

                         [.(و پرتهنله ځېنو ځانګړ )انسان د بوډاتوب او زړښت پړاو دیکېږي چې معمولاً د 
غرور او طغیان کې تېر  ،د هاغو ملتونو زر کليز عمر چې له الهي موازينو څخه په بې لارېتوب

شوی وي، د هاغه ملت له یو کلن عمر سره په پرتله چې سرلیک يې د نفسونو له تغییر او الهي 
 .شوی وي بې ارزښته دی« مقدر»تحول سره 

هم سطحه انسانان له یوه سره په عمومي تقدیر او طبیعي غریزو  سره هغوی لهحیوانات او »
کوم خاص او د پاملرنې وړ تقدير هم نه . اراده نه لري او محکوم دي او له خپله ځانه خپلواکي

د خپلواکۍ او تحول د  هاو ډېرتر هانسان او ټولنه هر څومره چې خوځنده او متحرک تر .لري

۳۵ 

که مختار او ... دی  او ژور ځان او نورو په تقدیر کې زیاترخاصیت لرونکي وي اغېز يې د خپل 
خپلواک وګړي د مشترکو موخو او نظامونو لرونکي وي، متحرکه او متحوله ټولنيزه بڼه 
رامنځته کوي چې د فرد په ټولنه کې او د ټولنې په فرد کې د تقدیر منشأ ګرځي، د داسې یو امت د 

ېر تقدیر د تغییر لپاره شالید او د راتلونکي تقدیر لپاره کړنو او چلندونو مجموعه د ت ،اندونو
ملتونو بې مهاله غورځنګونه د....  ان الله لا یغییر ما بقوم حتی یغییروا ما بانفسهم. تثبیت دی

او الهامونو د انوارو په رڼا کې دي چې په [ رونو]او له زمانې مخکې پرمختګونه د لیلة القدر
پای کې، پیغمبرانو او سرلارو ته ځلېدلي دي، په تاريخ د سرفصلونو  تورتم ترینو زمانو کې او د

تر دې چې د تاريخ په وروستني سرفصل کي او د عربو او دنیا د جاهلیت په تورتم کې، د قرآن 
کې وځليد اود خپل لایزالي ځواک سره يې تاریخ  لیلةالقدربشپړ آئين لیک او د اسلام آئين په 

ره په حرکت راوړ او له مخکې څخه زیات يې مخته بوت او په یو شپه دهغه له ټولو محتویاتو س
 « ...کې يې د زرو کلونو لار ووهله

 ـــــــــــــــــــــــــــــــــــــــــــــــــــــــــــــــــــــــــــــــــ
ددې معنا لرونکي وي چې د  ښاييدا مقایسه او پرتله . سره برابر دی[ وکال ۷۲]زر مېاشتې له یو اوږد عمر ــ  ۲

 . قدر یوه شپه او نېکمرغه تقدیر او سرليک، له یو اوږد تنبل او بېلارې عمر څخه بهتر او غوره دی
 دوش وقت سحر از غصه نجاتم دادند          و اندر آن ظلمت شب آب حیاتم دادند  : د حاف  په وینا

راته د ژوند او يې م ــ او د شپې په هاغې تورتم کې ره شپه د ګهيځ پر مهال يې له خپګان او غوسې وژغورلتې
 .حیات اوبه راکړې

 باده از جام تجل ی صفاتم دادند            ۀ پرتو ذاتم کردندبی خود از شعش
د خپل ذات د وړانګو له خپرېدو يې بېخوده او بې ځانه کړم ــ د خپلو صفتونو د ځلا له جام څخه يې شراب او 

 .  څښاک راکړ
 آن شب قدر که این تازه براتم دادند          رک سحری بود وچه فرخنده شبیچه مبا

برات، ونډه او او نوی څه نېکمرغه ګهيځ وو او څه نېکمرغه او مبارکه یوه شپه وه ــ هاغه د قدر شپه چې دا تازه 
 . برخه يې راکړه

 ــــــــــــــــــــــــــــــــــــــــــــــــــــــــــــــــــــــــــــــــــــــ

 ﴾:﴿تنََزَّلُ الْمَلَائِكَةُ وَالرُّوحُ فِيهَا بِاِذْنِ رَبِّهِمْ مِنْ كُلِّ امَْرٍ
[ فرمـان او اجـازه]پـه اذن [ پالونکي څښـتن]د خپل رب  (:)پرښتې او روح [ شپه]په دې  
 . راکوزيږي[ لپاره]هرې چارې  له[ هدایتي چارو د]

 ــــــــــــــــــــــــــــــــــــــــــــــــــــــــــــــــــــــــــــــ

۳۶ 
۳۶ 

چې څنګه د قدر او فضل د تکمیل او بشپړتیا د بیان لپاره د ملاتړ په توګه دی  د لیلة القدر دا آیت
د رب په اذن او فرمان  او روح ېملائک کې ځکه چې په دې شپه دا او ولې له زرو مېاشتو غوره ده
  .تنزل کوي لپارهدهدایتي چارو له هرې یوې 

لکه څنګه . دی د لیلة القدر په تجدد او بقاء دلالت کوي لُ زَّ نَتَد تنزل مضارع فعل چې اصل يې تَ
یعنې له دې  .هم په تجدد او بقاء دلالت لري فِيهَا يُفْرَقُ كُلُّ اَمْرٍ حکَِيمٍد دخان سورت چې 

پورې په زمانې او د قرآن د نزول ( واله صلی الله علیه)یوازې د پیغمبر اکرمڅرګندېږي چې د قدر شپه 
      .او دا شپه تل په هر کال کې تکرارېږي یځانګړې نه ده، بلکې یوه دوامداره او مستمر امر او چار د

څه ډول یو موجود دی ؟ روح څه څيز دی؟ پرښتې په سراسر طبیعت کې شتون خو پرښتې، 
ټول څيزونه د پرښتو له . ان ځواکونه ديهغوي د نړۍ کارمندان او پلي کوونکي دي، د جه .لري
یوه بله يې . یو له هغوی ملک الموت یا د مرګ پرښته نومېږي. سره پای ته رسېږياوکړنو کار 

په جنګونو کې، مؤمنانو ته د روحيي ورکولو لپاره، چې د  آرام بښلو او هوساينې پرښته ده، انسان ته د
 .    او البته دا پوره بحث ته اړتیا لري. یاتې اشارې لريهغوي زړونه آرام کړي چې قرآن هغه ته ډېري ز

خطبه، د پرښتو د پنځ  ۷۱په نهج البلاغه کې . د پرښتو مسئله په قرآن کې له مهمو مسئلو څخه ده
چې ځېني يې له بارانه ډکو درنو وريځو په منځته : او په طبیعت کې  د هغوي د نقش په اړه وايي

ي پديدې چې رامنځته کېږي، لکه د اورښت اورېدل د پرښتو یعنې جو . راوړو کې بوختې دي
یا ځېنې يې په سترو او لوړو غرونو کې ځای پر ځای دي؛ ځېنې يې د شپې په تیارو کې . کار دی

کې دي او وولي [ د ځمکې مرکزي هسته] "تُخُومَ الاَرضِ السُّفلی": د ځېنو پښې په. هستوګن دي
 هفکر وکړئ دا کوم ځواک دی؟ آیا د ځمکې د جاذبې له ځواکتاسو . يې له افقه پورته تللي دي

او . کاله مخکې ویل شوي دي :::۱کابو دا او پاملرنه وکړئ څخه بل تعبیر نه دی؟ ووينئ 
کابو  .؟ معلوميږي چې په دې تناسب ډېر اوس اوسنيوتن څه وخت د ځمکې جاذبه اعلان کړه

 .کاله مخکې ۲۲۵
چې وغواړي ووايي چې یو ځواک په جهان کې لاس په کار دی خلکو لپاره  ود نالوستو او عام

چې لکه د ستنو په څير د ستورو له غورځېدو څخه مخنېوی کوي، په دې ژبه وايي؛ پرښتې چې 
نو . ګامونه يې له یو لورې د ځمکې په مرکز کې دي او له بل لورې له اسمانه هم پورته تللي دي

بیا ورپسې . هغوی د پوهې وړ په ژبه د مطلب بیان کويدا خو په څرګنده توګه معلومه ده چې د 
کورټ څرګنده ده چې . زياتوي چې د اسمان په طبقو کې داسې ځای نشته چې له پرښتو تش وي

چون د طبیعت له ټولو نندارو څخه په پرښتو تعبیر . غواړي د طبیعت ځواکونو ته اشاره وکړي

راً بې روح او مړ ښکاريږي، خو په جهان موږ ته ظاه. کوي، چې ددې جهان چلوونکي دي
حتا اوسپنه او لرګی او تيږه هم بې ځانه او په مطلقه . حقیقت کې په جهان کې هيڅ څيز مړ نه دی

دوی دننه په خپل ځان کې اتومونه لري چې تل په حرکت کې دي او په یو ډول . توګه جامد نه دي
دغو الکترونونو کې چې د هستې په هم. په هغوی کې شتون لري هاو درجه له حیات او شعور

ګردچاپېره ګرځي، یا پخپله د اتوم هسته چې ډېر پېچلی جوړښت لري، دا ټول زموږ لپاره د 
دي ځان او معنا چې یعنې جهان په مړي او ژوندي نه دی وېشل شوی، هرڅه . پیغام لرونکي دي

تعبير چلوونکي لري هر هاغه څه چې په طبیعت کې دي، یو نظام ته متکي دي، د قرآن په . لري
 .چې همدا پرښتې دي

پر پیغمبر د وحی په نزول کې هم پرښتې یا یو لړ ځواکونه ددې کار عاملين دي، لکه څنګه چې 
جاذبه یوه له ځواکونو او یوه له پرښتو ده؛ یا الکترو مقناطيس یا هسته اي ضعیف او قوي 

نرژي او یو شعور وو چې د بشر په هاغه ځواک چې پر پیغمبر نازل شو هغه هم یوه ا. ځواکونه
 . سطحه کې راکوز شو

 د پرښتو پرله پسې راکوزېدل څه ډول او کومې موخې ته دي؟ 
تَنَزَّلُ الْمَلَائِكَةُ وَالرُّوحُ خو د پرښتو او روح نازلېدل او کوزېدل د څه لپاره دي؟ په هاغه شپه، 

سمدم لکه د . یعنې له هر یوه امره، له هرې یوې موضوع اَمْرٍ مِّن كُلِّ. فِيهَا بِاِذْنِ رَبِّهِم مِّن كُلِّ اَمْرٍ
ښوونځي په څېر چې د فزیک ښوونکی راځي، د کيميا راځي، د ریاضیاتو استاد راځي، د تاريخ، 

اما د الله . دا کار تکراريږي نوی د جغرافیا، او یا د ادبیاتو استاد راځي او هر کال له سره، نوی
نو په هره موضوع او زمینه کې چې انسان وغواړي په هغه کې . يت دمدرسه او مکتب بې نهای

وايې د خلایقو په شمېر د الله لور ته لارې وجود . وده او رشد وکړي هغه ته تعلیم ورکول کېږي
نو، د قدر په شپه، په هره یوه معنوي زمینه کې د حقایقو د فهم، جذب او هضم امکان . لري
واک کې  لاسبرۍ او و هضم په حد کې نازلېږي او ستا پهحقایق ستا د درک ا. ود لريجو

 ؛ [درکول کېږياو ]ګومارل کېږي 

لګېدل او  ېد هغکې او د ځمکې په اوچته نقطه  ]د نزول  ېپه هاغه پرتله کې چې مخکې مو د صاعق

ر منځ وکړه، ، ت[ د هغه القاءکې او په لوړترین انساني اند او ایمان  ]، او د وحی د نزول [ الکتریکي تخلیه
باید دا مطلب هم ورزیات کړو چې د توپان او تالندې او برېښنا او ټکې بهير تر هاغه مهاله چې 
هوا منقلبه وي ادامه مومي او ورسره د ورېځو د پرګنو او بارو د ښکته پورته کېدو او د الکتریکي 

که څوک په دې موده په داسې توګه  .امکان شتون لري [ټکې] بارونو د تقویت له لامله د صاعقې

په همدې ډول د قدر . کې د لوړې غونډۍ پر سر شتون لري د صاعقې تر خطر لاندې واقع کېږي
 ې سرهپه شپه کې د سپېدو تر چاودېدو پورې چې د معنوي عالم انقلاب د ورځې له مادې جاذب

 .له هرې چارې د پرښتو نزول دوام لري آرامش او سوکالۍ ته رسېږي، سره

لېرې واقع شوی نوبنسټیز ښوونځی تصور کړو چې هر کال په لومړنۍ  ال کې کولی شوپه بل مث
تحصیلي مېاشت کې، د هاغو زده کوونکو له خاطره چې لوړو صنفونو ته يې ارتقاء کړې ده او 
نوو کتابونو او ښوونکو ته يې اړتیا پیدا کړې، د ښوونې او روزنې له مرکزي ادارې څخه ورته 

او د « مقدار»معمولاً د کتابونو او لوازمو . ینو کتابونو او توکو سره لېږل کېږينوي معلمين له اړ
او اندازې سره مستقیم تناسب لري او د « قدر»د هرکال د زده کوونکو د علمي « تعداد»معلمینو 

هغه نظام چې د هيواد د ښوونې او روزنې په عمومي اداره . اړتیا له بريده نه زیاتېږي او نه کمېږي
او طرح دې د توکو له ويش سره په کال کې یو ځل « تقدیر»برقرار دی دا ایجابوي چې دا ډول کې 

د مکتبونو په . لاسته راوړي« قدر»انجام شي او هر ښوونځی د تعلیمي کال په درشل کې خپل 
اوسني تعلیمي نظام کې، د زده کوونکو د استعداد د نسبي یو شان والي او د ښوونځیو د چارو د 

یو نواخت په یا لپاره، معمولاً د کتاب او معلم ونډه د ښونځیو د زده کوونکو په تناسب ثابته ده او اسانت
خو که د . کلنه دوره کې پلي کېږي ۱۵ډول یوشان پروګرامونه د ښوونې او روزنې په شپږ کلنه یا 

دادونو سره د زده تعلیمي نظام مهال ویش د تغییر او تحول امکان درلودی او له مختلفو سوييو او استع
کوونکو د ښوونې او روزنې پېچلتوب وزغمي په دې حالت کې به د کتاب او معلم جیره د هیواد په هره 

ته نه دي تللي چې پور بهنقطه کې د هر کلاس د علمي رشد په تناسب تغییر کولی، د هاغه کسانو لپاره 
ره درس يې لوستی وو دوه برابره برابچې دوه به کېده او د هاغو کسانو  لپاره څه څيز نه لېږل 

 .یامکانات استول کېدل

د نوي تعليمي کال په لومړۍ ورځ کې، معلم او تازه کتابونه په دې شرط د شاګردانو په اختیار 
کې ورکول کېږي چې کلنۍ سخته ازموینه يې تېره کړي وي او د حال ژبې يې دا راز غوښتنه کړي 

پرښتې له هرې چارې نازلېږي چې مسلمان امت د په شپه کې هم په دې شرط « قدر»د . وي
او د الله د نعمتونو له شکر  (لعلکم تتقون)صیام په مياشت کې د تقوی ازموینې تېرې کړي 

لعلهم )او دوعا او خالصانه نمونځونو په توسه يې کافي رشد موندلی وي ( لعلکم تشکرون)
په څېر، معلمین او تازه کتابونه د د قدر په شپه کې،  لکه د تحصیلي لومړنۍ ورځې  (.یرشدون

لمینو شمېر او د بشر په واک کې ورکول کېږي، له دې توپیر سره چې په ښوونځیو کې د مع
 ئکې او روح له هرې چارې نازلېږيثابت دی خو د قدر په شپه کې ټولې ملا «مقدار» کتابونو

مقدار وهې د ظرفیت په او درک او پ «قابلیت» چې هرڅوک د هاغه (په اختیار کې ورکول کېږي)
 .څخه جذب کړي او تازه درسونه واخلي «فاعلیت» چې موندلی يې دی د هغوی له

د هدایت ښوونځی له معمولي ښوونځیو سره بل توپير هم لري، په عادي ښوونځیو کې کله چې 
، سره له دې چې و تهشاګران وټول ته ننوځي او نوي درسونه تدریس کوي، نوی ښوونکی ټولګي

، په یو شان راوړی نه ويو يې اړین مقدمات نه وي طی کړي او کافي چمتووالی يې لاسته ځېن
خو د هدایت په مدرسه کې هر کله چې یو تن له شاګردانو د غورځنګ چمتووالی . تدریس کيږي
 .په سرفصل کې، د هغه د چمتووالي او اړتیا په تناسب یو معلم ورته لېږل کېږي« تقدیر»ولري، د کلني 

خو که مخکې د . له دې چې نور شاګردان د نوي معلم د پوهې د درک پړاو ته نه دي رسېدلي سره
داسې یو معلم په نه شتون کې د هغه درس ته لاسرسی شونی نه وو، دادی په تدريج کولی شي د 

د  ډول غیرمستقیمپه هغه د کلام له الفبا سره آشنا شي او د زمانې په اوږدو کې له خپله ځانه یا 
کلونو  ۵۲د قدر په شپه د قرآن نزول او په راتلونکو . اغه ممتاز شاګرد له زده کړو برخمن شيهم

محکمو اصولو د تفصیل او تبین په جهت کې، او د هغه تأویل او توجیه  لومړنیوکې يې تنزیل د 
امته او تطبیق يې د ټولنې پر طاهرو سر لارو او د هغوی پر سپېڅلو پیروانو په راتلونکې کې تر قی

 .په همدې ډول دی
له پورتنیو توضیحاتو سره ښايي د پرښتو او روح د نزول د استمرار راز د راتلونکو قدر په شپو 

شوی  سره پرې ټينګار یفرق له مضارع فعلونو تنزل او دخان په سورتونو کې د د قدر او چې کې،
 کیمفیها یفرق کل امر ح... تنزل الملئکة و الروح فیها . دی روښانتر شي

 د قدر د شپې د ابدي فضیلت لامل پر زرو میاشتو د هر کال کې په تقدیري سرفصل کې د داسې یو
برترې فاعلیتي جاذبې اونازلتر قابلیتي انجذاب په سبب  دی چې د تجدید اوبقا په خاطر برکت د

        .ېږيجوت او څرګند ې تل په پرله پسې توګه یو غورځنګک چمتو استعدادونو په شالید فعلیت ته د

 ولې د روح تنزل له ملائکو بېل دی؟ 
. د توپير په اړه د ډېرې روښانه او څرګندې توضيح ورکول ناشوني دي« روح»خو د ملایکو او 

 ؛خو ددغه ساده مثال په توسه ښايي وکولی شو تر یو بريده د مسئلې پوهېدو ته نژدې شو
دوه څيزونه د هغه د پورته تګ او ودې د مثال په توګه موږ پوهېږو یو محصل چې درس وايي،  

او معلم او [ لابراتوار]یو يې بيروني امکانات، یعنې کتاب او ازمېښت خونه : لاملونه دي
که د هاغه بیروني امکاناتو نوم پرښتې کېږدو؛ یعنې . ښوونځی؛ او بل هم د هغه خپل استعداد
خو که هوش او . مرسته رسوي دي او موږ ته بوخت هماغه ځواکونه چې په جهان کې په کار کې

استعداد او ذهني ظرفیت او د یادونې قوه په موږ کې نه وي، په هيڅ کار کې نه شو کولی 

بیروني امکانات او زموږ : نو په واقعیت دوه ځواکونه دي چې موږ پورته وړي. پرمختګ وکړو
 .ددغه دننني استعداد نوم روح دی. خپل استعداد یا دننني امکانات

 .([۱۵:۵۷)۱۵حجر] «وَنَفَخْتُ فِيهِ مِن رُّوحِي» :کړی دی په موږ کې پُو هروح هلتعالی له خپالله 
بله قوه ده چې کولی شي موږ  بلکې .هچې په ژوند پوهنه کې يې  لولو نه د[ ساه]دا روح هاغه 

 «قوِْيمٍلَقَدْ خَلَقْنَا الْأِنسَانَ فِي اَحْسَنِ تَ ». یوسي؛ په موږ کې خاص استعداد دیپورته 
له . ، یعنې پورته تګ او قیام کې پنځولي دي«تقويم»موږ انسانان په بهترین ([. ۷۵::):تين]

پاملرنه وکړو آس له زرو که . هيڅ یو موجود نه شي کولی وده، تعالي او لوړتیا وموميانسان پرته 
خو انسان  تر اوسه هيڅ توپير نه دی کړی  او هماغه خپل حد کې باقي پاتې دی، کلونو راهيسې

نن ورځ حتا له لسو کالو مخکې سره يې له علم، پوهې او احساس له نظره ډېر زیات توپير کړی 
الله تعالی له خپل روحه په موږ کې پُو کړی دی چې . بشر په پرله پسې توګه پورته ځي. دی

ه او دا هماغه استعداد او د درک ځواک او پوهه، تجزی. وکولی شو تعالي او لوړتیا ته ورسېږو
. د لوستلو قدرت دی، د طبیعت لوستل ([::۵۵):رحمن].عَلَّمَهُ الْبَيَانَ :تحلیل او وینا کول دي

لکه څنګه په مخکيني سورت کې مو وویل، انسان کولی شي د طبیعت کتاب ولولي، د هغه په 
انش ته الفبا پوه شي او وروسته يې بیان او وینا ته واړوي او نورو ته يې ولېږدوي او پوهې او د

 . روح هماغه زموږ خپل استعداد دی، خو پرښتې بېروني ځواکونه دي. پراختېا ورکړي

د ډېرې پوهې امکانات زموږ د هم کتابونه او هم د  قدر په شپه کې، الله تعالی هم معلمان او 
پوهې په لاسرسي کې ګوماري او هم زموږ دننني ځواکونه چمتو تر کېږي، البته که موږ خپل 

ځکه چې په دې مېاشت کې د بشر . هاغو امکاناتو څخه د برخمنتیا لپاره چمتو کړی ويځان له 
ځان کې هوش او ځواک زېاتوالی مومي او کولی شي ځان جوړونه وکړي او الهي روح چې په 

([ ۵:۷۹)۷۹بقره] وَاَيَّدْنَاهُ بِرُوحِ الْقُدُسِ :د حضرت عيسی په اړه واييقرآن . لري تقویت کړي يې
یا وايي که تاسو د توحید د کليمې د اعتلا . ه د مقدس روح په توسه تائيد او ځواکمن کړموږ هغ

ي روح به مو ځواکمن الههاغه دروني او  ؛ یعنېاو لوړتیا په لار کې ثابت قدم اوسئ ستاسو روح
قرآن په دې مسئله ډېر ټينګار کړی دی چې انسان کولی شي خپل معنوي . او تقويت شي
   .     پرله پسې توګه پورته یوسې او وده او کمال وروبښياستعدادونه په 

په آیت کې، روح له ملائکو ځانګړی او مستقل او برتر حالت « ... تَنَزَّلُ الْمَلَائِكَةُ واَلرُّوحُ فِيهَا »د 
که مخکيني مثال ته وروګرځو، د . ل شوی دیړپیدا کړی او یو جداګانه نزول هغه ته نسبت ورک

او پرتلې په توګه کولی شو د کتابونو او معلم بېل نقشونه په پام کې ونيسو چې قیاس، تشبیه 

پیغمبرانو ته د وحی د يې او اتفاقاً په قرآن کې . لومړنی د دویمي په لارښوونه د استفادې وړکېږي
 :په مرسته معرفي کړی دی« روح»القاء لپاره د ملائکو نزول د 

پرښـتې  «اَنَا فَـاتَّقُونِ اِلهََ اِلَّأ اَنَّهُ لَأ مِنْ عِبَادِهِ اَنْ اَنْذِرُوا حِ مِنْ اَمرِْهِ عَلَى مَنْ يَشَاءُبِالرُّو يُنزَِّلُ الْمَلاَئكَِةَ»
پـر هـر چـا لـه بنـده ګـانو يـې چـې وغـواړي  [هدایت کوونکي وحی]= له خپله امره یوه روح سره 

[ او خبــر]انــذار [ و تــهخلکــ]چــې [ لــه دې دنــدې ســره]نــازولوي  [چــې د اخېســتلو وړ يــې وي]=
  .([۱۳:۵)۵نحل] .ورکړئ چې له ما پرته بل معبود نشته، نو یوازې له ما پروا وکړئ

پرتله کړو چې لومړنی د  سرهیا د ساه نسبت تن  سرهی شو د روح نسبت ملائکو اښايي وکړ
وسایلو  ژوند بښونکی دی په داسې ډول چې غړي، لاس او پښې يې لکه د دویمي هڅوونکی او

سرته نه  «امر» له هغه بيل کوم کې عمل کوي او خپلواک شخصیت په چوپړ هاغه ارادې اوه توګه د پ
هماغه اراده او قدرت چې د هغه په بدن او په قوو کې » :او د مرحوم طالقاني په وینا. رسوي

 ځواک څرګندېږي او هغه اداره کوي، په اوچته او وسیعتره بڼه د ستر جهان متحرک او محرک
او هغه له یوګوني نظامونو سره د کمال او مطلق خیر پر لور مخکې وړي، او د هغه . ید( روح)

د )دا ستر او اعظم روح . هر لور ته خپرې دي کې د عالم په باطن« ملائکې»ځواکونه او څانګې 
د دنیا او طبیعت په عالم کې، یا د هغه په بڼه تنزل مومي، او ( روایتونو او تفسیرونو په اصطلاح

 «  ... پل ځان او عالم د کمال او لوړتیا پر لور مخکې وړيخ

يې  تر بلهراغلي دي چې یو  یو ځای او روح په دريو آیتونو کې یو له بل سره ېپه قرآن کې ملائک
  :کې داهمغږي څرګندوي هریو په خاص شالیدڅخه  آیتونو ذکر شوو له .يبرېښملازمت 

، د نبـاء سـورت د ... نَـزَّلُ الْمَلاَئِكـَةُ واَلـرُّوحُ فِيهَـاتَ د قدر سورت د روحي هدایت پـه شـالید کـې
پر هاغه ورځ چې روح او پرښـتې پـر یـوه ...يوَْمَ يَقوُمُ الرُّوحُ وَالْمَلاَئِكَةُ صَفًّا»قیامت په شالید کي 
تَعـْرُجُ » .او د معـارج سـورت د عـروج پـه شـالید کـې ([۹۷:۲۷) ۲۷نباء ]«...لیکه شوي درېږي

ارُهُ خَمْسِينَ اَلْـفَ سَـنَةٍالْمَلاَئِ  پرښـتې او روح پـه هاغـه ورځ کـې» «كَةُ واَلرُّوحُ اِلَيهِْ فِي يَومٍْ كَانَ مِقْدَ
 ([:::۹):معارج ]« .چې مقدار يې پنځوس زره کاله دی  د هغه لور ته عروج کوي

یتي چې د قدر په شپه کې د پرښتو او روح نزول د انسان له هدا يددې نکتې یادول ضروري د
دی، د کال په نورو مهالونو کې  کې نګ، ودې او رشد سره په اړیکهځپرمختګ او تکاملي غور

هم د شرایطو د حصول په صورت کې د انسانانو د مرستې او امداد لپاره د ملائکو نزول ادامه 
سره مل وي، دا امداد د ډار او « صبر او تقوی»لري، په ځانګړې توګه په هاغه جهاد کې چې له 

سمدم لکه د معلمينو او مربیانو په . ګان د لېرې کولو او جنت ته د زيري په بڼه تحقق موميخپ

څېر چې له یو مخې د زده کوونکو په چوپړ کې دي او د هغوی ستونزو او پوښتنو ته ځواب 
 وَعلََّمَ آدَمَ الْأَسْمَاءَ» [آدم ته د اسماء د تعلیم او د ملائکو سجدې ته اشاره]. ورکوونکي دي

 [:۲او ( ۵:۲۱)۲۱بقره ] «...وَاذِْ قلُْنَا لِلْمَلَائِكَةِ اسْجُدُوا لِآدَمَ فَسَجَدُوا» «...كُلَّهَا

 :د جنګ پر مهال د پرښتو نقش
د پرښتو د مرستو ډول او طریقه چې په دنیا او آخرت کې د مؤمنانو ولیان او ملګري دي، د 

تړاو، قلبي ډاډېنه او له زړونو د وېرې، ډار او  قدمونو ثبات او ټېکاو، د زړونو تر منځ اړیکه او
او د دښمنانو په  .دي د روحيې ورکول او په ټوله کې خپګان لېرې کول، د جنت زېری ورکول

 .زړونو کې د وېرې او ډار اچول دي
کلکوالی صبر، تقوا او د الهي ربوبیت اعلان او پرې استقامت او سم : د ملائکو د نزول شرایط

 . دی [مرستندویه] او مردفین[نښانمن] ، مسومین[لېږل شوني] منزلین:کیفیت يې او د نزول.دی
د مؤمنینو د ضعف او ذلت پر مهال او هاغه مهال چې  ؛د ملائکو د نزول مهال او موقعیت

 :استغاثه وکړي

اِذْ تَقُولُ لِلْمُوْمِنِينَ اَلَنْ يَکْفِيَکُمْ اَنْ ﴿﴾شْکُرُونَ وَلَقَدْ نَصَرَكُمُ اللَّهُ بِبَدْرٍ واََنْتُمْ اذَِلَّةٌ فَاتَّقُوا اللَّهَ لَعَلَّکُمْ تَ
بَلَى اِنْ تَصْبِرُوا وَتَتَّقُوا وَيَاْتُوكُمْ مِنْ فَوْرِهِمْ  ﴿﴾يُمِدَّكُمْ رَبُّکُمْ بِثَلَاثَةِ آلَأفٍ مِنَ الْمَلَائِكَةِ مُنْزَلِينَ

جَعلََهُ اللَّهُ اِلَّأ بُشْرَى لَکُمْ وَلِتَطْمَئِنَّ وَمَا ﴿﴾لْمَلَائِكَةِ مُسوَ ِمِينَ ا مِنَ هَذَايُمْدِدْكُمْ رَبُّکُمْ بِخَمْسَةِ آلَأفٍ
  [۱۵۳تر( ۲:۱۵۲)۱۵۲آل عمران]﴿﴾الْحکَِيمِعِنْدِ اللَّهِ الْعَزِيزِ  مْ بِهِ وَمَا النَّصْرُ اِلَّأمِنْقُلُوبُکُ 

مرسته وکړه په داسې  [په جګړه کې] ه تحقیق الله تاسو سره په بدر کېپ [باید هیر يې نه کړئ چې]
کمزوري واست، نو د الله پروا وکړئ  [د دښمن د زیاتو کسانو او وسلو په مقابل کې] حال کې چې

 ﴿﴾.يې وکړئ[ له امکاناتو بهتره ګټه اخېستل=] ، ددې لپاره چې شکر[د هغه له نا فرمانئ ویره ولرئ]

درته بس نه [ همدا]آیا د تل لپاره : ته دې ویلهغه مهال چې مؤمنینو [ باید په یاد يې راوړي وای]
پرښتو تاسو سره مرسته  نوپه دریو زرو له لېږل شو[ کېدای شي]چې ستاسو پالونکی څښتن  يد

ځان و ساتئ او [له نافرمانۍ او تېښتې]وکړئ او [ زغم او ټېکاو=]هوکی، که صبر  ﴿﴾.وکړي؟
ستاسو راوړي، [فوران او خوټېدنه]=د له همدې تېزوالي او بيړي سره پر تاسو بری [دښمنان]

 او الله دا ﴿﴾.پالونکی څښتن به له پنځو زرو نښانمنو پرښتو په توسه مرسته درسره وکړي
وي نه ده [ د روحيي تقویت=]پرته له دې چې ستاسو لپاره بشارت [ دپرښتو د مرستې ژمنه]

 ومومي،[ ډاډ او هوساېنه]=ن اطمینا [له بې تابۍ]ددې لپاره چې ستاسو زړونه [ هم]ګومارلې، او 
   ﴿﴾.له ناماتي حکیم الله له لوري پرته بله نه ده[ او مرسته]او سوبه 

لَّأ تَخَافُوا وَلَأ تَحْ » زَنُوا وَاَبْشِرُوا بِالْجَنَّةِ اِنَّ الَّذِينَ قَالُوا رَبُّنَا اللَّهُ ثُمَّ اسْتَقَامُوا تَتَنَزَّلُ عَلَيهِْمُ الْمَلَائِكَةُ اَ
او (:۱:۲:) :۲فصلت]﴿﴾...نَحْنُ اَوْلِيَاوُكُمْ فِي الْحَيَاةِ الدُّنْيَا وَفِي الْآخِرَةِ ﴿﴾تِي كُنْتُمْ تُوعَدُونَالَّ

زموږ : ویلي دي[ د طاغوتانو په مقابل کې يې په زغرده] په تحقیق هاغو کسانو چې [ خو][۲۱
د توحید = ]ټینګ ولاړدي [ پردې وینا]ا ، بی[نه د زر او زور او تزویر څښتنان]پالونکی څښتن الله دی 

د جهان د مثبتو = ]، پرښتې پرله پسې پر هغوی نازلېږي [په لیک لار کې له نېغې لیکې کاږه نه شول

هغه جنت  هاو پمه وېرېږئ او خو اشيني مه اوسئ  [ ځواکونو په رڼا کې د هيلو القاء ورته کېږي، چې
= ]وږ د دنیا په ژوند او آخرت کې ستاسو دوستان م ﴿﴾.کېدهدرسره ژمنه یې  چې بشارت ومومئ

 ﴿﴾ ....یو[ مرستندوی
وَمَا جَعَلَهُ اللَّهُ اِلَّأ ﴿﴾اذِْ تَسْتَغِيثُونَ رَبَّکُمْ فَاسْتَجَابَ لَکُمْ اَن ِي مُمِدُّكُمْ بِاَلْفٍ مِنَ الْمَلَائِكَةِ مُرْدِفِينَ

اذِْ يُغَش ِيکُمُ النُّعَاسَ  ﴿﴾صْرُ اِلَّأ مِنْ عِنْدِ اللَّهِ اِنَّ اللَّهَ عزَِيزٌ حکَِيمٌبُشْرَى وَلِتَطْمَئِنَّ بِهِ قُلُوبُکُمْ وَمَا النَّ
يَرْبِطَ عَلَى اَمَنَةً مِنْهُ وَيُنَزِّلُ عَلَيْکُمْ مِنَ السَّمَاءِ مَاءً لِيُطَهِّرَكُمْ بِهِ وَيُذْهِبَ عَنْكُمْ رِجْزَ الشَّيْطَانِ وَلِ

اِذْ يُوحِي رَبُّكَ اِلَى الْمَلَائِكَةِ اَن ِي مَعَكُمْ فَثَبِّتُوا الَّذِينَ آمَنُوا سَاُلْقِي فِي  ﴿﴾تَ بِهِ الْأَقْدَامَ قُلُوبِکُمْ وَيُثَبِّ 
 :۱او( ۷:۷)۷انفال ]﴿﴾قلُُوبِ الَّذِينَ كَفَرُوا الرُّعْبَ فَاضْرِبُوا فَوْقَ الْأَعْنَاقِ وَاضْرِبُوا مِنْهُمْ كُلَّ بَنَانٍ

د بدر په جګړه کې د دښمن د وسله وال سمبال لښکر سره ]هغه مهال چې [ یاد کړئپه در ] [.۱۵او ۱۱او

نو ستاسو . له خپل پالونکي څښتن څخه مرسته غوښتله[ مخامخ واست، او په خپل ټول وجود مو
چې زه تاسو سره په زرو پرښتو پرله پسې مرسته کوونکی [ او و يې ویل]ومنله  يې[ او غوښتنه]دعا 

د روحيې تقویت او هیله =]پرته له دې چې تاسو ته بشارت [ د پرښتو د مرستې ژمنه]او الله دا  ﴿﴾.می

یوازې د الله [ او مرسته]او سوبه  وي نه ده کړې، او ددې لپاره چې زړونه مو پرې ډاډه شي[ مندي
له ځانه څو ]هغه مهال چې [ در په یاد کړئ] ﴿﴾.له لورې ده چې په تحقیق الله  ناماتی حکیم دی

پر تاسو يې پرکالي راوړه ، چې د هغه له لور [ برابره لښکر سره له نښتې مخکې، د ډار په شېبو کې
وه ، او او له آسمانه يې پر تاسو اوبه و اورولې چې تاسو پاکیزه کړي او [ او ډاډېينه]سوکالي 
ي او ستاسو زړونه وسوسې له منځه یوس[ د وژل کېدلو او ټپي کېدلو یا اسېر کېدلو= ]شیطاني 

هغه مهال چې ستا [ در په یاد کړه]  ﴿﴾.پیاوړي او یو تر بله په تړاو کړي او ګامونه مو ټينګ کړي
نو ،[مرسته کوونکی او ملاتړ یم= ]پالونکي څښتن پرښتو ته وحی وکړه چې زه له تاسو سره يم 

د هغو کسانو په  ډېر ژر[ زه هم]کړئ،[او ټیکاو]هاغو کسانو چې ایمان يې راوړی دی ټینګ 
کفر يې کړی دی، ډار او [ دمسلمانانو په بې کوره کولو او د دین د آزادۍ په مخنيوي سره] زړونو کې چې
له تورو ]د ورميږونو له پاسه يې ووهئ او [ متجاوزو سرغړاوو]، د[ای د حق مدافعانو]وېره اچوم، نو 

   ﴿﴾.د ګوتو څوکي يې غوڅې کړئ[ څخه د تاوو شو منګولو

۴۴
۴ 

 :عمومي توګه د مؤمنینو او ذاکرینو لپاره د پرښتو نقش په
 .   ایمان، ډېر زیات ذکر او شپېنۍورځينۍ تسبیح، د الله له لارې پلیوني: لازم شرایط

  .د الله په اذن شفاعت[ او لارلیک]پر مسیر [ او قانونمندۍ]ــ د الهي رضوان، مشیت  ۱ 
 .ــ د مؤمنینو لپاره استغفار ۵ 
 .ته استغفار[ او پلیونانو]تابعینو [ او لارې]وونکو او د سبیل ــ توبه ک ۲
   .ــ تسبیح کوونکو ذاکرینو لپاره درود او صلوات :
 [.او ایستل]ــ له ظلمات او تیارو څخه د نور پر لور اخراج  ۵
ــ له جهنم څخه د مؤمنینو د لېرې کولو او جنت ته د هغوی د دخول لپاره له الله څخه  ۳

  [.او همدا راز د مؤمنینو پلرونو ـ مېندو، همسرانو او اولادونو لپاره دوعا]و دوعا غوښتنه ا
   .لپاره له الله څخه غوښتنه[ او اړخ ته کولو]ــ  له عذاب څخه د مؤمنانو د برکنارۍ  ۹

هُ لِمَـنْ يَشَـاءُ وَيَرضَْـى وكََمْ مِنْ مَلَكٍ فِي السَّمَاواَتِ لَأ تُغْنِي شَفَاعَتُهمُْ شَيْئًا اِلَّأ مِنْ بَعْدِ اَنْ  يَـاذَْنَ اللّـَ
دهغـوی =]په آسمانونو کـې ډېـرې پرښـتې دي، چـې شـفاعت يـې [ هوکی]([۵۲:۵۳)۵۳نجم ]﴿﴾

وکـړي، د هاغـه چـا لپـاره « اذن»هيڅ شی ګټه نه لري مګر وروسته له دې چې  الله [  غیبي امدادونه
    ﴿﴾ [.الهي نظاماتو سره منطبق ويله ]= او ترې راضي وي [ وړ يې وبولي]چې هغه غوښتي وي

نَ آمَنُوا رَبَّنَا الَّذِينَ يَحْمِلُونَ الْعَرْشَ وَمَنْ حوَْلَهُ يُسَبِّحُونَ بِحَمْدِ رَبهِِّمْ وَيُوْمِنُونَ بِهِ وَيَسْتَغْفِرُونَ لِلَّذِي
رَبَّنَا  ﴿﴾عُوا سَبِيلَكَ وَقِهِمْ عَذاَبَ الْجَحِيمِوَسِعْتَ كُلَّ شَيْءٍ رَحْمَةً وَعِلْمًا فَاغْفِرْ لِلَّذِينَ تَابُوا وَاتَّبَ

نْتَ الْعَزِيزُ واََدْخِلْهُمْ جَنَّاتِ عَدْنٍ الَّتِي وَعَدْتَهُمْ وَمَنْ صَلَحَ مِنْ آبَائِهِمْ وَاَزْوَاجِهِمْ وَذُرِّيَّاتهِِمْ اِنَّكَ اَ 
 [۷او  (۹:::)۹غافر ]﴿﴾ الْحَکِيمُ 

لېږدوي، او هغوی چې په چاپېر کې يې [  د جهان د مدیریت نظام= ]هغوي چې عرش [ له پرښتو]
د خپل پالونکي څښتن [ او ستاېنه]تل په حمد [ هاغه پرښتې چې په ټیټو پوړیو کې يې دي= ]دي 

او ایمان پرې لري او د [ د ستاینې په توګه پر مثبت او کمال پنځوونکي چار بوختې دي= ]تسبیح کوي 
عملاً له خپل اوچتوونکي نقش سره، له عیب او نقصه ]ان يې راوړی دی هاغو کسانو لپاره چې ایم

پالونکيه څښتنه، ستا [ :او په تکویني ژبه وايي]د پاکۍ غوښتنه يې کوي [ کمال ته د رسېدو په پار
کړې او ستا له [ تا ته ستنېدنه= ]علم او رحمت پر هر څیز خپور دی، نو هغه کسانو چې توبه 

او د دوزخ له عذابه يې [ د ګناه له اغېزو يې پاکیزه کړه= ]یوني کړې، وبښه لارې يې پل[ توحیدي]
پالونکیه څښتنه، دوی د جنت تلپاتې باغونو ته داخل کړه چې له دوی او د دوی له  ﴿﴾ .وساته
او اولادونو سره دې ژمنه کړې چې په تحقیق [ د ژوند شریکانو=]پلرونو، همسرانو [ او وړ]صالحو

    ﴿﴾ .حکیم يې ته اوچت لاسبری

۴۵ 

هـُوَ الَّـذِي يُصـَل ِي علََـيکْمُْ  ﴿﴾وَسَـبِّحوُهُ بکُْـرَةً واََصـِيلاً ﴿﴾يَا اَيُّهَا الَّذِينَ آمنَُوا اذكُْرُوا اللَّهَ ذكِـْراً كَثِيـراً
( ۱::۲۲)۱:اب زاحـ] ﴿﴾وَمَلاَئِكَتُهُ لِيُخْرِجکَُمْ مِنَ الظُّلُمَـاتِ اِلَـى النُّـورِ وَكَـانَ بِـالْموُْمِنِينَ رَحِيمًـا

او ګهیځ او  ﴿﴾.ای هغو کسانو چې ایمان مو راوړی دی، الله یاد کړئ، ډیر زیات یاد[ ۲:او ۵:او
لـه خپـل ]هاغـه ذات دی، چـې [ اللـه]دی  ﴿﴾.د هغـه تسـبیح و کـړئ[ د ورځې پيـل او پـای= ] ماښام

لـه واسـطه  د رحمـت]او پرښـتې يـې هـم  –پر تاسو عنایت او پاملرنه لـري [ مغفرت او رحمت سره
رڼا ته [ د توحیدي ایمان او تقوی]له تیارو څخه [ ...د جهل او شرک او کفر او]چې تاسو  –[ نقش سره

     ﴿﴾.د مؤمینینو په نسبت ځانګړی رحمت لري[ الله]راوباسي او 
لًأ يَتْلـُو علََـيکُْمْ آيَـاتِ اللَّـهِ مُبَينَِّـاتٍ رَسُو ﴿﴾يَا اُولِي الْأَلْبَابِ الَّذِينَ آمنَُوا قَدْ اَنزَْلَ اللَّهُ اِلَيکُْمْ ذكِْراً... 

هِ وَيَعْمَـلْ صَـ ورِ وَمـَنْ يُـوْمِنْ بِاللّـَ الِحًا لِيُخْرِجَ الَّذِينَ آمنَُوا وَعَملُِوا الصَّالِحَاتِ مِنَ الظُّلُمَاتِ اِلَى النّـُ
هُ الَّـذِي خَلـَقَ  ﴿﴾ا اَبَداً قَدْ اَحْسَنَ اللَّهُ لَهُ رِزْقًايُدْخلِْهُ جَنَّاتٍ تَجرِْي مِنْ تَحْتِهَا الْأَنْهَارُ خَالِدِينَ فِيهَ اللّـَ

 ﴿﴾...هَ علََـى كُـلِّ شَـيْءٍ قَـدِيرٌسَبْعَ سَمَاواَتٍ وَمِنَ الْأَرْضِ مِثْلَهُنَّ يَتَنزََّلُ الْأمَْرُ بَيـْنَهُنَّ لِتَعْلَمُـوا اَنَّ اللَّـ
ــدان ... [۱۵او ۱۱او( :۳۵:۱):۱طــلاق] ــل خاون ــو راوړی دی  ،وای د عق ــان م ــې ایم ــوی چ هغ
د وېښـتیا [ د غفلت لـه خوبـه]الله  یقیناً د الله پروا ولرئ چې[ وجدان او اخلاقي ژمنې اهل یاستد=]

ددې   هاغه رسول چـې د اللـه څرګنـد آیتونـه تاسـو تـه لـولي ﴿﴾.اصل ستاسو لور ته نازل کړی دی
رڼـا [ د الهي هدایت]له تیارو څخه [ ېد ځان غوښتن]لپاره چې هاغه کسان چې ایمان يې راوړی دی 

هغـه [ اللـه]چار وکړي؛ نو [ او وړ]او هر هغه څوک چې پر الله ایمان راوړي او صالح  ته راوباسي
د زرغـون والـي او سمسـورتیا = ]لاندې يې ویـالې بهيـږي [ ونو]باغونو ته ورننباسي چې تر [ جنتـي]

 ﴿﴾.وي یقیناً  الله دده لپـاره رزق ښـه کـړی دیچې په هغې کې به تل هستوګن [. لامل يې تلپاتې دی

اوه طبقـې ]الله؛ هغه ذات دی چې اوه اسمانونه يې پنځولي او له ځمکې يې هم د هغـوی پـه څېـر 

د کړنو دستور پرله پسې نازلوي  [د ځمکې او اسمان اوه ګونو طبقو تر مـنځ= ]ددوی ترمنځ  [پنځولي او
ددې لپاره چـې تاسـو پـوه  [مېړه د جوړې په اړه يې نازل کړي لکه د هاغو حکمونو په څېر چې د ښځې او]

 ﴿﴾ ....ګومارلې [یو نظام=]شئ چې الله پر هر څيز قدر او اندازه 
 ۵۳احـزاب] ﴿﴾مًااِنَّ اللَّهَ وَمَلاَئِكَتَهُ يُصلَُّونَ عَلَى النَّبِي ِ يَا اَيُّهَا الَّذِينَ آمَنوُا صلَُّوا علََيْهِ وَسَل ِمُوا تَسـْلِي

، پـر پیغمبـر پاملرنـه او [لـه رحمـت سـره پـه مـل مـخ کړنـې]بې له شکه الله او پرښتې يې  ([۲۲:۵۳)
لـه مينـې نـاکې او غـاړه ] لورینه لري، ای هغو کسانو چې ایمـان مـو راوړی دی، تاسـو هـم پـر هغـه

 ﴿﴾ .پاملرنه او پلیوني ولرئ او وړ سلام تقدیم کړئ[ ايښودنې مخ کړنې سره
هَ هـُوَ الْغَفـُورُ الـرَّحِيمُوَالْمَلاَئِكَ... لَـأ اِنَّ اللّـَ  ﴿﴾ةُ يُسبَِّحُونَ بِحَمْدِ رَبهِِّمْ وَيَسْتَغْفِرُونَ لِمَنْ فِي الْأَرْضِ اَ
له یـو مخـې د خپـل پـالونکي [ د خپل مثبت نقش له اداء کولو سره]او پرښتې ... ([۵:۵:) ۵شوری]

۴۶ 

د [ او کمـال پـه چـوپړ کـې لـه خپلـې مرسـتې سـره د انسان د ودې]څښتن په ستاینه په تسبیح کې دي  او 
د سپېڅلتیا او تصفیه غوښتنه کوي، آګاه اوسـئ چـې یـوازې اللـه [ له ککړتیا څخه]ځمکنیانو لپاره 

   ﴿﴾ .ډېر لورین بښونکی دی[ پر مؤمنانو]
 سره دې نکتې ته هم اشاره ضروري ده چې ملائکې تل د انسانانو لپاره دسره  پورتنیو توضیحاتوله 

 :رحمت پنځونې د تائيد نقش نه لري، کېدی شي د بې تفاوتۍ یا لعنت حالت هم د هغوی لپاره ولري
پـس لـه ]او تـر هغـه وروسـته » «وَمَا اَنزَْلْنَا عَلَى قوَْمِهِ مِنْ بَعْدِهِ مِنْ جُنْدٍ مِنَ السَّمَاءِ وَمَا كُنَّا مُنـْزِلِينَ»

[ د داسـې کـوم لښـکر]لښـکر راکـوز نـه کـړ او نـه مـوږ موږ پر هاغه قوم لـه آسـمانه کـوم [ شهادته يې

 ([۲۳:۵۷)۵۷يس ]« .نازلوونکي ولو
هاغو کسانو چې کفر يې کړی دی او د کفر په  «...مَاتُوا وَهُمْ كُفَّارٌ اِنَّ الَّذِينَ كَفَرُوا وَ  » :په اړه د]

پر دوی به د الله ...»« ةِ واَلنَّاسِ اَجْمَعِينَاُولَئِكَ عَلَيْهِمْ لَعْنَةُ اللَّهِ واَلْمَلَائِكَ ...» حالت کې مړه شول
  ([۵:۱۳۱)۱۳۱بقره ][«.رښتو او ټولو خلکو لعنت وياو پ
 «اُولَئِكَ جَزاَوُهُمْ اَنَّ عَلَيهِْمْ لَعنَْةَ اللَّهِ وَالْمَلاَئكَِةِ واَلنَّـاسِ اَجْمَعِـينَ»: تر ایمان وروسته د کفر په اړه]
همـدا ده چـې د اللـه او پرښـتو او ټولـو خلکـو  [د کړنو طبیعي پایلـه د هغوی= ]د داسې کسانو سزا »

 ([.۲:۷۹)۷۹آل عمران ][ «.پر دوی دی [له رحمته لېرې والی= ]لعنت 
پرښتو ته مختص نه دی، شیطانان هم د منحرفینو د منفي قابلیتونو پر « تنزیل»او همدا راز 

  :بنسټ پر هغوی نازليږي
كْثَرُهُمْ  ﴿﴾تَنَزَّلُ عَلَى كُلِّ اَفَّاكٍ اَثِيمٍ ﴿﴾نْ تَنزََّلُ الشَّيَاطِينُهَلْ اُنَبِّئُکُمْ عَلَى مَ» يُلْقُونَ السَّمْعَ وَاَ

پر هر [ شیطانان]خبر مو کړم چې پر کومو کسانو شیطانان نازليږي؟،[ غواړئ]آیا »« كَاذِبُونَ
غوږ ږدي او  [لپارهپرولو او خهغوی چې په ښکاره او پټه خبر اخېستو ] ،نازلېږي ارګګناهدروغجن 

    [۵۵۲او  ۵۵۵او  (۳:۵۵۱)۵۵۱شعراء ]«.ډيری له دوی دروغجنان دي

 د رب اذن څه مفهوم لري؟
« اذن». خو دا نه چې الله په متداوله معنا اجازه ورکوي. د پالونکي څښتن په اذن. بِاِذْنِ رَبِّهِم

د پالونکي څښتن د اذن  ،تاته ،اکه ته چمتووالی ورته ولرې، همد. یعنې همدا د الله قوانين
 .ورکولو په منزله او معنا دی

په یو ځای کې فرمايي که ځمکه مستعده او چمتو وي او اوبه او خاوره او لمر نور او هوا وي، د  
که تا د خپل وجود ځمکه ککړه کړي نه وي او د هغې .ن ګياه او شنيلی پکې ټوکېږيالله په اذ

 . یعنې الهي قوانين« د الله اذن»نو،  .د الله په اذن به زرغون شي وي،چمتووالی دې له منځه وړی نه 

که د دين په لار کې لس کسان صابر او مصمم او په ژمنه ټينګ اوسئ، د : په بل ځای کې وايي
یعنې هاغه څوک چې تقوا او صبر لري، روحیه او اراده يې . الله په اذن پر سلو کسانو غلبه کوئ

کلیمه « اذن»د . د الله په اذن، یعنې ته پخپله به بل سړی شې. ځواکمنه کېږي تر نورو قوي تره او
نو پر دې بنا هاغه پېښه چې د قدر په شپه واقع کېږي، یو . په قرآن کې ډېره تکرار شوې ده

 .الهي نظامونو په چوکاټ کې دا ډول الهامونه امکان مومي وتصادف نه دی، په هماغ

بنسټ د قدر په شپه کې د پرښتو نزول، ربوبي اذن ته موکول شوی د قدر سورت د څلورم آیت پر 
معنا اجازه او رخصت ورکول  «اذن»د [.تَنَزَّلُ الْمَلَائِكَةُ وَالرُّوحُ فِيهَا بِاِذْنِ رَبهِِّمْ مِنْ كُلِّ اَمْرٍ:]دی

. دي چې په ټوله کې دواړه لورې لري هاغه څوک چې اذن اخلي او هاغه څوک چې اذن ورکوي
ا هماغه د فاعلیت او قابلیت قانونمندي بیا له سره تداعي کوي چې د وده موندي قابل د د

هاغه شاګرد چې یو کال تحصیل يې پای ته رسولی . او اړتیا پر بنسټ، فاعل عمل کوي ظرفیت
ژبه د په حال یا قال  ددی او بالقوه استعدادونه يې په اړوندو درسونو کې فعلیت ته رسېدلي وي 

او نوي کلاس سره د یو ځای ( انشقاق)معلمینو محصلینو او کلاس څخه د بېلېدو مخکینیو
کېدو لپاره د چمتووالي اعلام او څرګندونه کوي او که د منلو وړ نومرې يې اخېستي وي، پورتني 

 . حاصلوي« اذن»پړاو ته د یو ځای کېدو 
ه، اجازه یا د هاغه کار لپاره د له لوړ او متصرف مقام څخ»معنا د مرحوم طالقاني په وینا « اذن»د 

مانع رفع کول دي چې مأذون هغه ته چمتو دی، او په ټيټ تر او د تصرف وړ پوړ کې، د 
 . «چمتووالي څرګندونه ده

په ژبه نه دی، لکه څنګه چې رنګ او بوی او د ميوې راوتل « قال»هرو مرو د « اذن»د مخلوقاتو 
هم په خپلو تکویني پړاوونو کې، نهايي پړاو ته د د هغې رسېدل اعلاموي، آسمانونه او ځمکه 

و اذنت ... رسېدلو پر مهال د تغییر او تصرف لپاره د حال په ژبه د چمتووالي څرګندونه کوي 
 .لربها و حق ت

او د « مربـي»اخېسـتل لـه « اذن»د انسانانو په عالم کې او د ښوونځي په چاپېریال کې، په ټوله کې 
او له معلم څخه د هغه د شخصي صفت په توګه، د هغه د مربي ګرۍ لـه  چارو لپاره دي« تربیتي»

اړه بـه پـورې و نقشه مستقل کوم اذن نه اخېستل کېږي یا که اخېستل کېږي لـه زده کـړې پرتـه چـار
چې د انسانانو د هدایت په امـر . «اذن الله»ویل شوی نه « باذن ربهم»په پورتني آیت کې هم . لري
پـه قـرآن کـې عمومـاً د اذن  ـــ .قش او د پالونکي څښتن تدبیر څرګند کـړيکې د ربوبیت ن[ چاره]

کليمه له الله سره راغلې ده چـې پدیـدو تـه پـه اذن ورکولـو کـې د هغـه عـام فرمـان او قانونمنـدي 

خو کله چې يي غوښتي وي د مخلوق نقـش هـم پـه وده او روزنـه کـې څرګنـد کـړي . څرګند کړي
مناسـبه = ]او پـاکيزه ځمکـه  »«لْبَلَدُ الطَّيِّبُ يَخْرُجُ نَبَاتُهُ بِاِذْنِ ربَِّهِواَ»لکه . کارول کېږي« اذن رب»

په هغه نظامونو کې چې هغه د نباتـاتو پـه عـالم کـې ]د خپل پالونکي څښتن په اذن [ او وړ ځمکه
كُلَهَا كُلَّ حِـينٍ بـِاِذْنِ رَبِّ»، ([۹:۵۷)۵۷اعراف ] «خپل نبات ټوکوي[ ګومارلي داسـې ]»«هَـاتُوْتِي اُ
خپلـه مېـوه [ د هغـه د نظـامونو پـه رڼـا کـې= ]په ټوله کې د خپل پالونکي څښـتن پـه اذن [ یوه ونه
كِتَابٌ اَنزَْلْنَاهُ اِلَيْكَ لِتُخْرِجَ النَّاسَ مِنَ الظُّلُمَاتِ اِلَى النُّورِ بِـاذِْنِ » ،([۵۵::۱)۵۵ ابراهیم]«ورکوي
 [د شرک او جهل او بـې لاریـو]تا نازل کړی دی چې خلک یو کتاب دی چې موږ پر  [دا]»«رَبهِِّمْ 

« .راوباسې ته رڼا [هدایت، سعادت او نېکمرغۍ]په اذن د  له تیارو څخه ددوی د پالونکي څښتن
 ([۱::۱)۱ ابراهیم]

د هاغه لیاقت او وړتیا په  ،په دې ترتیب د قدر په شپه کې پرښتې او روح له هرې چارې نازليږي
اخېستی دی، هغوی « اذن»کسب کړی دی او د حال په ژبه يې د پورته تګ حساب چې بندګانو 

لکه څنګه ]او لوړو درجو ته يې و رسوي د پالونکي څښتن په اذن د مقام ترفیع ورکړي چې ته 
 .[ته ترقي ورکول کېږياو مقرراتو مطابق زده کوونکو  چې د ښوونځي د مدیر په اجازه او د قوانینو

 څه ؟یعنې امر 
په ځینو ځـایونو کـې د الهـي فرمـان : په قرآن کې په دوو معناو کارول شوی دی« امر». لِّ امَْرٍمِنْ كُ

په تحقیق د هغه فرمان داسـې دی چـې »«اِنَّمَا اَمرُْهُ اذِاَ اَراَدَ شَيْئًا اَنْ يَقوُلَ لهَُ كُنْ فَيکَُونُ»:په معنا دی
دا الهـي امـر، ([ ۲۳:۷۵) ۷۵یـس ]«!يشـه؛ نـو کېـږ: هغه کله یو څیز ته اراده وکړي، چې ووايي

معنـا دا وي نـو د آیـت « امـر»کـه د . او رامنځته کېـدل دي الهي اراده ده، او الهي اراده عین ایجاد
یژنـدل شـوې هاغـه پ]« هـر یـو کـار»یعنـې « امـر»او که . ول الهي ایجاد ته دیمعنا داده چې دا نز

وح نزول مومي د هر یو کـار لائکه او رچې م سې کيږيددې آیت معنا دا[ معنا چې موږ يې کاروو
 .  یعنې ددوی دا نزول ددې عالم د کارونو له هر یو کار سره اړیکه لريلپاره؛ 

ومو ویل د هر  .د مطلب دبهتر درک او پوهې لپاره، بیا هم هماغه دښوونځي مثال ته ورګرځو
نوي کتابونه او  سره هم غږی، تعلیمي کال په پیل کې پورته کلاس ته دشاګردانو له ارتقاء

سیمي دښوونې او روزنې له  معلمین د هاغوکلاسونو او رشتو لپاره چې بایدنوې تأسیس شي د
چې په مختلفو ښارونو کې د ښوونځیو شمېر زیات دی، په ټول څرنګه . مرکز څخه لېږل کيږي

او د  هيواد کې د ښوونځیو د فرهنګي چارو د ادارې او هم غږۍ او د درسي کتابونو د برابرولو
معلم او مربي د تربیت لپاره، د تصمیم نېولو او د زده کړې د نظام د طراحۍ لپاره یو مرکزیت 

تر خپل پوښښ لاندې « امور»اړين دی چې په یو هم غږي سیستم کې د زده کړې ټولې چارې او 
 .صادرېږيڅخه له دې مرکز « امر»په دې ترتیب د ښوونې او روزنې پورې اړوند هر یو . ونيسي

سره د پرتلې « امر»کې د هاغه [ تَنَزَّلُ الْمَلاَئِكةَُ وَالرُّوحُ فِيهَا بِاِذْنِ رَبِّهِمْ مِنْ كُلِّ اَمْرٍ]معنا په « امر»د 
کولی شو د ملائکو او . وړ دی چې د یو هیواد د ښوونې او روزنې له مرکزيت څخه صادريږي

اتفاقاً کتاب د تدریس لپاره وسیله او روح نقش له درسي کتابونو او معلم سره پرتله کړو چې 
يُنَزِّلُ الْمَلَائِكَةَ بِالرُّوحِ » چې ملائکې د روح په توسه نازليږيهمدا ډول  ــ معلم د کتاب روح دی

د هغه له فرمانه ]=پرښتې له خپله امره یوه روح سره » «...مِنْ اَمْرِهِ عَلَى مَنْ يَشَاءُ مِنْ عِبَادِهِ 
 [چې د اخېستلو وړ يې وي]=پر هر چا له بنده ګانو يې چې وغواړي  [هدایت کوونکي وحی

هم کولی شو له درسونو او مختلفو رشتو سره « کل امر»او ([. ۱۳:۵)۵نحل ]«...نازولوي
او په . غاړه دی رتشبیه کړو چې څېړنه او تدوین او چار لیک يې د ښوونې او روزنې د مرکزیت پ

ه هرې چارې، کیدای شي له مختلفو علمي رشتو له ساده ل« نزول»پای کې د ملائکو او روح 
لکه  .کولو سره د نوو زده کوونکو د ذهني ظرفیت او درک او فهم د میزان په تناسب پرتله کړو

تفریق او  ،بڼه جمع« نازل شوې»څنګه چې ریاضیات په لومړنیو ښوونځيو کې په ساده او 
 پهپه قالب کې اوپه پوهنتون کې « هندسېالجبر او »ضرب، په منځنیو ښوونځیو او ليسوکې د

 :یا دمرتبو لړۍ) په واقعیت کې داټول یوه منشأ اوموخه لريبڼه تدريس کوي چې ..آناليز اوتحلیلي
 (.او دبسټیزو ذرو فيزیک کوانتوم ميخانیک، ،(ن نسبیتاید انیشت)نیوتني فيزیک، ذره ای فيزیک

س او پرتلې څخه استفاده، د قرآن کریم آیتونو ی شي دا راز تشبیهات او تمثیلات او له قیااکېد
د نامحسوسو يې ګڼل شي، خو اتفاقاً دا یوه لار ده چې قرآن بې احترامي و (نعوذبالله)یو ډول  ته

سره، پېچلي حقیقتونه « ضرب الامثال»حقایقو د تفهیم لپاره زموږ مخې ته ږدي او له ساده 
په سورت پورې اړوند آیتونو کې، د باران له  لکه څنګه چې په پورته ذکر شوو د رعد. بیانوي

ته  څرګندوي او له هاغو خس او خاشاکو« قدر»اورښته او په درو کي د سیلاو له جاري کېدو 
نور څخه آیتونو نورو د حق او باطل مثال وهي او له ټولو  چې د سیلاو پر مخ حرکت کوي،

کذلک یضرب الله الحق » :فرمايي .د فهم په تناسب القاءکوي ومثالونه د لوستونک
 الله...وړاندې كويبېلګه دغسې د حق او باطل  الله «کذلک یضرب الله الامثال...والباطل
الله له دې چې له یوه ناڅيزه غوماشي مثال ووهي  .([۱۲:۱۹)۱۹رعد ] بېلګې څرګندوي دغسې

په حقیقت کې «»...بَعُوضَةً فَمَا فَوْقَهَا ا مَااِنَّ اللَّهَ لَأ يَسْتَحْيِي اَنْ يَضْرِبَ مَثَلً»کومه پروا نه لري 
غوماشي یا ترې  [حتا]له هر څيزه،  [د خپلو آیتونو د تفهیم لپاره]چې الله له دې نه شرمېږي

، طیبه کلمه له طیبې شجرې سره مثال وهي ([۵:۵۳)۵۳بقره ]« ...زیات د کوم څيز مثال ورکړي
آیا نه وینې چې الله څه ډول یو مثال »«...طَيِّبَةً كَشَجَرَةٍ طَيِّبَةٍ لِمَةً اَلَمْ تَرَ كَيْفَ ضَرَبَ اللَّهُ مَثَلًا كَ»

، لکه د [د شرک له هر راز ککړتېا څخه پاکه او سپېڅلې]=  ورکړی دی؟ یوه په زړه پورې کلِمه
، د نظر ([:۵::۱):۵ابراهیم ]«...ده په څېر[ یزهله هر آفت او عارضې پاک]= په زړه پورې ونې 

ضَرَبَ اللَّهُ مَثَلًا عَبْداً »کوي  پرتلهسره او  خپلواک انسان يې له مملوک غلام یا  ګونګو خپلواکي 
یو  [لومړی]الله مثال ورکړی دی؛ «»...مَمْلُوكًا لَأ يَقْدِرُ عَلَى شَيْءٍ وَمَنْ رَزَقْنَاهُ مِنَّا رِزْقًا حَسَنًا

چې  [آزاد وګړی]وس نه لري، او بل  [د پای ته رسولو اختیار او]اسیر مريې دی چې د هيڅ کار 
او الله ...وضََرَبَ اللَّهُ مَثَلًا رَجُلَيْنِ اَحَدُهُمَا اَبْکَمُ »او  «...لورې مو ښه روزي ور کړې ده ېله خپل

نحل ]«...ګونګی دی [مور زادي]دوو کسانو مثال ورکوي چې یو له هغوی  [نورو]د 
 [۹۳او  (۹۵:۱۳)۹۵

مَثَلُ الَّذِينَ اتَّخَذُوا مِنْ »، د ِغڼو له ځالي سره مثال ورکوي کول لایت تکیهوپه د بل له الله غیر  
كَانُوا  دُونِ اللَّهِ اَوْلِيَاءَ كَمَثَلِ الْعَنْكَبُوتِ اتَّخَذَتْ بَيْتًا وَاِنَّ اَوْهَنَ الْبُيُوتِ لَبَيْتُ الْعَنْكَبُوتِ لَوْ

نیسي، لکه د غڼې [ تکیه ځای=]له په دنیا کې اولیاء د هاغو خلکو مثال چې غیر له ال» «يَعْلَمُونَ
کور يې جوړ کړ، او پرته له شکه په کورونو کې تر ټولو کمزوری د  [د ځان لپاره]په څېر دی چې 

او ددې په څېر د مسئلو د ، ([۱::۵۷)۱:عنکبوت]«.غڼې کور دی، که دوی په رښتینه پوهېدلی
وَلَقَدْ ضَرَبْنَا لِلنَّاسِ فِي هَذَا الْقُرْآنِ مِنْ كُلِّ » رکويه ومثالونهمدا راز په قرآن کې پوهاوي لپاره 

 ([. ۲۷:۵۹)۵۹او زمر ( :۵۷:۲) ۵۷روم ] «...مَثَلٍ 

په بهتره توګـه درک « د امر نزول»په لاندې توګه هاغو آیتونو ته اشاره کوو چې هغوی ته په پاملرنه 
اتٍ وَمِنَ الْأَرْضِ مِثْلَهُنَّ يَتَنزََّلُ الْأمَْرُ بَيـْنَهُنَّ لِتَعْلَمُـوا اَنَّ اللَّـهَ اللَّهُ الَّذِي خَلَقَ سَبْعَ سَمَاوَ»: کولی شو

الله؛ هغه ذات دی چـې اوه اسـمانونه يـې » «عَلَى كُلِّ شَيْءٍ قَدِيرٌ واََنَّ اللَّهَ قَدْ اَحَاطَ بِکُلِّ شَيْءٍ عِلْمًا
ددوی تـرمنځ د کړنـو دسـتور  [بقې پنځولي اواوه ط]پنځولي او له ځمکې يې هم د هغوی په څېر 

 [یـو نظـام]=پرله پسې نازلوي، ددې لپاره چې تاسو پوه شئ چې اللـه پـر هـر څيـز قـدر او انـدازه 
 ([ ۳۵:۱۵)۱۵طلاق ]« .ګومارلې او د هغه پوهې هر څه رانغښتي دي

د بې « اوامر» په پاملرنه، پوهېږو چې د یو هیواد د ښووني او روزنې د مرکزیت ته تېرشوي مثال
شمېره اداري مسئولینو او مدیرانو د مراتبو د لړۍ له تېرولو وروسته، په پای کې ډېرو لېرو 

دا ډول نظام او هم غږی سیستم، له یو لورې د مرکزي ادارې د تشکیلاتو . ښوونځیو ته رسېږي
هنګي او سازمانیتوب ځواک څرګندوي او له بل لورې د هغه علم او اطلاعات د هیواد د فر

په پورتني آیت کې هم د اوه ګونو آسمانونو او ځمکې د . اړتیاو د جزئیاتو په اړه څرګندوي
، لومړی پر الهي (چې د حیات ساتونکی دی)د هغوی له منځه « د امر تنزل»پنځونې په څېر، او 

دپالونکي څښتن علمي احاطه  دویم دلالت کوي،[ والي-(قدیر)] ځواک او اندازه کونه
 . پرټولوڅیزونو څرګندوياولاسرسی 

مـوږ » «نَسِـيًّاوَمَا نَتَنزََّلُ اِلَّأ بِامَْرِ رَبِّكَ لَهُ مَا بَـيْنَ اَيْـدِينَا وَمَـا خَلْفَنَـا وَمَـا بَـيْنَ ذَلِـكَ وَمَـا كَـانَ رَبُّـكَ »
ســتا د پــالونکي څښــتن لــه فرمــان پرتــه نـه نــازليږو، هغــه څــه چــې زمــوږ مخــې تــه دي [ پرښـتې]
او هغـه چـې ددوی دواړو مـنځ کـې دي  [تېـر شـوي]=و هغـه چـې زمـوږ شـاته دي ا [راتلونکې]=
 [هيڅکلـه]کې دي او ستا پـالونکی څښـتن  [ده او مشیّتاارعلم، ]یوازې د هغه په واک [ حال=]

  .([:۱۷:۳):۳مریم]«.هېروونکی نه دی
پـر  معمولاً هيڅ ښوونکی په خپل سر کوم ښـوونځي تـه نـه ځـي، کـه تعلیمـي مرکـز د ښـوونځیو 

اړتیاو آګاه وي او د هغه په اداري سیستم کې دا راز نظم برقـرار وي چـې هـيڅ څيـز لـه قلمـه و نـه 
غورځي او هېر نه شي، هيڅ لامل نـه لـري چـې پـه واکمنـۍ او فرمـان ورکونـه کـې کـوم اړودوړ را 

د عـالم د تـدبیر پـه نظـام کـې هـم دا . خپل میل او خوښه عمل وکـړي راو هر څوک پ ،منځته شي
د پـالونکي څښـتن لـه [ ملائکـې]ل علم او قدرت او یو مالکیت برقرار دی چـې کارمنـدان يـې ډو

دې چې د پرښتو او رسـولانو پـه له په دې ترتيب که کوم امر نازليږي، سره . فرمان پرته نه نازلېږي
هِ ذَلِـكَ اَمـْرُ اللَّـ»له طریقه نـازل شـوی دی  ویتوسه وي، په واقعیت کې د خدای امر دی چې د هغ

، له دې سـره ([۳۵:۵)۵طلاق ] «...دا د الله فرمان دی چې پر تاسو يې نازل کړی»«...اَنزَْلَهُ اِلَيکُْمْ
نفسـاني حـالتونو او لـه  ،سره د الله امر د جبارانو د امـر پـه څېـر د خشـم او غضـب او د مـامورینو

او  ې، انـدازېکچ« ر قد»  له، یو حساب شوی امر او د مأمور واک پورته حالتونو ته تابع نه دیځ
د اللـه امـر د ډېـرو ([. ۲۲:۲۷)۲۷احزاب ] «وَكَانَ امَْرُ اللَّهِ قَدَراً مَقْدُوراً... »: دی سم توانايي سره

 تشه ادعا نه ده، د هغه امـر ایجـادي امـر دی چـې څنګـه ،رخلاف، له ملاتړه په غیرپانسانانو د امر 
فرمـان یـې  «رُهُ اذِاَ اَراَدَ شـَيْئًا اَنْ يَقُـولَ لـَهُ كُـنْ فَيکَـُونُاِنَّمَا اَمْ»:اراده وکړي سمدلاسه سرته رسيږي

  .[(۲۳:۷۵) ۷۵یس ]!شه؛نو کېږي: داسې دی چې هغه کله یو څیز ته اراده وکړي، چې ووايي
لکه څنګه چې کتاب او معلم د تهیه له یوه مرکزه لېږل کېږي او ټول وګړي او عناصر او مادي 

په واک کې ورکول « امر»او د یوګوني مرکزیت په  ،خدمت کې ديامکانات د یوې موخې په 
چې هماغه د ښوونې او روزنې عمومي پروګرام او « امره« »واحد»کېږي، کولی شو ټول له یوه 

د ملائکو او روح او د کتاب د نزول په اړه هم کولی شو دا ډول اړيکي  .راوتلي وګڼو ،نظام دی
 :ه دیهم روح د خدای له امر. حاکمې وګڼو

 ده [یوه مقوله]روح زما د پالونکي څښتن له امره : ووايه...» «...قُلِ الرُّوحُ مِنْ اَمْرِ رَبِّي...»
او په همدې ډول مو له » «...وكََذَلِكَ اَوْحَيْنَااِلَيْكَ رُوحًا مِنْ اَمْرِنَا»،([۱۹:۷۵)۷۵اسراء ]«...

 ،([۵:۵۵:)۵۵شوری] «...پر تا وحی کړ [قرآن ، په بڼه/ د لوست وړ متن ]خپله امره یو روح 
پر پرښتې له خپله امره یوه روح سره »«...مِنْ عِبَادِهِ يَشَاءُ بِالرُّوحِ مِنْ اَمْرِهِ عَلَى مَنْ يُنزَِّلُ الْمَلَائِكَةَ»

يُلْقِي الرُّوحَ مِنْ اَمْرِهِ عَلَى ...» ،([۱۳:۵)۵نحل] «...نازولوي ،هر چا له بنده ګانو چې وغواړي
چې د هغه له امر څخه دی، پر هر چا له خپلو بندګانو  [وحی]=روح ...» «...نْ يَشَاءُ مِنْ عِبَادِهِمَ

 .([۱۵:::)۱۵ غافر] «...چې وغواړي القاء کوي
 : يد الله له امره د او هم شریعت او کتاب 
 [او لارښوونې]ه څرګندونې له امره مو هغوی ت [هم د دين]او » «...اهُمْ بَيِّنَاتٍ مِنَ الْأمَْرِوآَتَيْنَ»

له امره پر شریعت   [د دين]مو ته  پسېور» «...ثُمَّ جَعَلْنَاكَ عَلَى شَرِيعَةٍ مِنَ الْأَمْرِ» ،«...ورکړې
هغه مهال چې  »«...اِذْ قَضَيْنَا اِلَى مُوسَى الْأمَْرَ ...»، [۱۷ او (۵::۱۹)۱۹ جاثیه]«...برابر کړې

 ([.:::۵۷) ::قصص  ]«...کړل فرمانونه تېر [لس]موږ موسی ته 

د بشـر د درک او  څخـه له خپلې متعالي مبـدأ« اوامر»او د قدر شپه داسې شپه ده چې الهي محکم 
 او د اوامـرو  ،لاسته راوړيچې هغه د خپل قابلیت او ظرفیت په حد کې  ،فهم سطحې ته نازلېږي

لب په بڼـه او پـه عربـي ژبـه مط و وړلهاغه چې پر پیغمبر وحی شوي او د لوست. وي ياجرأ کوونک
نازل شوی دی چـې ځـایګی يـې د اللـه پـه نـزد ډېـر « ام الکتابه»مقرر شوی دی، په حقیقت کې له 

هُ فـِي امُِّ ». اوچت او محکم دی حم، واَلْکِتَابِ الْمُبِينِ، انَِّا جَعَلنَْاهُ قُرآْنًـا عرََبِيًّـا لَعَلَّکُـمْ تَعْقِلـُونَ، واَِنّـَ
بېشـکه مـوږ دا لوسـتونی  .سوګند پر دغـه څرګنـدوی کتـاب. محا، مي»«نَا لَعَلِيٌّ حکَِيمٌالْکِتَابِ لَدَيْ

او  .وکـړئ[ او پـرې عمـل] اندنـه [پـه حقـایقو کـې يـې]ګرځـولی، ددې لپـاره چـې   [متن]عربي 
ـــ  .«.په اُمّ الکتاب کې له موږ سره ډېر لوړ پوړی، محکـم او اسـتوار دی[ اصل]بېشکه ددې قرآن 

 [ ۲،۵،:(۲::۱)۱ورت لومړني آیتونه د زخرف س]
امـا  دا محکـم . دی« حکـیم امـر»د الله پـه نـزد قرآن لکه څنګه چې په پورتني آیت کې څرګندېږي  

ددې لپاره چې د بشر د درک او پوهې په حد کې راشي، لکه نـور چـې ( یوه ټوټه له رخنې پرته)امر
 آیـتبېـل بېـل، پـه ) ه شپه د تفریق په بڼهپه منشور کې، په زړه پورې رنګونو تجزیه کېږي، د قدر پ

کـې د [ شـپه]پـه هاغـه  »«فِيهَا يُفْرَقُ كُلُّ امَْرٍ حکَِيمٍ، امَْراً مِنْ عِنْدِنَا اِنَّا كُنَّا مُرْسِلِينَ» :بدلېږي( آیت
[ لــه هـدایتي چــارو، د بشــر د هــدایتي حـافظې د هضــم او جــذب لپــاره]حکمـت هــر ډول چــارې 

مـوږ تـل  ،[نه د دنیا د مادي موضوعاتو له مقولې]یو امر زموږ له لورې . يش[ او بیانولی]بېلولی 
 [.۵او (::::):دخان]«.لېږونکي یو[ د خپل پیغام د ابلاغ لپاره د رسولانو]

ت آیـت پـه د آیـ] او موږ دا قرآن چـې »« وقَُرآْنًا فرََقْنَاهُ لِتَقْراََهُ عَلَى النَّاسِ عَلَى مکُْثٍ وَنزََّلْنَاهُ تنَْزِيلاً»
يې خلکو ته ولـولې او پـه تـدریج  [او تم تم]مو ځانګړی نظم وربښلی، چې په درنګ درنګ،  [بڼه

 ([.۱۹:۱:۳)۱:۳اسراء ]ــ  «.سوکه سوکه مو نازل کړ
کتاب یو داسې  [دا]الف، لام، راء؛  »« الر كِتَابٌ اُحْکِمَتْ آيَاتُهُ ثُمَّ فُصِّلَتْ مِنْ لَدُنْ حکَِيمٍ خَبِيرٍ»

یوه ټوټه کوټلی یووالی موندلی، ورپسې د  [د الله په نزد په ام الکتاب کې]چې آیتونو يې دی 
کلونو په اوږدو کې د مخاطبینو د  ۵۲په تدريج سوکه سوکه د ]له لورې  [خدای]حکیم آګاه 
ــ  «[په برخو او آیتونو وېشل شوی او تفریق شوی دی] تفصیل ورکړل شوی دی  [پوهولو لپاره

 ([۱۱:۱)۱هود ]
 ـــــــــــــــــــــــــــــــــــــــــــــــــــــــــــــــــــــــــــــــــ

او روح د قرآن په دريو آیتونو کې له یو بل سره يو ځای راغلي دي؛ د قدر په سورت کې [ پرښتې]ملائکې ــ  :
چې د جهان په پای کې ( ::۹)آیت  :خبره کوي، د معارج د سورت « نزول»چې د قدر په شپه د دوی دواړو له 

کې ( ۹۷:۲۷)آیت  ۲۷او په پای کې د نباء سورت . څخه نښانه ورکوي[ د نزول برعکس]« عروج»د هغوی له 
د ښه او بهتر . څخه د انسانانو د نیاو او قضاوت څخه خبره کوي« قیام»چې د قیامت په ورځ کې د هغوی له 

ښوونځي له مثاله مرسته واخلو، د تعلیمي کال په پیل کې پوهېدو لپاره د تمثيل په مقام کې، کولی شو د 
، د تعلیمي کال په پای کې [نزول]معلمین او د زده کړې امکانات د زده کوونکو په واک کې ورکول کېږي 

، د کانکور او پايانۍ ازموینې پر مهال، هاغه پوهه او [عروج]کېږي او معلمين ځي [ ځنډ]ښوونځی تعطیل 
يې له معلمينو او د زده کړې له امکاناتو لاس ته راوړی تحقق مومي، ولاړيږي او  علم چې زده کوونکو

، حتا ملائکې د روح په ځواک پر دیګواکې روح له ملائکو څخه مهمتر عامل [. قیام]ګومارل کېږي 
له همدې ([. ۱۳:۵) ۵نحل ]«  عبَِادهِِ ينُزَلُِّ المَْلَائكِةََ بِالرُّوحِ مِنْ امَرِْهِ علَىَ مَنْ يَشَاءُ منِْ » :پیغمبرانو نازلېږي

کې د روح په اړه ( ۱۹:۷۵)آیت  ۷۵قرآن د اسراء سورت په . لامله وايي روح له پرښتو څخه پورته ځواک دی
له لږ او اندک علم پرته نه [ ددې مسئلې د فهم او پوهې لپاره]تاسو ته : د خلکو د پوښتنې په ځواب کې وايي

 .        ماهيّت لري« مريا»دی درکول شوی او روح یو 

 ــــــــــــــــــــــــــــــــــــــــــــــــــــــــــــــــــــــــــــــــــــــ

 ﴾۵﴿سَلَامٌ هِيَ حَتَّى مَطْلَعِ الْفَجْرِ
 ( ۵).سلامتيا ده [اونه ی، لوربركت] تر سباوونه [شپه] دا

  ــــــــــــــــــــــــــــــــــــــــــــــــــــــــــــــــــــــــــــــ
 :تر سپېدې چاودېدو پورې سلامتي

له سلامت، رحمت، خیر، برکت او نېکمرغۍ څخـه ډکـه یوه شپه »ددې سورت په پای کې وايي  
د قدر شپه هاغه شپه ده چې د  .سَلاَمٌ هِيَ حَتَّى مطَْلَعِ الْفجَْرِ «تر سپېدو چاودیدو پورې ،تر ګهیځه

۵۴ 

۵۴ 

هم قرآن په دې شپه کې نازل شوی دی، هم عبادت،  .ګهيځه سلام دی او سلامتشپې له پیله تر 
پرلـه پسـې اداء کـول يـې پـه هاغـه شـپه تـر زرو د عبادت، دوعا او لـه اللـه سـره راز او نېـاز او  او 

مېاشتو غوره دي، هـم خـاص رحمـت يـې پـر بنـدګانو اوري، او هـم پرښـتې او روح پـر دې شـپه 
پـه واقعیـت کـې د « سـلام»دا  چـې.  لامتۍ چاپیریـال رامنځتـه کېـږينازلېږي او د سـلامت او سـ

دا شپه د سلام شپه ده په دې معنـا چـې درود دی؛ پرښـتې درود لېـږي، لـه . په معنا دی« سلامت»
د هاغه چا لپـاره چـې تـرې ګټـه اخېسـتل [ په دې معنا چې]او دا د سلام شپه ده . درود سره راځي

پـوهيږو چـې . سو او له شیطاني حيلو او دامونو په کلکه لېـرې دهوغواړي، دا شپه له آفتونو، وسو
 «تسـليم»و ا« سـلام»لـهه چ دی« اسلام»زموږ د دين نوم هم . ویلی دی «دارالسّلام»قرآن جنت ته 

یعنې خپل ځان دې سـلامت ورسـوي؛ لـه اسـلام سـره دی، چـې  «اسلام» .سره له یوې ریښې دی
هغـوی ] » «.ادْخلُُوهَـا بِسَـلامٍَ آمنِِـينَ» :یا .ره آشنا کوياو آشتي س« سلم»خپل روح له سلامت او 

په امنیت او سلامتۍ داخـل  [له هره زیانه او ستونزې پرته]کې  [جنت]تاسو په دې  [ته ویل کېږي
وايي پیغمبـران . سراسر په قرآن کې زیاتره خبره له سلم او سلامت ده ([۳::۱۵)۳: حجر] «.شئ

نو د قدر په شـپه کـې د . د وادي پر لور لارښود شي« دارالسلام»ت راغلي دي چې تاسو ته د سلام
تـر ګهيځـه د سـپېدو تـر . شتباه واقع کېدل امکـان نـه لـرياخطا او  ،سباوون تر ختو، د هيڅ ناسم

 . چاودېدو ټول سر تر سره سلم او سلامت دی

سَلَامٌ هِيَ لري ادامه [ تر سپېدې چاودېدو پورې]د قدر د شپې توصیف چې تر ګهيځه « سلام»په 
آثارو او نښو [ لیلة مبارکه]داسې برېښي چې د سلامت او له خیر او برکته ډکو حَتَّى مطَْلَعِ الْفَجْرِ 

ــ  د ښوونځي پرتمينه، له برمه ډکه او نه هيريدونکي  له لامله دی چې په هاغه شپه کې شتون لري
له نوو او تازه کتابونو او  يزده کوونکورځ ده چې  تېورځ، هماغه د تعلیمي کال لومړنۍ د پرانېس

او نوي  يد يمعلمینو سره آشنا کيږي او له دې چې له بریالیتوب سره لوړ کلاس ته اوچت شو
کومه ورځ له دې  چې رښتیاپه  او تازه دوستان يې پیدا کړي د رضایت او خوښۍ احساس کوي،

   ــده؟« سلامت تره»ورځې 

يږي، شاعرانه وهم او خیال او تصور نه دی، یو واقعیت دی هاغه څه چې د قدر په شپه پېښ نو 
 اً او پخپلهچې د بې لارو او لار ورکو بیمار ډوله او مالیخولیائي ذهنیتونو څخه لېرې دی، عین

يَهْدِي بِهِ اللَّهُ مَنِ اتَّبَعَ رِضْوَانَهُ »ــ  .دی، چې سلامت د هغه له آثارو او نښو څخه دی« سلامت»
پسې  [او خوښۍ]الله ددې په توسه هاغه کسان چې د هغه په رضا  [دا قرآن چې]»«امِسُبُلَ السَّلَ 

 .([۵:۱۳)۱۳ مائده] «د سلامتۍ لارو ته هدایت کوي [له بې لاریتوب او د شیطان له شره]دي 

۵۵ 

ى وَاللَّهُ يَدْعُو اِلَ»]او په هاغه شپه دا ډول لاره پرانېستل کېږي، هاغه الله چې سلامت ته بلنه کوي 
لَهُمْ دَارُ السَّلَامِ عِندَْ »لی مواو جنت يې دارالسلام نو ،([۵۵::۱)۵۵یونس ] «﴿﴾ ...دَارِ السَّلَامِ 

  «﴿﴾سَلاَمٌ قَوْلًأ مِنْ رَبٍّ رَحِيمٍ»او پر جنتیانو يې سلام ویلی   ([۳:۱۵۹)۱۵۹انعام  ] ــ «﴿﴾ ...رَبهِِّمْ
وَالسَّلاَمُ »تبعیت وکړي سلام ګومارلی دی او پر هر چا چې د هدایت  [۲۳:۵۷) ۵۷یاسین ]ــ 

 ([ ۹:::۵)۹:طه ]ــ  «﴿﴾علََى مَنِ اتَّبَعَ الْهُدَى
څوکسه له پرښتو هغه ته راغلل او د زوی د : په داستان کې راغلي دي( علیه السلام)د ابراهیم 

هِيمَ بِالْبُشْرَى قَالُوا وَلَقَدْ جَاءَتْ رُسُلُنَا اِبْرَا»زېږد زېری يې ورته راوړ او سلام يې پرې وکړ 
د دغو پرښتو له سلامه یووړ، له دې ټولې ( علیه السلام)کوم لذت چې ابراهیم : ، وايي«﴿﴾سلََامًا

دنیا سره برابر نه وو، اوس باید پر دې غور وشي، کله چې ډلې ډلې پرښتې د قدر په شپه کې 
 نېکمرغي به ولري؟ نازلېږي او پر مؤمنانو سلام کوي څومره خوند، لطف، برکت او 

په نمرودي اور کې اچوه، پرښتې راغلې او پر هغې يې سلام  يې (علیه السلام)کله چې ابراهيم 
نه « سلام»او « سوړ»وکړ، او اور پرې ګلستان شو، آیا د قدر په شپه کې به د دوزخ اور پر مؤمنانو 

نښه ده چې هلته پر د امت د نېکمرغۍ ( صلی الله علیه و اله وسلم)هوکی، دا دمحمد شي؟ 
           .  نازليږي او دلته پر اسلامي امت( علیه السلام)خلیل 

 ـــــــــــــــــــــــــــــــــــــــــــــــــــــــــــــــــــــــــــــــــ
نو څخه الهي غوره نومو لهځله په قرآن کې تکرار شوې ده؛ سلام  ۵:[ په معرفه او نکره بڼه]د سلام کلمه  ــ ۵

، سلام یعنې سلامتي له هر عيب او ([۲۳:۵۷)۵۷یس ]، د رحيم ربّ قول دی ([۵۷:۲۲)۲۲حشر ]یو دی 
او ([ ۵۵::۱) ۵۵او یونس ( ۳:۱۵۹)۱۵۹انعام ]نقص او شر او آسیب څخه ده، دارالسلام د جنت نوم دی 

، (۵۲::۱)۵۲ابراهیم ]دی  د جنت د اهل تحیتّ هم سلام([. ۵:۱۳)۱۳مائده ]سُبُل السّلام د هدایت لار ده 
 ([.۵۳:۵۳)۵۳او واقعه ( ۱۷:۳۵)۳۵، مریم (:::۲۲)::، احزاب (۵::۱۵)۵:، حجر (۱۳:۲۵)۲۵نحل

 ــــــــــــــــــــــــــــــــــــــــــــــــــــــــــــــــــــــــــــــــــــــ
البته موږ ته څرګنده ده چې چې . وړاندې شول توګه پهیو لنډیز څخه د د سورت له مطالبو « قدر»دا یو لړ کلیات وو چې د 

 ماَ ادَْراَكَ ماَ لَيلَْةُ الْقدَْرِ،: چې الله تعالی خپل پیغمبر ته فرمايي مو وویلپه پیل کې لکه چې . هد هاو ستونزمن ېپيچلتوضیح يې 
د هاغو موډولونو سره په یح کې په دې توض.  قضیه پوهېدل ستونزمن ديدې په هر حال پر . زموږ تکلیف روښانه دینو نور 

 .صدق الله العلي  العظيم. د یو لړ توضیحاتو کوښښ شوی دیپرتله، چې په طبیعت کې موجود دي، یولړ توضیحات 

 ــــــــــــــــــــــــــــــــــــــــــــــــــــــــــــــــــــــــــــــــــــــ

 :و سرچينو ته مراجعه شوې دهددې تشرېح د ليکلو پر مهال لاندينی :يادونه
 نظم قرآن      ــ      د عبدالعلي بازرګان  لېکنهــ      ۱
 ــ  آشنايي با قرآن  ــ    د مرتضی مطهري  ليکنه ۵

۵۶ 

 ــ في ظلال القرآن ــ      د   سيد قطب      لېکنه ۲
 ــ  تفهیم القرآن  ــ   د سید ابوالاعلی مودودي ليکنه :
 ــ عبدالعلي بازرګان[  رجمه و توضیحات فارسيت]ــ قرآن حکیم  ۵
 ــ المیزان في تفسيرالقرآن ــ  د سید محمدحسين طباطبائي ليکنه ۳
 قرآن کريم ترجمه او تفسير ــ مولانا محمود الحسن ديوبندي ]ــ کابلي تفسير  ۹

 د عالمانو يوه ډله: پښتو کوونکي [ او علامه شبیر احمد عثماني 
 ن ــ د سید محمود طالقاني ليکنهــ پرتوی از قرآ ۷
 ليکنه علماو د پلاويــ تفسير نمونه ــ د آیت الله مکارم شيرازي او ورسره د  ۷
 ــ  تفسير نور ــ د مصطفی خرمدل ليکنه :۱
 ــ تابشې از قرآن ــ د  سید ابوالفضل ابن الرضا برقعي ليکنه ۱۱
اميان آراني ۱۵  ليکنه ــ تفسير باران ــ د دکتور مهدي خُد 
 ــ ترجمه تفسير طبري ــ به اهتمام و تصحيح  حبيب یغمائی ۱۵
 [حاف  عمادالدین ابوالفدا اسمعیل بن عمر ابن کثير الدمشقي]ــ تفسير ابن کثير  ۱۲

 مولا محمد جوناګړهي: اردو ته ژباړه  
 ــ معارف القرآن ـــ  د مولانا مفتي محمد شفیع ليکنه :۱
 جلال الدين محلي او: ترجمه و شرح تفسیر جلالين ــ ليکونکي ( وارد)ــ تفسير مصباحين  ۱۵

 محمد لیاقت علي رضوي: جلال الدين سيوطۍ ــ اردو ته ژباړه او شرح
 مولانا محمد نعیم دیوبندی: ــ تفسير کمالین د جلالین تفسیر اردو شرح ــ شرح د  ۱۳
 کشافــ د قرآن عظیم الشان پښتو ژباړه ــ مولوي کشاف الدين  ۱۹
 ( عزيز)ــ عزيزالتفاسير ــ د قرآن کريم پښتو ترجمه او تفسير ــ مولوي سلطان عزيز ۱۷
 مولوي شمس الله کمال زاده: ــ صفوةالتفاسير ــ د محمدعلي الصابوني ليکنه ــ ژباړونکی ۱۷
 ــ د قرآن پلوشې ــ د ګلب الدين حکمتیار لېکنه  :۵
 لحنان لېکنهــ تفسير دېوبندي ــ  د مولوي عبدا ۵۱
 ــ حکمة القرآن ــ د مولوي امين الله پېښاوری لېکنه ۵۵
 ــ تفسير ایوبي حنفي ــ د مولانا محمد عبیدالله ایوبي لېکنه    ۵۲
 ــ تفسير احسن الکلام ــ د مولوي عبدالسلام رستمي ليکنه :۵
 ــ قرآن کريم په پښتو ــ د اجرالدين اقبال ژباړه ۵۵
 لیکنهد ښاغلي مهندس مهدي بازرګان ــ ده های جوي یپدــ  ۵۳
 [bazargan.com]شرحې بر سوره های قرآن ـ عبدالعلي بازرګان ـ د عبدالعلي بازرګان وېب پاڼه  ۵۹
 .اخېستل شوي ديکتابه له « نظم قرآن ــ عبدالعلی بازرګان»د ــ  د ددې لېکنې په پای کې انځورونه  ۵۷

 ــــــــــــــــــــــــــــــــــــــــــــــــــــــــــــــــــــــــــــــــــــــ

۵۷ 



 سورت تفسیر  قدرد(      ۹۷)                     د قرآني زده کړې او پوهنې لړۍ                                                                                 [   محسن ]

 

۵۸ 

۵۹ 


